
2012–2013 
ᐊᕐᕌᒍᑕᒫᕐᓯᐅᑦ ᐅᓂᒃᑳᓕᐊᖅ

Xs4©t5 Pauktuutit
wkw5 x3Nw5 vNbu INUIT WOMEN OF CANADA

Pauktuutit Annual Report 2012-13_Inuktitut_ART.indd   1 14-03-07   2:03 PM



ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ
520-1 Nicholas Street,
Ottawa, Ontario K1N 7B7

ᓄᓇᓕᐊᓂ ᐅᖃᓘᑦ: (613) 238-3977  
ᐊᑭᖃᖏᑦᑐᖅ: 1-800-667-0749  
ᓱᑲᔪᒃᑯᑦ: (613) 238-1787

www.pauktuutit.ca 

ᓯᕗᓪᓕᖅᐹᖅ ᐊᔾᔨᖖᒍᐊᖅ – ᓖ ᓇᐅᔭᕙᐃ 
ᐃᓗᓕᖏᓐᓂᑦ ᓇᓂᓯᔾᔪᑏᑦ ᐊᔾᔨᖖᒍᐊᖅ – ᓂᒃ ᓂᐅᐱᐊᓕ ᑎᑎᕋᐅᔭᖅᓯᒪᔪᖅ – ᐋᓈ ᕚᓂᑳᑐ
ᐋᓇ ᕙᓚᑰᑐ ᑎᑎᕋᐅᔭᖅᑏᑦ ᐃᐅᑦᓗᐊ ᑐᓴᕈᑎᓕᕆᔨᒃᑯᑦ



ᐊᖏᔪᖅᑳᑉ ᐅᖃᐅᓯᑦᓴᖏᑦ

ᐸᐅᒃᑑᑎᒃᑯᑦ ᑎᓕᔭᐅᔾᔪᑎᒋᓯᒪᔭᖏᑦ ᑐᕌᒐᑦᓴᖏᓪᓗ

ᐸᐅᒃᑑᑎᒃᑯᑦ ᑲᑎᒪᔨᖏᑦ ᐊᕐᕌᒍᖓᓂ 2012/13

ᐃᖅᑲᓇᐃᔮᕆᓚᐅᕐᑕᑦᑕ ᐅᓂᒃᑳᖏᑦ
ᐋᓐᓂᕐᑎᕆᑦᑕᐃᓕᒪᓂᖅ
ᐋᓐᓂᐊᖅᑐᓕᕆᓂᖅ
ᐃᓅᖅᑲᑎᒌᑎᒍᑦ-ᑮᓇᐅᔭᑎᒍᓪᓗ ᒪᑭᑉᐸᓪᓕᐊᓂᖅ

ᐅᓂᒃᑳᑦ 29ᖓᓂ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕈᑎᒥᓂᕐᓂᑦ

ᑮᓇᐅᔭᕐᑖᕐᕕᒋᕙᑦᑕᕗᑦ

2012-2013 ᑮᓇᐅᔭᑦ ᐊᐅᓚᓂᖏᑦᑕ ᐅᓂᒃᑳᖏᑦ 

ᐊᖓᔪᖅᑳᑉ ᐅᖃᐅᓯᒃᓴᖓ

ᑐᓐᖓᓱᒋᑦ 29-ᒋᓕᖅᑕᖓᓂ ᐸᐅᒃᑑᑎᒃᑯᑦ ᐊᕐᕌᒍᑕᒫᕐᓯᐅᑦ ᐅᓂᒃᑳᓕᐊᖓᓂᒃ. ᑕᒪᒃᑯᐊ 

ᐊᓂᒍᐃᔾᔪᑎᒋᑦᑎᐊᕐᓯᒪᔭᕗᑦ ᑲᔪᓯᔾᔪᑎᒋᑦᑎᐊᕐᓯᒪᔭᕗᓪᓗ ᐊᕐᕌᒎᓚᐅᕐᑐᒥ ᐱᒃᑯᓕᓂᒃᑯᑦ 

ᑕᑯᖅᑯᑎᕙᒃᑲ. ᐊᕐᕌᒍ ᐊᓂᒍᑲᐅᕐᑐᓚᐅᕋᓗᐊᕐᑎᓪᓗᒍ, ᐊᖏᖃᑎᒋᓂᐊᖅᑕᓯᓐᖓ 

ᓇᓗᓇᖏᑦᑐᖅ ᐸᐅᒃᑑᑎᒃᑯᑦ ᐊᕐᕌᒍᖃᑦᑎᐊᕐᑐᒻᒪᕆᐊᓘᓚᐅᕐᒪᑕ ᐱᔨᑦᓯᑦᑎᐊᖏᓐᓇᕋᓱᐊᕐᐳᕐᓗ 

ᐱᔾᔪᑎᒋᓪᓗᒋᑦ ᐃᓄᐃᑦ ᐊᕐᓇᐃᑦ ᐃᓚᒋᔭᖏᓪᓗ ᐃᓄᐃᑦ ᓄᓇᖓᓐᓃᑦᑐᓕᒫᑦ.

ᐊᕐᕌᒎᑉ ᐱᒋᐊᕐᓂᕆᔭᖓᓂ, ᐊᒃᓱᕈᓐᓇᕐᑐᖅᓯᐅᒐᓚᓚᐅᕐᑐᒍᑦ ᐃᓚᒋᔭᐅᓪᓗᑎᒃ ᑮᓇᐅᔭᖃᕐ - 
ᑎᑕᐅᓂᕐᒧᑦ ᓇᑲᑎᕐᑕᐅᓂᖏᑦ ᐱᓕᕆᐊᒃᓴᖃᕈᓗᐃᔭᕐᓯᒪᓂᖏᓐᓄᓪᓗ. ᖃᑯᑎᒃᑰᖃᑦ-
ᑕᕐᓯᒪᔫᒐᓗᐊᖅ ᓇᓗᓇᐃᕈᒪᓪᓗᒍ, ᐃᓱᒪᒋᖃᑦᑕᕐᓯᒪᒐᒃᑯ ᖃᓄᐊᓗᓪᓕ ᑭᓱᓕᒫᓂᒃ ᐱᔭᕇᖅ-
ᓯᔪᓐᓇᓚᖓᕕᑕ ᓈᒻᒪᓈᕆᓂᒃᑯᑦ ᑮᓇᐅᔭᖅᑑᑎᒃᓴᒃᑯᓪᓗ. ᑕᕝᕘᓈᕐᓯᒪᒐᓗᐊᖅᑎᓪᓗᑕ 
ᖃᐅᔨᓯᒪᕗᖓ ᐊᐅᓚᑦᑎᔨᕗᑦ ᐃᖅᑲᓇᐃᔭᖅᑎᕗᓪᓗ ᓴᓐᖏᓂᖏᑦᑎᒍᑦ ᐱᓪᓗᕆᖕᓂᖏᑦᑎᒍᓪᓗ 
ᖁᓱᒍᓐᓃᕐᑎᑕᐅᖃᑦᑕᕐᓯᒪᕗᖓ ᑲᔪᖏᕐᓴᖅᑕᐅᑦᑎᐊᕐᓯᒪᕗᖓᓗ ᐊᓯᖓᒍᑦ ᐊᑐᓚᐅᕐ ᓯᒪᓐ  - 
ᖏᑕᒃᑯᑦ. ᖃᐅᔨᒪᔪᖓ ᐊᒥᓱᓯᒍᑦ ᑖᔅᓱᒥᖓ ᐅᓂᒃᑳᓕᐊᒥᒃ ᐅᖃᓕᒫᖅᑐᓯᒍᑦ ᐊᐅᓚᑦ-
ᑎᔨᒋᔭᑦᑎᓐᓂᒃ ᐃᖅᑲᓇᐃᔭᖅᑎᖁᑎᕗᓪᓗ ᖃᐅᔨᒪᓗᐊᓐᖏᑕᒃᓴᕆᒐᔅᓯᐅᒃ ᐅᖃᐅᑎᔪᒪᕙᔅᓯᓕ 
ᑖᒃᑯᐊ ᐱᓕᕆᖃᑎᒌᒃᐸᒃᑐᑦ ᐱᓕᕆᖃᑎᒋᔪᒪᒐᔭᕋᕕᒋᑦ! ᐃᓄᐃᑦ ᐊᕐᓇᐃᑦ ᐱᓕᕆᐊᒥᖕᓂᒃ 
ᐱᒃᑯᒋᔭᖃᕈᓐᓇᑦᑎᐊᕐᒪᑕ ᐃᒻᒥᓂᓪᓗ ᑐᓐᓂᖅᑯᑎᒋᓯᒪᑦᑎᐊᖃᑦᑕᕐᐳᑦ ᑖᒃᑯᐊ ᐊᔾᔨᐅᖏᑦᑐᑦ 
ᐱᓕᕆᖃᑎᒌᒃᐸᒃᑐᑦ ᐊᕐᓇᐃᑦ.

ᐅᕙᓐᓄᓪᓕ, ᐊᕐᕌᒍᒋᓚᐅᖅᑕᑦᑎᓐᓂ ᐱᒻᒪᕆᐅᓂᖅᐹᖑᓇᓱᒋᓯᒪᔭᒃᑲ ᓂᐱᖃᖅᑐᒍᑦ 
ᓴᓇᐅᒐᑎᒍᑦ ᕿᐱᓐᖑᐊᖅ ᓴᖅᑭᑕᐅᓚᐅᕐᓂᖓ ᐊᑐᕚᒥ ᐃᓄᓕᕆᓂᕐᒧᑦ ᑕᑯᔭᒐᖃᕐᕕᖓᓂ 
ᒫᔨ 2013-ᖑᑎᓪᓗᒍ. ᐊᑐᓂᕐᓗᒃᑕᐃᓕᒪᓂᕐᒧᑦ ᐱᓕᕆᔩᒃ ᑲᑕᕆ ᐃᕐᖓᐅᑦ ᐊᒻᒪ ᓯᐴᕋ 
ᐃᓄᐊᕋᖅ ᐋᖅᑭᒃᓱᐃᓯᒪᓪᓗᑎᒃ, ᓴᖅᑭᑕᐅᓚᐅᕐᑐᒥ ᑕᑯᒃᓴᐅᑎᑦᑎᓚᐅᕐᑐᖅ ᐃᓄᐃᑦ 
ᓄᓇᓕᖏᓐᓂᓐᖔᕐᓯᒪᔪᑦ ᐃᓕᓐᓂᐊᕆᐊᕐᕕᒋᖃᑦᑕᕐᓯᒪᔭᖏᓐᓂ ᐊᑐᖅᓯᒪᔭᖓᑦ 
ᐃᓱᒪᒋᔭᐅᔪᓪᓗ ᐅᓂᒃᑳᑦ ᐊᔾᔨᒌᖏᑦᑐᒃᑯᑦ ᓴᓇᓐᖑᐊᕐᓯᒪᓪᓗᑎᒃ ᑕᐃᒪᐃᓚᐅᕐᒪᑦ, ᐅᖃᕐ-
ᓗᒍᖃᐃ, ᐱᐅᔪᒻᒪᕆᐊᓘᓚᐅᕐᑐᖅ. ᕿᒥᕐᕈᓚᐅᕐᑐᑦ ᑲᒪᖃᑦᑕᓚᐅᕐᑐᑦ ᑕᐅᑐᒃᑕᒥᓂᒃ 
ᐅᓂᒃᑳᓂᓪᓗ ᓈᓚᒃᑕᖏᓐᓂᒃ. ᐱᓕᕆᐊᕆᔭᐅᓯᒪᔪᒥᒃ ᐊᓯᖏᓐᓂᓪᓗ ᐱᓕᕆᐊᖑᓯᒪᔪᑦ 
ᐅᖃᓕᒫᒃᑲᓐᓂᕈᓐᓇᕐᓂᐊᖅᑕᓯ ᒪᒃᐱᖅᑐᒐᐃᑦ ᓴᖅᑭᓕᒑᔪᓂ, ᑭᓯᐊᓂ ᑕᒪᓐᓇ 
ᖃᓄᐃᓕᐅᕐᓂᐅᓚᐅᕐᑐᖅ ᐱᒻᒪᕆᐊᓘᔪᑎᒍᑦ, ᐊᔾᔨᐅᖏᑦᑎᐊᕐᑐᑎᒍᑦ ᐆᒻᒪᑎᓐᓃᓚᐅᕐᒪᑦ.

ᖃᐅᔨᓴᓂᕐᒥ ᖃᓄᐃᓕᐅᕐᓂᐅᔪᒥᒃ ᖁᕕᐊᒋᑦᑎᐊᕐᓗᒍ ᐃᑲᔪᖃᑦᑕᓚᐅᔪᓐᓇᓚᐅᕐᐳᖓ 
ᐃᓚᐅᕝᕕᒋᔪᓐᓇᕐᓗᒍᓗ ᐸᐅᒃᑑᑎᒃᑯᑦ ᐱᓕᕆᐊᕆᓚᐅᖅᑕᖓᑦ ᖃᒪᓂᖅᑐᐊᒥ. ᐱᓕᕆᐊᒥ 
ᖃᐅᔨᓴᕐᓂᖃᓚᐅᕐᑐᖅ ᐅᔭᕋᖕᓂᐊᕐᓂᒥ ᖃᓄᖅ ᐊᒃᑐᐃᓂᖃᖃᑦᑕᕐᒪᖔᑦ ᐃᓄᐃᑦ ᐊᕐᓇᓄᑦ 
ᐃᓚᒋᔭᖏᓐᓂᓪᓗ. ᐃᖅᑲᓇᐃᔭᖅᑎᕗᑦ ᐱᓕᕆᑦᑎᐊᕐᑐᒻᒪᕆᐊᓘᓚᐅᕐᑐᑦ ᐃᑲᔪᕋᓱᒃᑎᓪ-
ᓗᒋᑦ ᐃᓚᖏᑦ ᐃᓄᐃᑦ ᓄᓇᖃᕐᑐᑦ ᐱᓕᒻᒪᒃᓴᖅᑕᐅᓗᑎᒃ ᖃᐅᔨᓴᕈᓐᓇᕐᓯᓗᑎᒃ ᐊᔪᖏᓐ-
ᓂᐅᔭᕆᐊᓕᖕᓂᒃ ᑕᒪᒃᑯᐊ ᓄᓇᓕᖕᓃᖏᓐᓇᓕᕋᔭᕐᑐᑦ ᐱᓕᕆᐊᕆᔭᐅᔪᖅ ᐃᓱᓕᑐᐊᕐᐸᑦ. 
ᐃᓄᐃᑦ ᓄᓇᓕᖏᓐᓂ ᐅᔭᕋᖕᓂᐊᕐᓯᐅᖅᐸᓪᓕᐊᑐᐃᓐᓇᓕᕐᒪᑕ ᐱᒻᒪᕆᐅᕗᕐᓗ ᑕᒪᒃᑯᐊ 
ᐱᕙᓪᓕᐊᔪᓕᕆᓂᐅᔪᑦ ᖃᓄᖅ ᑐᑭᖃᕐᒪᖔᑕ ᓄᓇᓕᒋᔭᑦᑎᓐᓄᑦ ᐃᓄᖁᑎᑦᑎᓐᓄᓪᓗ 
ᑐᑭᓯᐅᒪᑦᑎᐊᕐᓗᒋᑦ.

ᐸᐅᒃᑑᑎᒃᑯᑦ ᐱᔭᒃᓴᖃᐃᓐᓇᐅᔭᖃᑦᑕᕐᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒥ. ᒐᕙᒪᑐᖃᒃᑯᑦ 
ᑮᓇᐅᔭᖃᕐᑎᑦᑎᓂᖓᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥ ᓇᑲᑎᕆᔪᒻᒪᕆᐅᓚᐅᕐᑎᓪᓗᒋᑦ, 
ᐃᓱᒫᓗᒍᑎᖃᓕᓚᐅᕋᑦᑕ ᖃᓄᐃᓕᐅᕈᑕᐅᓇᓱᐊᕐᑐᒧᑦ ᐱᒻᒪᕆᐅᓂᖓ ᓈᒻᒪᒍᓐᓃᕐᓂᐊᕐᓗᓂ. 
ᐸᐅᒃᑑᑎᒃᑯᓐᓄᑦ ᑮᓇᐅᔭᖃᕐᑎᑕᐅᓇᓱᐊᕐᓂᖅ ᐊᒃᓱᕈᓐᓇᖅᑑᓯᒪᕗᖅ, ᐃᖅᑲᓇᐃᔭᖅᑎᑦ 
ᐱᓕᕆᔪᐊᖅᓯᒪᕗᑦ ᐃᑲᔪᖅᑕᐅᓪᓗᑎᓪᓗ ᓕᐅᓇ ᐊᒡᓘᑲᕐᒧᑦ, ᒐᕙᒪᑐᖃᒃᑯᓐᓂ ᐋᓐᓂᐊᖃᕐ- 
ᓇᖏᑦᑐᓕᕆᓂᕐᒧᑦ ᒥᓂᔅᑕ, ᐸᐅᒃᑑᑎᒃᑯᑦ ᑮᓇᐅᔭᖃᕐᑎᑕᐅᓚᐅᕐᑐᑦ ᑲᒡᒍᑎᒧᑦ ᐱᓕᕆᐊᖏᓐᓂᒃ.  

ᕆᐱᑲ ᑲᓪᓗᒃ

ᐱᓕᕆᐊᑦ ᑕᒪᒃᑯᐊ ᐃᑲᔫᑎᖃᖅᑐᒻᒪᕆᐅᒻᒪᑕ ᐃᓄᐃᑦ ᐃᓚᒋᔭᖏᓪᓗ ᐃᑲᔪᖅᑕᐅᑦ ᑎᐊᕈᓐ-
ᓇᕐᓗᑎᒃ ᐱᔾᔪᑎᒃᓴᓂᒃ ᑕᒪᒃᑯᓄᖓ ᓈᒻᒪᒃᑐᓄᑦ, ᐊᑑᑎᖃᑦᑎᐊᕐᑐᓄᑦ ᐃᑲᔫᑎᖃᕐᑐᓄᓪᓗ 
ᐊᑐᐃᓐᓇᖃᕈᓐᓇᕐᓗᑎᒃ ᑐᑭᓯᕚᓪᓕᖁᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔾᔪᑎᒃᓴᓂᒃ. 
ᑕᒪᓐᓇ ᑭᖑᒧᑦ ᐃᒻᒥᖕᓄᑦ ᐃᑲᔫᑎᐅᔪᓐᓇᕐᓂᐊᕐᒪᑦ ᐋᓐᓂᐊᓯᐅᖅᑕᐅᔭᕆᐊᖃᕐᓂᖏᓐᓄᑦ 
ᖃᐅᔨᒪᓂᕐᓴᐅᔪᓐᓇᓕᕐᓗᑎᒃ ᐊᑐᕆᐊᖃᖅᑕᖏᓐᓂᒃ ᐱᔭᕆᐊᓕᖏᓐᓂᓪᓗ.

ᐸᐅᒃᑑᑎᒃᑯᑦ ᐃᓕᓴᖅᓯᓯᒪᐃᓐᓇᐅᔭᖃᑦᑕᕐᐳᑦ ᑲᒪᒋᔭᒃᓴᖃᓂᕐᒥᓂᒃ ᑭᒡᒐᖅᑐᐃᓂᕐᒧᑦ  
ᐃᓄᐃᑦ ᐊᕐᓇᐃᑦ ᐱᔾᔪᑎᒋᓪᓗᒋᑦ ᑭᒡᒐᖅᑐᐃᓂᕐᒧᑦ ᐊᕕᒃᑐᖅᓯᒪᓂᐅᓂ, ᐅᑭᐅᖅ ᑕᖅ ᑐᖓᓂ/  
ᐊᒡᒍᖅᑐᕐᓯᒪᓂᐊᓂ ᑲᓇᑕᒃᑯᓪᓘᓐᓃᑦ ᒐᕙᒪᒃᑯᖏᑕ ᐅᖓᑎᐊᒍᑦ. ᐱᓕᕆᖃᑎᖃᑦ-
ᑎᐊᖃᑦ ᑕᕐᐳᒍᑦ ᐃᓄᐃᑦ ᓯᓚᕐᔪᐊᑉ ᐅᑭᐅᖅᑕᖅᑐᖏᓐᓂ ᑲᑎᒪᔨᕐᔪᐊᖓᓐᓂᒃ ᑲᓇᑕᒧᑦ 
ᐊᓯᖏᓐᓂᓪᓗ ᐃᓄᖕᓂᒃ ᑭᒡᒐᖅᑐᐃᔪᑦ ᑲᑐᔾᔨᖃᑎᒌᖑᔪᓂᒃ ᓯᓚᕐᔪᐊᑉ ᐅᑭᐅᖅᑕᖅᑐᖏᑕᓗ 
ᓄᓇᕐᔪᐊᒥ. ᑭᖑᓂᕆᖃᑦᑕᕐᓯᒪᔭᖓᓂ, ᐸᐅᒃᑑᑎᒃᑯᑦ ᐃᓚᐅᖃᑦᑕᕐᓯᒪᕗᑦ ᓄᓇᕐᔪᐊᖑᖃᑎᒌᑦ 
ᑲᑎᒪᓂᕆᔭᖏᓐᓂ ᐱᒋᐊᖅᑎᑦᑎᓇᓱᐊᕐᑎᓪᓗᒋᑦ ᐃᑲᔪᖅᓱᐃᓪᓗᑎᒃ ᓴᐳᒻᒥᑦᑎᓐᓂᕐᒧᑦ 
ᓄᓇᖃᖅᑳᕐᓯᒪᔪᑦ ᓴᓇᐅᒐᖏᑕ ᐃᔾᔪᐊᖅᑕᐅᔾᔭᐃᒃᑯᑎᖏᓐᓄᑦ ᐱᔪᓐᓇᐅᑎᖏᑦ ᐊᓯᖏᓪᓗ 
ᐊᔾᔨᒌᒃᑎᑕᐅᔭᕆᐊᖃᓂᕐᒧᑦ ᐱᔨᔾᔪᑎᒃᓴᐅᔪᑦ, ᐅᖃᖃᑎᒌᖃᑦ ᑕᕐᓯᒪᕗᑦ ᓯᓚᕐᔪᐊᑉ ᓄᓇᐅᔪᓂ 
ᑲᑎᒪᔨᕐᔪᐊᖏᑕ ᐱᕙᓪᓕᐊᔪᓕᕆᔨᒃᑯᖏᓐᓂᒃ ᐊᒻᒪ ᐃᓅᖃᑎᒌᓂᕐᒧᑦ ᑲᑎᒪᔨᕐᔪᐊᖏᓐᓂᒃ. 
ᐸᐅᒃᑑᑎᒃᑯᑦ ᑲᑎᒪᔪᓃᖃᑕᐅᓯᒪᕗᑦ ᐊᕗᕆᒃᑲᒥᐅᑦ ᓂᒋᐊᓃᓐᓂᕐᓴᖓᓃᑦᑐᑦ ᐊᒻᒪ 
ᐊᒥᐊᕆᒃᑲᑦ ᓂᒋᐊᓃᓐᓂᕐᓴᖓᓂ ᐱᔾᔪᑎᒃᓴᓕᕆᓂᕐᒥᒃ ᑭᓯᐊᓂ ᑭᒡᓕᖃᕐᑎᑦᑎᓇᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐱᓂᕐᓗᒃᑕᐅᕙᖕᓂᖏᑦ ᐊᕐᓇᐃᑦ ᓱᕈᓰᓪᓗ, ᐃᑯᐱᒡ- 
ᕕᓕᕆᓂᕐᒥᒃ ᐊᕙᑎᓕᕆᓂᒥᓪᓗ. ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᐱᒻᒪᕆᐅᕗᑦ ᐃᓄᐃᑦ  
ᐊᕐᓇᓄᑦ ᓂᐱᑲᕈᑎᐅᕙᒻᒪᑦ ᐸᐅᒃᑑᑎᒃᑯᑦ ᐱᓕᕆᔪᓐᓇᕐᑎᓪᓗᒋᑦ ᓄᓇᓕᕐᔪᐊᖑᖃᑎᒌᑦ 
ᒐᕙᒪᒃᑯᖏᓐᓂᒃ ᓯᓂᒃᓴᒥ ᓈᓚᒃᑕᐅᑦᑎᐊᕈᓐᓇᖁᓪᓗᒋᑦ ᐱᕕᒃᓴᖃᑦᑎᐊᓕᕌᖓᑦ.

ᐅᓂᒃᑳᓕᐊᕋ ᐱᔭᕇᓚᐅᖏᓐᓂᓐᓂᑦ, ᐱᕕᖃᕐᕕᒋᔪᒪᕙᕋ, ᐊᐅᓚᑦᑎᔨᐅᓪᓗᑎᒃ 
ᑲᑎᒪᔩᑦ, ᐃᖅᑲᓇᐃᔭᖅᑏᑦ ᐃᓄᐃᑦ ᐊᕐᓇᓕᒫᓪᓗ ᑭᒡᒐᖅᑐᕐᓗᒋᑦ, ᖁᔭᓕᔪᒪᕗᖓ 
ᖁᔭᒋᓪᓗᒍᓗ ᐊᖓᔪᖅᑳᕆᓚᐅᖅᑕᕗᑦ, ᐃᓕᓴᐱ ᓯᐅᑎᐊᐱᒃ, ᐅᕙᓐᓄᑦ, ᐃᓅᓪᓗᓂ 
ᓯᕗᓕᕐᑎᑦᑎᐊᕙᐅᔭᕆᐊᖃᕐᑐᑎᑐᑦ ᐱᓚᐅᕐᒪᑦ - ᓴᓐᖏᓪᓗᓂ, ᓯᓚᑐᓪᓗᓂ, ᐃᒻᒥᓂᒃ 
ᑐᓐᓂᖅᑯᑎᒋᑦᑎᐊᕐᓯᒪᓪᓗᓂ ᐃᓄᐃᑦ ᐊᑕᖏᕐᑐᑎᒍᑦ ᐱᕕᒃᓴᖃᕈᓐᓇᑦᑎᐊᖁᓪᓗᒋᑦ, 
ᐱᒻᒪᕆᐅᓂᖅᐹᑎᒍᓪᓗ, ᐃᓄᐃᑦ ᐊᖏᖃᑎᒌᒃᑐᐃᓐᓇᐅᓕᕈᓐᓇᕐᓂᐊᕐᒪᑕ ᐊᒃᓱᕈᓐᓇᖅ-
ᑐᒃᑰᕐᓂᐊᕋᓗᐊᖅᑎᓪᓗᒋᑦ. ᐃᓕᓴᐱ, ᑲᔪᖏᖅᓴᐃᓯᒪᑦᑎᐊᕐᐳᑎᑦ ᐃᓄᐃᑦ ᐊᕐᓇᐃᑦ 
ᓄᑲᕐᓯᐅᓂᕐᓴᐅᔪᑦ ᓯᕗᓕᖅᑎᑦᑎᐊᕙᐅᓕᕈᓐᓇᕐᒥᖕᒪᑕ ᐃᓅᖃᑎᒋᑦᑎᐊᕈᓐᓇᕐᓗᑎᒃ. 
ᐱᓕᕆᔪᐊᕐᓯᒪᒐᕕᑦ! ᖁᔭᓐᓇᒦᒃ ᐃᓕᓴᐲ!



ᐸᐅᒃᑑᑎᒃᑯᑦ ᑮᓇᐅᔭᓕᐅᖃᓱᐊᕐᓇᑎᒃ 

ᑲᑐᔾᔨᖃᑎᒌᖑᕗᑦ ᐃᓄᐃᑦ ᐊᕐᓇᓕᒫᓂᒃ ᑲᓇᑕᒥ 

ᑭᒡᒐᖅᑐᐃᓪᓗᑎᒃ. ᐱᓕᕆᐊᒃᓴᖏᑦ ᐃᓄᐃᑦ ᐊᕐᓇᐃᑦ 

ᐱᔭᕆᐊᓕᖏᑦ ᐅᔾᔨᕆᔭᐅᓂᕐᓴᐅᑎᑕᐅᓗᑎᒃ, 

ᐃᓚᐅᓂᕐᓴᐅᑎᑕᐅᓇᓱᐊᖃᑦᑕᕐᓗᑎᓪᓗ 

ᓄᓇᓕᖕᓂ, ᐊᕕᒃᑐᖅᓯᒪᓂᐅᔪᓂ ᑲᓇᑕᓕᒫᒥᓗ 

ᐃᓱᒫᓘᑎᒋᔭᐅᔪᓂᒃ ᐃᓄᓕᕆᓂᕐᒧᑦ, 

ᐱᖅᑯᓯᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 

ᐊᒃᑐᐊᓂᖃᕐᑐᓂᒃ.

ᐸᐅᒃᑑᑎᒃᑯᑦ 

ᐱᓕᕆᐊᖏᑦ

4

 1 ᖁᕝᕙᕆᐊᖅᑎᑦᑎᓇᓱᐊᕐᓂᖅ ᐃᓄᐃᑦ ᐊᕐᓇᐃᑦ ᓱᕈᓰᓪᓗ ᐱᔪᓐᓇᐅᑎᖏᓐᓂᒃ;

 2 ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᑕᐅᓯᕐᒥᒃ ᓂᐱᖃᕐᑎᑕᐅᔪᓐᓇᕐᓗᑎᒃ;

 3  ᐃᓄᐃᑦ ᐊᕐᓇᓄᑦ ᐃᓅᓯᖃᑦᑎᐊᕐᑎᑦᑎᓇᓱᐊᕐᓗᑎᒃ, ᐱᕙᓪᓕᐊᔾᔪᑎᒃᓴᓄᑦ ᒐᕙᒪᓕᕆᓂᒃᑯᓪᓗ 

ᐱᓕᕆᑦᑎᐊᕐᓂᒃᑯᑦ;

 4  ᐃᑲᔪᓂᕐᓴᐅᓗᑎᒃ ᐃᓄᖕᓂᒃ, ᐃᓚᒌᓂᒃ ᓄᓇᓕᖕᓂᓪᓗ ᐃᓗᓯᖏᓐᓄᑦ ᐃᑲᔪᖅᑕᐅᖃᑦᑕᕐᓗᑎᒃ 

ᐱᓕᕆᐊᑎᒍᓪᓗ ᖃᓄᐃᓕᐅᕐᓂᐅᔪᑎᒍᑦ;

 5 ᐃᓄᐃᑦ ᐊᕐᓇᐃᑦ ᐃᓅᖃᑎᒌᓂ ᐃᓂᖃᕈᓐᓇᓕᕐᑎᓪᓗᒋᑦ;

 6  ᐃᓄᐃᑦ ᐊᕐᓇᐃᑦ ᐊᔾᔨᒌᒥᒃ ᑕᐅᑐᒐᕆᔭᐅᔪᓐᓇᕐᓯᓗᑎᒃ ᑕᒪᕐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂ 

ᒐᕙᒪᐅᖏᑦᑐᓂᓗ;

 7  ᐃᓄᐃᑦ ᐊᕐᓇᐃᑦ ᐱᕕᖃᕈᓐᓇᓂᕐᒥᓂᒃ ᐅᔾᔨᕈᓱᓕᕐᑎᓐᓇᓱᐊᕐᓗᒋᑦ ᐃᒻᒥᒃᑰᕐᑎᓪᓗᒋᑦ 

ᑲᑎᓐᖓᑎᓪᓗᒋᓪᓗ;

 8 ᐃᓄᐃᑦ ᐊᕐᓇᐃᑦ ᐃᒻᒥᒥᒃ ᖁᓱᖏᓐᓂᕐᓴᐅᓕᕐᓗᑎᒃ ᓇᖕᒥᓂᕐᓗ ᑐᓐᖓᒋᔪᓐᓇᕐᓯᓗᑎᒃ;

 9  ᐱᔾᔪᑎᒃᓴᖃᕐᑎᓪᓗᒋᑦ ᓱᕈᓯᖁᑎᕗᑦ ᐱᕈᖅᓴᖅᑕᐅᑦᑎᐊᖁᓪᓗᒋᑦ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ, 

ᐃᓕᖅᑯᓯᑐᖃᖓᓂᒃ, ᐱᖅᑯᓯᖓᓂᒃ ᐅᖃᐅᓯᖓᓂᓪᓗ;

 10  ᐃᓄᐃᑦ ᐊᕐᓇᐃᑦ ᐃᓚᐅᓂᕐᓴᐅᑎᓐᓇᓱᐊᕐᓗᒋᑦ ᑲᓇᑕᒥᐅᑦ ᐃᓄᖁᑎᓕᒫᖏᓐᓂ; ᐊᒻᒪᓗ

 11  ᐃᓄᐃᑦ ᐊᕐᓇᐃᑦ ᐊᓯᖏᓪᓗ ᓄᓇᖃᖅᑳᕐᓯᒪᔪᑦ ᐱᓕᕆᖃᑎᒌᒃᑎᑕᐅᔪᓐᓇᕐᓗᑎᒃ.

ᐸᐅᒃᑑᑎᒃᑯᑦ ᑐᕌᒐᖏᑦ

ᐊᕐᕌᒍᑕᒫᖅᓯᐅᑦ 
ᑭᒃᑯᓕᒫᖅᑎᑦ ᑎᓂᕐᒧᑦ 
ᑲᑎᒪᕕᔾ ᔪᐊᕐ ᓂᐅᔪᒥ 
ᐊᑐᕚᒥ.

© Fred Cattroll

ᐸᐅᒃᑑᑎᒃᑯᑦ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᖏᑦ

ᐊᐅᓚᑦᑎᔨᐅᓪᓗᑎᒃ 
ᑲᑎᒪᔨᕋᓛᑦ

ᕆᐱᑲ ᑲᓪᓗᒃ ᐊᖓᔪᖅᑳᖑᑲᐃᓐᓇᕐᑐᖅ, ᑭᕙᓪᓕᖅ, ᓄᓇᕗᑦ

ᐋᓂ ᕙᕐᕼᐊᓐ ᐊᖓᔪᖅᑳᑉ ᑐᒡᓕᕆᑲᐃᓐᓇᕐᑕᖓ, ᕿᑎᕐᒥᐅᑦ, ᓄᓇᕗᑦ

ᐋᓐ ᑰᓕ ᑎᑎᕋᖅᑎ-ᑮᓇᐅᔭᓕᕆᔨ, ᕿᑭᖅᑖᓘᑉ ᓂᒋᐊᓄᑦ, ᓄᓇᕗᑦ

ᐊᐅᓚᑦᑎᔨᐅᓪᓗᑎᒃ 
ᑲᑎᒪᔩᑦ ᐊᕕᒃᑐᖅᓯᒪᓂᐊᓄᑦ ᓄᓇᓖᓪᓗ ᑭᒡᒐᖅᑐᕐᑕᐅᔪᑦ

ᓵᓚᑦ ᐅᕗᕆ ᓄᓇᑦᓯᐊᕗᑦ — ᓇᐃᓂ, ᕼᐅᑉᑕᐃᓕ, ᐴᔅᑦᕕᐅᓪ, ᒪᑯᕕᒃ, ᑭᑭᐊᖅ ᐊᒻᒪ ᕼᐊᐱ  
 ᕙᓕ-ᒎᔅ ᐸᐃ

ᒥᓂ ᐃᑎᓪᓗᐃ ᓄᓇᕕᒃ — ᐅᖓᕙᒥᐅᑦ - ᑲᖏᖅᓱᐊᓗᔾᔪᐊᖅ, ᑰᔾᔪᐊᖅ, ᑲᖏᖅᓱᔾᔪᐊᖅ, 
 ᐊᐅᐸᓗᒃ, ᑲᖏᖅᓱᒃ, ᖁᐊᖅᑕᖅ ᐊᒻᒪ ᑕᓯᐅᔭᖅ

ᓯᐅᕋ ᐃᓪᓚᐅᑦ ᓄᓇᕕᒃ — ᑕᓯᐅᔭᕐᔪᐊᖅ - ᓴᓪᓗᐃᑦ, ᐃᕗᔨᕕᒃ, ᐊᑯᓕᕕᒃ, ᐳᕕᕐᓂᑐᖅ, 
 ᐃᓄᒃᔪᐊᖅ, ᐅᒥᐅᔭᖅ, ᑰᔾᔪᐊᕌᐱᒃ

ᔩᓚ ᒪᓐᓂᐊᐱᒃ ᕿᑭᖅᑖᓘᑉ ᓂᒋᐊᓄᑦ - ᑭᓐᖓᐃᑦ, ᑭᒻᒥᕈᑦ, ᐃᖃᓗᐃᑦ, ᐸᖕᓂᕐᑑᖅ, 
 ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, ᓴᓂᑭᓗᐊᖅ

ᐋᓐ ᑰᓕ ᕿᑭᖅᑖᓘᑉ ᐅᐊᖕᓇᖓᓄᑦ — ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐊᐅᓱᐃᑦᑐᖅ,  
 ᖃᐅᓱᐃᑦᑐᖅ, ᐃᒡᓗᓕᒃ, ᓴᓂᕋᔭᒃ

ᕆᐱᑲ ᑲᓪᓗᒃ ᑭᕙᓪᓕᖅ — ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᖃᒪᓂᑦᑐᐊᖅ  
 ᐊᒻᒪ ᓴᓪᓖᖅ, ᓇᐅᔮᑦ

ᐋᓂ ᕙᕐᕼᐊᓐ ᕿᑎᕐᒥᐅᑦ — ᑰᒑᕐᔪᒃ, ᑕᓗᕐᔪᐊᖅ, ᐅᖅᓱᖅᑑᖅ, ᐃᖃᓗᒃᑑᑦᑎᐊᖅ,  
 ᐃᑳᕼᐅᒃ, ᖁᕐᓗᒃᑑᖅ, ᐅᒥᖕᒪᒃᑑᖅ

ᐊᒡᓂᐊᔅ ᑯᑉᑖᓇ ᐃᓅᕕᐊᓗᐃᑦ — ᐅᓗᒃᓴᒃᑑᖅ, ᐸᐅᓚᑐᖅ, ᑭᒻᒪᒃᑑᖅ, ᐊᑯᓕᕕᒃ, ᐃᓅᕕᒃ, ᑐᒃᑑᔮᕐᑐᖅ

ᓲᓯ ᓇᐸᔪᖅ ᔭᓗᓇᐃᕝ, ᓄᓇᑦᓯᐊᖅ

ᕈᑕ ᐅᖔᓛᖅ ᐃᖃᓗᐃᑦ, ᓄᓇᕗᑦ

ᐃᐊᕙᓕᓐ ᐅᐃᓐᑐᔅ ᓄᓇᓕᐸᐅᔭᓕᖕᓂ ᐃᓄᐃᑦ ᐊᕐᓇᓄᑦ — ᕼᐊᐱ ᕚᓕ-ᒎᔅ ᐸᐃ, ᓛᐸᑐᐊ

ᒨᑐᓪ ᐹᓐᕕᐅᓪᑦ ᓄᓇᓕᐸᐅᔭᓕᖕᓂ ᐃᓄᐃᑦ ᐊᕐᓇᓄᑦ — ᓴᐃᓐᑦ ᔮᓐᔅ, ᓂᐅᕙᓐᓛᓐ

ᓄᕝᕕᔭ ᐃᓄᐊᕋᖅ ᐃᓄᐃᑦ ᒪᒃᑯᒃᑐᓄᑦ — ᐊᑐᕚ, ᐊᓐᑎᐅᕆᐅ

ᔪᓕᐊ ᕗᐊᑦ ᐃᓄᐃᑦ ᒪᒃᑯᒃᑐᓄᑦ — ᕼᐊᐱ ᕚᓕ-ᒎᔅ ᐸᐃ, ᓛᐸᑐᐊ

ᐱᓕᕆᐊᓄᑦ ᐅᓂᒃᑳᓕᐊᑦ

ᐸᐅᒃᑑᑎᒃᑯᑦ ᖁᕝᕙᕆᐊᖅᑎᑦᑎᓇᓱᐊᑦᑎᐊᕐᓯᒪᕗᑦ ᐃᓄᐃᑦ ᐊᕐᓇᐃᑦ ᐱᔾᔪᑎᒋᓪᓗᒋᑦ 
ᓯᕗᓪᓕᐅᔾᔭᐅᔭᕆᐊᖃᓂᖏᓪᓗ 1984-ᒥᓂᑦ. ᐱᓕᕆᐊᒥ ᐊᖏᓂᖅᐹᖑᓯᒪᔪᖅ ᐊᔾᔨᒌᖏᑦᑐᑦ 
ᐱᓕᕆᐊᓂ ᑲᑐᔾᔨᖃᑎᒌᒃᑦ ᐱᕙᓪᓕᐊᑎᓯᒪᔭᖓᑦ ᓂᕈᐊᖅᑎᒋᓯᒪᔭᑎᒃ ᑭᒡᒐᖅᑐᕐᓗᒋᑦ. ᐸᐅᒃᑑᑎᒃᑯᑦ 
ᐊᐅᓚᑦᑎᔨᐅᓪᓗᑎᒃ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᓇᓗᓇᐃᖅᓯᕙᓪᓕᐊᓯᒪᓂᖏᓐᓄᑦ 
ᓇᓪᓕᐊᓐᓂᒃ ᐱᓕᕆᐊᒃᓴᖃᕆᐊᖃᕐᒪᖔᑕ ᑮᓇᐅᔭᖅᑖᕐᑎᑕᐅᓇᓱᐊᕐᓯᒪᓪᓗᑎᒃ ᓇᖕᒥᓂᖅ ᐃᓄᐃᑦ 
ᐊᕐᓇᓄᑦ ᐱᒋᐊᕈᑎᐅᒐᔭᕐᑐᓂᒃ. ᐸᐅᒃᑑᑎᒃᑯᑦ ᒪᓕᒐᕋᓛᖏᑦᑎᒍᑦ ᐊᕐᕌᒍᑕᒫᖅᓯᐅᑦ ᑭᒃᑯᓕᒫᕐ-
ᑎᑦᑎᓂᕐᒧᑦ ᑲᑎᒪᕕᔾᔪᐊᕐᓂᖃᕆᐊᖃᖅᐸᒻᒪᑕ. ᑭᒃᑯᓕᒫᕐᑎᑦᑎᓂᕐᒧᑦ ᑲᑎᒪᕕᔾᔪᐊᕐᓂᐅᔪᒥ, 
ᓇᒥᑐᐃᓐᓇᖅ ᐃᓄᐃᑦ ᓄᓇᓕᖏᓐᓂᓐᖔᖃᑦᑕᕐᐳᑦ ᑲᑎᒪᔭᖅᑐᕐᑎᑕᐅᓪᓗᑎᒃ ᐅᖃᐅᓯᖃᕆᐊᖅ-
ᑐᕐᓗᑎᓪᓗ ᐱᔾᔪᑎᒃᓴᐅᔪᓂᒃ ᓇᓗᓇᐃᔭᐃᓗᑎᓪᓗ ᓯᕗᓪᓕᐅᔾᔭᐅᒋᐊᓖᑦ ᐃᓄᐃᑦ ᐊᕐᓇᐃᑦ 
ᐃᓱᒫᓘᑎᒋᔭᖏᑦ. ᐱᖁᔨᕗᖔᕈᑏ ᑲᔪᓯᑎᑕᐅᓯᒪᓂᖏᑕ ᑐᓐᖓᓂᖓᒍᑦ ᑲᑎᒪᕕᔾᔪᐊᕐᓂᐅᔪᒥ, 
ᐸᐅᒃᑑᑎᒃᑯᑦ ᐊᐅᓚᑦᑎᔨᖏᑦ ᐃᖅᑲᓇᐃᔭᖅᑎᖏᓪᓗ ᐸᕐᓇᐅᑎᓕᐅᕐᓯᒪᕗᑦ ᑕᒪᒃᑯᐊ 
ᖃᓄᐃᓕᐅᕈᑕᐅᓕᕈᓐᓇᖁᓪᓗᒋᑦ ᑐᓐᖓᕕᓕᐅᕐᓗᑎᓪᓗ ᐱᓕᕆᐊᓄᑦ ᐃᓱᒪᓕᐅᕈᑕᐅᔪᑦ 
ᑐᒃᓯᕋᐅᑎᓕᐅᕐᓗᑎᓪᓗ ᑮᓇᐅᔭᖃᕐᑎᑦᑎᔨᐅᔪᓄᑦ. ᐱᕙᓪᓕᐊᓂᖓ ᐊᒃᓱᕈᓐᓇᒐᓚᒃᓯᒪᕗᖅ 
ᐊᕐᕌᒎᓯᒪᓕᕐᑐᓄᑦ ᐱᓗᐊᖅᑐᒥᒃ ᑮᓇᐅᔭᖃᕐᑎᑕᐅᕙᓚᐅᕐᓂᖏᑦ ᓇᑲᑎᕐᑕᐅᖃᑦᑕᓕᕐᑎᓪᓗᒋᑦ.

ᑕᒪᑐᒪᓂ ᐊᕐᕌᒎᕋᑖᕐᑐᒥ ᐊᒥᓱᒐᓚᐃᑦ ᐱᒻᒪᕆᐅᔪᑦ ᐱᓕᕆᐊᓂᒃ ᐱᔭᕇᖅᓯᓯᒪᕗᑦ ᐊᓯᖏᓪᓗ 
ᑲᔪᓯᑎᑕᐅᓯᒪᓪᓗᑎᒃ. ᑕᒪᓐᓇ ᐃᓚᖓ ᐱᑕᖃᕐᑎᑦᑎᕗᖅ ᖃᐅᔨᓴᖅᑕᐅᓯᒪᔪᑦ ᐊᔾᔨᒌᖏᑦᑐᑦ 
ᐱᓕᕆᐊᒃᓴᕆᔭᐅᓯᒪᔪᑦ ᐸᐅᒃᑑᑎᒃᑯᑦ ᐱᖓᓱᑦ ᐱᓕᕆᕝᕕᖏᓐᓂᑦ 2012-2013-ᒥ. ᖃᐅᔨᒋᐊᒃ-
ᑲᓐᓂᕈᒪᒍᔅᓯ ᓇᓗᓇᐃᔭᖅᓯᒪᔪᓂᒃ ᒫᓐᓇᓕᓴᐃᓪᓗ ᑐᑭᓯᒋᐊᕈᑎᒃᓴᓂᒃ ᐱᓕᕆᐊᒃᓴᐅᓯᒪᔪᑦ,  
ᐅᓇ ᕿᒥᕐᕈᕕᒋᔪᓐᓇᕐᐸᑦ www.pauktuutit.ca

ᐊᑐᓂᕐᓗᒃᑕᐃᓕᒪᓂᕐᒧᑦ ᐱᓕᕆᐊᒃᓴᑦ

ᐃᓚᖓᑦ ᓯᕗᓪᓕᖅᐸᐅᔾᔭᐅᓯᒪᔪᖅ ᓇᓗᓇᐃᖅᑕᐅᓯᒪᓪᓗᓂ ᐸᐅᒃᑑᑎᒃᑯᑦ ᐊᕐᕌᒍᑕᒫᖅᓯᐅᑦ 
ᑭᒃᑯᓕᒫᕐᑎᑦᑎᓂᕐᒧᑦ ᓯᕗᓪᓕᖅᐹᖅ ᑲᑎᒪᕕᔾᔪᐊᕐᓂᕆᒋᐊᖅᑕᖓᓂ ᐊᑐᓂᕐᓗᒃᑕᐃᓕᒪᓂᕐᒧᑦ 
ᐱᓕᕆᐊᒃᓴᑦ. ᑕᒪᓐᓇ 29 ᐊᕐᕌᒍᐃᑦ ᐊᓂᒍᖅᓯᒪᓕᕐᑐᓂ ᐱᒋᐊᖅᓯᒪᒐᓗᐊᕐᑎᓪᓗᒍ, ᐱᓂᕐᓗᒃ - 
ᓯᕙᖕᓂᖅ ᖃᓄᐃᑦᑐᑐᐃᓐᓇᒃᑯᑦ ᓱᓕ ᐱᒻᒪᕆᐅᓪᓗᓂ ᐃᓗᐊᖏᔾᔪᑎᐅᕙᒻᒪᑦ ᐃᓄᐃᑦ  
ᓄᓇᓕᖏᓐᓂ ᓱᓕ ᐱᓕᕆᐊᒃᓴᖅᑕᓕᒻᒪᕆᐊᓘᒻᒪᑦ. ᑕᒪᑐᒪᓂ ᐊᕐᕌᒍᖓᓂ ᑮᓇᐅᔭᖃᖅ-
ᑎᑕᐅᑦᑎᐊᕐᓯᒪᓪᓗᓂ ᐱᓕᕆᐊᒃᓴᐅᓯᒪᔪᓂ, ᐊᑐᓂᕐᓗᒃᑕᐃᓕᒪᓂᕐᒧᑦ ᐱᓕᕆᕝᕕᖓᑦ  
ᐱᒃᑯᒍᓱᓪᓗᓂ ᐱᓕᕆᑦ ᑎᐊᕐᑐᒻᒪᕆᐊᓘᓯᒪᕗᑦ ᐅᑯᓂᖓ:

ᓂᐱᖃᕐᑐᒍᑦ ᓴᓇᐅᒐᑎᒍᑦ ᐃᓅᖃᑎᒌᑦᓯᐊᒃᑲᓐᓂᕈᓐᓇᓂᕐᒧᑦ ᓇᓛᒎᕐᑐᓂᒃ 
ᑭᒡᓕᓯᓂᐊᖅᑏᑦ - ᕿᐱᓐᖑᐊᓕᐊᖅ

ᐸᐅᒃᑑᑎᒃᑯᑦ ᕿᐱᓐᖑᐊᓕᐅᑦᑎᐊᕐᓯᒪᔪᐊᓘᕗᑦ ᑲᓇᑕᓕᒫᒥ ᐃᖅᑲᐅᒪᔾᔪᑎᐅᕙᖕᓂᐊᕐᓗᓂ ᐃᓄᐃᑦ 
ᐊᕐᓇᐃᑦ ᐃᓕᓐᓂᐊᕆᐊᖅᐸᓚᐅᕐᓯᒪᔪᓄᑦ. ᐃᓅᖃᑎᒌᑦᓯᐊᒃᑲᓐᓂᕈᓐᓇᓂᕐᒧᑦ ᓇᓛᒎᖅᑐᓂᒃ 
ᑭᒡᓯᓂᐊᕐᑎᒃᑯᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ, ᐃᓚᐅᖃᑕᐅᑎᑦᑎᓯᒪᓪᓗᑎᒃ ᐃᓄᖕᓂᒃ ᓄᓇᓕᐅᔪᓂᓪᓗ 
ᐃᓄᐃᑦ ᐊᕐᓇᐃᑦ ᐃᓕᓐᓂᐊᕆᐊᖅᐸᓚᐅᕐᓯᒪᔪᑦ ᐊᑐᕐᓯᒪᔭᕕᓂᖏᓐᓂᒃ ᓴᓇᐅᒐᖅᑎᒎᕐᓗᑎᒃ.

ᐱᓕᕆᐊᒥ ᐃᓚᓕᐅᔾᔨᓯᒪᕗᖅ ᑕᕐᕆᔭᒐᓕᐊᖑᓯᒪᔪᑦ ᐅᓂᒃᑳᕐᑐᑦ, ᐊᔾᔨᓐᖑᐊᒃᑯᕕᖃᕐᓗᓂ 
ᓴᓇᔭᐅᓯᒪᔪᕕᓂᕐᓂᒃ, ᖃᕋᓴᐅᔭᒃᑰᕐᑎᓯᒪᔪᕐᓗ ‘virtual quilt’ ᑖᓐᓇ 

ᓱᓕᔪᕐᓯᐅᖅᑐᑦ ᐃᓱᒪᔪᓐᓇᐃᓂᕐᓯᐅᖅᑐᑦ 
ᖃᕆᓴᐅᔭᒃᑯᑦ ᕿᐱᖖᒍᐊᓕᐅᕐᓂᖅ 
ᐱᒋᐊᕐᑎᑦᑎᓂᖅ ᑭᓪᓕᓯᓂᐊᕐᑎᒃᑯᑦ  

ᒫᑦᓯ 2013

ᐃᖃᓗᒃᑑᑦᑎᐊᖅ ᓄᓇᕗᑦ

ᑎᑭᖅ ᐊᒻᒪᓗ ᓴᓇᐅᒐᖅ
ᑭᑭᐊᖅ ᓄᓇᑦᓯᐊᕗᑦ

©

ᐃᖅᑲᐅᒪᔾᔪᑕᐅᖏᓐᓇᖅᐸᖕᓂᐊᓕᕐᓗᓂ ᐃᓄᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓂᖏᓐᓄᑦ. 
ᓂᕆᐅᒋᔭᐅᔪᕐᓕ ᐱᓕᕆᐊᒥ ᒪᒥᓴᐃᓐᓇᕈᓐᓇᕐᓂᐊᕐᓗᑎᒃ ᐃᓅᖃᑎᒌᑦᑎᐊᒃᑲᓐᓂᕈᓐᓇᕐᓯᓗᑎᒃ 
ᐃᓕᓐᓂᐊᕆᐊᖅᑎᑕᐅᓯᒪᓂᑯᑦ ᓄᓇᓕᐅᔪᓪᓗ ᓴᖅᑭᑕᐅᓯᒪᓂᖓᒍᑦ ᓇᓗᓇᐃᒃᑯᑎᐅᓕᕐᓗᓂᓗ 
ᐊᓯᔾᔨᖅᑕᕈᓐᓇᕐᓂᒃᑯᑦ ᓴᓐᖏᓂᖓᑎᒍᓪᓗ, ᐃᓄᐃᑦ ᐃᓕᖅᑯᓯᑐᖃᖓᒍᑦ ᑕᒪᓐᓇ ᐊᒃᓱᕈᓐᓇᖅ-
ᑐᒃᑰᕐᓯᒪᔪᖅ. ᐃᖅᑲᐅᒪᔪᓐᓇᖁᓪᓗᒍ ᐱᓕᕆᐊᑉ ᑲᔪᓯᑦᑎᐊᕐᓯᒪᓂᖓᓄᑦ, ᐸᐅᒃᑑᑎᒃᑯᑦ  
ᑲᓇᑕᓕᒫᒧᑦ ᕿᐱᓐᖑᐊᒥᒃ ᓴᖅᑮᑦᑎᐊᕈᓐᓇᓚᐅᕐᒪᑕ ᐊᑐᕚᒥ ᒫᔨ 7, 2013-ᒥ. ᐅᓂᒃ- 
ᑳᓕᐊᖑᓯᒪᔪᖅ ᓴᖅᑭᔾᔪᑕᐅᓇᓱᐊᕐᓯᒪᕗᖅ ᑭᒃᑯᓕᒫᓄᑦ ᐃᓕᓐᓂᐊᕐᑎᑦᑎᔾᔪᑕᐅᓇᓱᐊᕐᓗᓂ 
ᐃᓕᓐᓂᐊᕆᐊᕐᕕᐅᓚᐅᕐᓯᒪᔪᑦ.

ᓄᓇᓖᑦ ᐅᓂᒃᑳᓕᐊᖓᑦ

ᐸᐅᒃᑑᑎᑦ ᑲᑐᔾᔨᖃᑎᖃᓕᕐᓯᒪᕗᑦ BluePrintForLife (ᐃᓅᖃᑎᒌᖕᓂᕐᒧᑦ 
ᐱᓕᕆᐊᖅ ᐃᖃᖃᕐᓇᑎᒃ ᒧᒥᖅᐸᒃᑐᑎᒍᑦ) ᐊᒻᒪᓗ ᓄᓇᓕᖓᑦ ᑰᒑᕐᔪᒃ, ᓄᓇᕗᒥ, 
ᐱᕙᓪᓕᐊᑎᑦᑎᓯᒪᓪᓗᑎᒃ ᓄᓇᓖᑦ ᐅᓂᒃᑳᓕᐊᖓᑦ. ᐃᒃᐱᒋᔭᖃᓂᕐᓴᐅᓯᒪᓪᓗᑎᒃ 
ᑭᖑᕚᖑᖃᑎᒌᑦ ᒪᒥᓴᖁᓪᓗᒋᑦ, ᐱᓕᕆᐊᒃᓴᖅ ᑲᑎᓐᖓᓕᕐᑎᑦᑎᓯᒪᕗᖅ ᒪᒥᓴᓂᕐᒥᒃ, 
ᐱᓕᕆᖃᑎᒌᖕᓂᕐᒥᒃ, ᐃᔾᔪᐊᕈᒥᓇᖅᑑᓇᓱᐊᓂᕐᒥᒃ ᐊᑕᐅᓯᐅᖃᑎᒌᒃᑎᑕᐅᓗᑎᒃ 
ᐃᓐᓇᐃᑦ ᐃᓄᑐᖃᐃᓪᓗ ᓄᓇᓕᐅᔪᒥ ᐃᓚᒋᔭᐅᓪᓗᑎᒃ ᒪᒃᑯᒃᑐᑦ ᐱᔾᔪᑎᖃᕐᑐᖅ  
ᐃᓕᓐᓂᐊᕆᐊᕐᕕᐅᓚᐅᕐᓯᒪᔪᑦ ᐊᒻᒪᓗ ᓱᕈᓰᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᕙᖕ-
ᓂᖏᓐᓄᑦ. ᑲᑐᔾᔨᓂᒃᑯᑦ ᐃᓕᓐᓂᐊᕐᑎᑦᑎᓪᓗᑎᒃ ᑲᑎᒪᓯᓐᓈᕐᑎᓪᓗᒋᑦ ᑭᖑᓕᕇᒃ-
ᓱᕐᓯᒪᔪᑎᒍᑦ, ᐃᓐᓇᕐᓄᑦ ᐃᓕᓐᓂᐊᕐᑎᑦᑎᓂᖅ ᑲᑎᒪᓯᓐᓈᕐᑎᓪᓗᒋᑦ (ᐸᐅᒃᑑᑎᒃ-
ᑯᓐᓂᑦ ᐱᓕᕆᐊᖑᓪᓗᓂ) ᐊᒻᒪᓗ ᒪᒃᑯᒃᑐᓄᑦ (BluePrintForLife-ᑯᓐᓂᑦ 
ᐱᓕᕆᐊᖑᓯᒪᓪᓗᓂ) ᖃᐅᔨᓴᖅᓯᒪᕗᑦ ᓇᖕᒥᓂᖅ ᐸᖅᑭᔪᓐᓇᓂᕐᒧᑦ ᐸᕐᓇᐅᑎᓕᐊᓂᒃ 
ᓇᖕᒥᓂᕆᓕᕐᓗᓂᔾᔪᓪᓗ ᒪᒥᓴᕐᓂᖅ ᖃᓄᕐᓗ ᑐᑭᖃᓂᐊᕐᒪᖔᑦ ᑭᖑᕚᒃᓴᖏᓐᓄᑦ. 
ᐱᓇᓱᐊᕈᓯᐅᑉ ᓄᓐᖑᐊᓂ ᓴᓇᓐᖑᐊᒐᖅ ᐱᓐᖑᐊᓂᕐᓗ ᓴᖅᑭᑕᐅᓯᒪᕗᑦ ᓄᓇᓖᑦ 
ᐅᓂᒃᑳᕆᓪᓗᓂᔾᔪᒃ - ᒪᒥᓴᕈᑎᐅᕙᓪᓕᐊᓪᓗᓂ ᓄᓇᓕᐅᔪᒧᑦ. ᐱᓇᓱᐊᕈᓯᓕᒫᒥ ᖃᓄᐃᓕᐅᕐᓂᐅᔪᖅ 
ᐊᒻᒪᓗ ᖃᓄᐃᓕᓯᒪᔪᑦ ᓴᖅᑭᑕᐅᓯᒪᕗᑦ ᐃᔾᔪᐊᒐᒃᓴᐅᓕᕐᓯᒪᓪᓗᑎᒃ ᑕᒪᒃᑯᐊ ᐊᑐᓕᕐᑎᑕᐅᔪᓐᓇᕐᑐᑦ 
ᐊᓯᖏᓐᓄᑦ ᐃᓄᐃᑦ ᓄᓇᓕᖏᓐᓄᑦ. ᐃᓄᓕᕆᔨᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓪᓗᓂ,  
ᐱᓕᕆᐊᒃᓴᖅ ᐱᔭᕇᖅᑕᐅᓯᒪᕗᖅ ᒫᔨ 31, 2013-ᒥ.

ᐋᓐᓂᕐᓯᕆᑦᑕᐃᓕᒪᑎᑦᑎᓂᖅ – ᐃᓄᐃᑦ ᓱᕈᓰᑦ

ᐸᐅᒃᑑᑎᒃᑯᑦ ᐱᕙᓪᓕᐊᑎᑦᑎᓯᒪᕗᑦ ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓇᓱᐊᓂᕐᒧᑦ ᐃᓄᖕᓂᒃ ᑲᑐᔾ-
ᔨᖃᑎᖃᕐ  ᓗᑎᒃ ᐱᖃᑕᐅᓯᒪᔪᓂᓪᓗ ᐃᓄᐃᑦ ᓱᕈᓰᑦ ᐃᓚᒌᓂ ᐋᓐᓂᕐᓯᖅᑕᐅᖏᓐ ᓂᕐᓴᐅᓕᖁᓪᓗᒋᑦ. 
ᐃᓄᓕᕆᔨᑐᖃᒃᑯᓐᓂ ᑮᓇᐅᔭᖃᕐᑎᑕᐅᓪᓗᓂ, ᑖᓐᓇ ᐱᖓᓱᑦ-ᑕᖅᑭᓄᑦ ᐱᓕᕆᐊᒃᓴᖅ ᑐᑭᒧᐊᒃ-
ᑎᑕᐅᓯᒪᕗᖅ ᖃᐅᔨᒻᒪᑎᒋᔭᐅᓪᓗᑎᒃ ᑲᑎᒪᔨᕋᓛᓂᑦ, ᖃᓄᐃᓕᓂᖏᓪᓗ ᓂᕆᐅᒋᔭᐅᕗᑦ 
ᑐᓐᖓᕕᐅᓗᓂ ᐱᓕᕆᐊᒃᓴᖅ ᑲᔪᓯᑎᑕᐅᖏᓐᓇᖁᓪᓗᒍ 2013/14-ᒥ. ᐱᓕᕆᐊᒃᓴᒥ ᓄᑖᖅ 
ᓇᓗᓇᐃᒃᑯᑕᖓ ᐊᒻᒪᓗ ᓱᕈᓰᑦ ᐃᒃᐱᒋᔭᐅᓂᕐᓴᐅᓕᕐᓗᑎᒃ ᐅᖃᓕᒫᒐᒃᓴᑦ ᐃᓚᖃᕐᑐᖅ 
ᑲᑭᓂᐅᑲᐃᓐᓇᕐᑐᓂᒃ, ᐊᒥᐊᒐᒃᓴᑦ ᐸᐃᑉᐹᑦ, ᐊᒻᒪ ᑎᑎᕋᐅᔭᖅᓯᒪᔪᑎᒍᑦ ᐊᐅᓚᔫᓕᒃ ᖃᕋᓴᐅᔭᒃᑯᑦ 
ᑕᑯᔭᒐᖃᕐᕕᖓᑦ, ᓂᐱᑎᒐᐃᑦ ᐊᔾᔨᓐᖑᐊᖃᕐᑐᑦ, ᐊᐃᑭᑦᑐᑦ, ᐊᒻᒪᓗ ᐊᒻᒪᓗᕐᑐᑦ ᐃᒋᑲᑖᑦ. 
ᑐᓴᐅᒪᑎᑦᑎᓂᕐᒧᑦ ᐸᕐᓇᐅᑎᓕᐊᖅ ᐱᕙᓪᓕᐊᑎᑕᐅᓯᒪᒋᕗᖅ ᐊᒻᒪᓗ ᐊᑐᓕᕐᑎᑕᐅᓕᒑᕗᖅ 
2013-2014-ᒥ.

ᑲᑐᔾᔨᖃᑎᒋᔭᐅᔪᑦ

ᐊᑐᓂᕐᓗᒃᑕᐃᓕᒪᓂᕐᒧᑦ ᐱᓕᕆᐊᓄᑦ ᐱᓕᕆᕝᕕᖓᑦ ᐱᓕᕆᐊᖃᐃᓐᓇᖃᑦᑕᕐᐳᖅ ᐱᔾᔪᑎᒃᓴᒧᑦ 
ᐱᔾᔪᑎᒋᔭᐅᔪᓂᓪᓗ ᐱᓕᕆᐊᑉ ᑮᓇᐅᔭᖃᖅᑎᑕᐅᓂᖓᑕ ᓯᓚᑖᒍᑦ. ᐸᐅᒃᑑᑎᒃᑯᑦ ᑲᑎᒪᔩᓐᓇᐅᓪᓗᑎᒃ 
ᑲᑎᒪᖃᑕᐅᖃᑦᑕᕐᐳᑦ 30 ᐊᔾᔨᒌᖏᑦᑐᑦ ᐱᓕᕆᐊᓄᑦ ᑲᑐᔾᔨᖃᑎᒌᒃᑐᓂ, ᖃᐅᔨᒻᒪᑎᒋᔭᐅᓪᓗᑎᒃ 
ᑲᑎᒪᔨᕋᓛᓂ, ᐅᕝᕙᓗ ᐅᖃᐅᔾᔪᖅᑕᐅᖃᑦᑕᕐᑐᑦ ᐊᔾᔨᒌᖏᑦᑐᑦ ᑲᑐᔾᔨᖃᑎᒌᓄᑦ ᐊᑐᒐᓕᐅᖅᐸᒃᑐᓪᓗ 
ᐊᒻᒪ ᐊᓯᖏᓐᓄᑦ. ᓇᓕᖅᑲᖏᓐᓃᑦᑐᑦ ᖃᓄᐃᓕᐅᕐᓂᐅᓯᒪᕗᑦ ᖃᓄᐃᓕᐅᕈᑕᐅᓯᒪᔪᓪᓗ 
ᐊᑐᓂᕐᓗᒃᑕᐃᓕᒪᓂᕐᒧᑦ ᐱᓕᕆᕝᕕᐊ ᐃᓚᐅᕝᕕᒋᓯᒪᔭᖓᑦ, ᑐᓐᖓᓱᒃᑎᑦᑎᔨᐅᖃᑕᐅᓯᒪᓪᓗᑎᒃ, 
ᑲᑐᔾᔨᖃᑎᒋᔭᐅᓪᓗᑎᓪᓘᓐᓃᑦ ᐱᔾᔪᑎᒃᓴᓄᑦ ᓯᕗᒧᐊᒍᓐᓇᖁᓪᓗᒋᑦ.

ᓱᕈᓯᒧᑦ ᓄᓕᐊᕐᓂᒃᑯᑦ ᐱᓂᕐᓗᒃᓯᓂᖅ

ᐸᐅᒃᑑᑎᒃᑯᑦ ᐱᓕᕆᖃᑎᖃᕐᓯᒪᕗᑦ ᓄᓇᕕᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
(NRBHSS) ᐃᓕᓐᓂᐊᕐᑎᑦᑎᓂᐊᕐᓗᑎᒃ ᑲᑎᒪᓯᓐᓈᕐᑎᓪᓗᒋᑦ ᓄᓇᕕᒻᒥ ᑐᓐᖓᓂᖃᕐᓗᓂ 
ᐸᐅᒃᑑᑎᒃᑯᑦ ᑮᓇᖅ ᐃᔨᖅᓯᒪᔪᖅ ᓱᕈᓯᖅ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᕙᖕᓂᖓᓄᑦ ᐃᓕᓐ-
ᓂᐊᕐᑎᑦᑎᓂᕐᒥᒃ ᑲᑎᒪᓯᓐᓈᕐᑎᓪᓗᒋᑦ ᐅᖃᓕᒫᒐᒃᓴᓂ ᐊᒻᒪᓗ ᓄᓇᕕᒃ ᐋᓐᓂᐊᖃᕐ-
ᓇᖏᑦᑐᓕᕆᔨᒃᑯᖏᑦ ᐱᓕᕆᐊᖓᑦ ᑕᐃᔭᐅᓪᓗᓂ ᐱᐅᔪᑎᒍᑦ ᐊᒃᑐᖅᓯᓂᖅ/ᐱᐅᖏᑦᑐᑎᒍᑦ 
ᐊᒃᑐᖅᓯᓂᖅ (Good Touch/Bad Touch) ᑖᓐᓇᑦᑕᐅᖅ ᐱᓕᕆᐊᖃᕐᒥᔪᖅ ᓱᕈᓯᒧᑦ 
ᓄᓕᐊᕐᓂᒃᑯᑦ ᐱᓂᕐᓗᒃᓯᓂᕐᒥᒃ. ᐃᓕᓐᓂᐊᕐᑎᑕᐅᓪᓗᑎᒃ ᑲᑎᒪᓯᓐᓈᓂᕐᒥ ᐃᓗᓕᖃᓚᐅᕐᑐᖅ  
10 ᐃᖅᑲᓇᐃᔭᖅ ᑎᓪᓚᕆᖕᓂᒃ ᓄᓇᕕᒥ, ᐃᓚᒋᔭᐅᓪᓗᑎᒃ ᒪᕐᕉᒃ ᓄᓇᕕᒻᒥ ᐋᓐᓂᐊᖃᕐ-
ᓇᖏᑦᑐᓕᕆᔨᒃᑯᑦ ᐃᖅ ᑲᓇᐃᔭᖅᑎᖏᒃ. ᐃᓕᓐᓂᐊᕐᑎᑕᐅᓂᖅ ᑲᑎᒪᓯᓐᓈᕐᓂᖅ ᐊᓯᖏᓐᓄᑦ 
ᓄᓇᓕᖕᓄᐊᖅᑕᐅᓂᐊᕐᓗᓂ.

ᐃᓄᑐᖃᒥᒃ ᐱᓂᕐᓗᒃᓯᓂᖅ

ᑲᑐᔾᔨᖃᑎᖃᖅᐸᓪᓕᐊᓕᕐᒥᔪᑦ ᑲᓇᑕᒥ ᐱᒋᐊᖅᑎᑕᐅᔪᖅ ᐃᓄᑐᖃᓂᒃ ᐸᖅᑭᓂᕐᒧᑦ (NICE). 
ᑕᒪᓐᓇ ᐊᑯᓂᐅᓂᕐᓴᐅᓯᒪᓪᓗᓂ ᓂᕆᐅᒋᔭᐅᓯᒪᔪᒥᓪᓕ.

ᐃᓚᒌᓂ ᐋᓐᓂᕐᓯᕆᕙᖕᓂᖅ

ᐸᐅᒃᑑᑎᒃᑯᑦ ᐃᓚᒋᔭᐅᖃᑕᐅᓯᒪᕗᑦ ᖃᐅᔨᒻᒪᑎᒋᔭᐅᓪᓗᑎᒃ ᑲᑎᒪᔨᕋᓛᓂ ᓄᓇᕗᑦ ᒐᕙᒪᒃᑯᖏᑕ 
ᐃᓚᒌᓂ ᐋᓐᓂᕐᓯᕆᕙᖕᓂᕐᒧᑦ ᐸᕐᓇᐅᑎᓕᐊᓄᑦ ᑲᑎᒪᔨᕋᓛᖏᓐᓂ. ᑕᒪᓐᓇ ᐱᓕᕆᐊᖑᓕᕐᓯᒪᓪᓗᓂ 
ᐃᓚᒌᑦᓯᐊᕐᓂᖅ ᐸᕐᓇᐅᑎᓕᐅᓂᕐᒧᑦ ᐋᖅᑭᒃᓯᒪᓂᖓ ᒥᓂᔅᑕᐃᑦ ᑲᑎᒪᔨᖏᓐᓂᑦ ᑲᔪᓯᑎᑕᐅᔪᒃ-
ᓴᐅᑕᐅᓪᓗᓂ. ᐸᐅᒃᑑᑎᒃᑯᑦ ᐱᓕᕆᐊᖃᓂᕐᒧᑦ ᑲᑐᔾᔨᖃᑎᒌᓂ ᐃᓚᒋᔭᐅᖃᑕᐅᒋᕗᑦ ᑭᒃᑯᑐᐃᓐ - 
ᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔨᖏᑦ ᑲᓇᑕᒥ ᐃᓚᒌᓂ ᐱᓂᕐᓗᒃᑕᐃᓕᒪᓂᕐᒧᑦ 
ᐱᒋᐊᖅᑎᑕᐅᔪᖅ ᐱᓕᕆᐊᖃᓂᕐᒧᑦ ᑲᑐᔾᔨᒌᒃᑯᖏᓐᓂᑦ.

ᐊᓯᐅᔨᔭᐅᔪᑦ ᐃᓄᐊᖅᑕᐅᔪᓪᓗ ᐃᓄᐃᑦ ᐊᕐᓇᐃᑦ ᓂᕕᐊᖅᓯᐊᓪᓗ (MMIWG)
ᐸᐅᒃᑑᑎᒃᑯᑦ ᐃᓚᒋᔭᐅᖃᑕᐅᓕᕐᓯᒪᕗᑦ ᓄᓇᓕᖕᓂ ᖃᐅᔨᓴᖅᑎᒋᔭᐅᓪᓗᑎᒃ ᐃᓚᒋᔭᐅᓪᓗᓂ 
ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᑦ ᑲᓇᑕᒥ ᑎᒥᖕᓂᒃ ᓂᐅᕐᕈᑎᖃᖃᑦᑕᕐᑐᑦ 
ᖃᐅᔨᓴᖅᑭᖏᓐᓂ. ᓄᓇᖃᕐᑎᐅᔪᑦ ᐱᔨᑦᑎᕋᖅᑎᐅᔪᑦ ᐊᑐᕚᒥ ᐅᔾᔨᕈᓱᓕᕐᓯᒪᖕᒪᑕ ᐃᓄᐃᑦ ᐊᕐᓇᐃᑦ 
ᐊᒥᓲᓂᖏᑦ ᐊᒥᓱᕈᖅᓯᒪᓕᕐᓂᖏᓐᓄᑦ ᐱᕋᔭᒃᑕᐅᓯᒪᓪᓗᑎᒃ ᑎᒥᒥᒃᑎᒍᑦ ᓂᐅᕐᕈᑕᐅᖃᑦᑕᓂᕐᑎᒍᑦ, 
ᐅᕝᕙᓗ ᐊᔭᐅᖅᑐᕐᑕᐅᓪᓗᑎᒃ ᑎᒥᖕᒥᓂᒃ ᓂᐅᕐᕈᑎᖃᕐᓗᑎᒃ.

ᐸᐅᒃᑑᑎᒃᑯᑦ ᐃᓚᐅᖃᑕᐅᓯᒪᒋᕗᑦ ᑕᒪᑐᒪᓂ ᐊᕐᕌᒍᒥ ᑲᓇᑕᒥ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ 
ᑲᑎᒪᕕᔾᔪᐊᕐᓂᕆᔭᖓᓂ ᐅᐃᓂᐱᐊᒡᒥ. ᐃᒃᐱᒋᔭᐅᓂᕐᓴᐅᓂᖓ ᒥᑭᓪᓕᒋᐊᖅᑕᐅᓯᒪᒐᓗᐊᕐᑎᓪᓗᒍ 
ᐊᓯᐅᔨᔭᐅᔪᑦ ᐃᓄᐊᖅᑕᐅᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ (MMAWG), 
ᐸᐅᒃᑑᑎᒃᑯᑦ ᐊᖓᔪᖅᑳᖓᑦ ᕆᐱᑲ ᑲᓪᓗᒃ ᖃᐅᔨᒋᐊᕐᕕᖃᓚᐅᕐᑐᖅ ᐊᓯᖏᓐᓂᒃ ᐃᓄᐃᑦ 
ᑲᑎᒪᔭᖅᑐᕐ ᑎᑕᐅᓯᒪᔪᓂᒃ (ᐃᓚᒋᔭᐅᓪᓗᑎᒃ ᖁᓪᓖᑦ ᓄᓇᕗᒥ ᐊᕐᓇᐃᑦ ᑲᑎᒪᔨᖏᑦ, ᓄᓇᕗᑦ 
ᒥᓂᔅᑕᖓᑦ ᑲᒪᒋᔭᒃᓴᖃᕐᑐᖅ ᐊᕐᓇᐃᑦ ᐱᔾᔪᑎᒋᓪᓗᒋᑦ, ᓄᓇᕗᒥ ᒥᓂᔅᑕᐅᑉ ᑐᒡᓕᖓ 
ᒐᕙᒪᓕᕆᔨᒃᑯᓐᓂᓗ, ᐊᒻᒪᓗ ᓄᓇᑦᓯᐊᕗᑦ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ) ᐊᒻᒪᓗ ᐅᓂᒃᑳᕐᓯᒪᓪᓗᑎᒃ ᐃᓄᖕᓄᑦ ᓯᕗᓪᓕᐅᔾᔭᐅᒋᐊᓖᑦ. ᐃᓚᓕᐅᑎᓗᒍ, 
ᐃᓄᖕᓅᖓᔪᑦ ᐊᑐᓕᖁᔨᔾ ᔪᑎᒃᓕᐊᖑᓯᒪᔪᑦ ᑭᖑᓪᓕᖅ ᖃᓄᐃᓕᐅᕈᑕᐅᔪᒃᓴᓄᑦ ᑐᓂᔭᐅᓯᒪᕗᖅ 
ᑐᕌᑲᐅᑎᒋᔪᑎᒍᑦ ᖃᓄᐃᓕᐅᕐᓂᐅᔪᒧᑦ ᐃᒃᓯᕙᐅᑕᐅᖃᑎᒌᑦ (ᒫᓂᑑᐸ ᐊᒻᒪ ᓄᓇᖃᖅᑳᕐᓯᒪᔪᑦ 
ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ).

ᐱᑦᑕᐃᓕᒪᑎᑦᑎᓂᖅ ᐊᑦᑎᒃᓯᒋᐊᕐᑎᑦᑎᓂᕐᓗ ᐊᕐᓇᐃᑦ ᓂᕕᐊᖅᓵᓪᓗ 
ᓂᐅᕐᕈᑕᐅᖃᑦᑕᕐᓂᖏᑦᑎᒍᑦ ᓄᓇᓕᐅᑉ ᐸᕐᓇᐅᑎᓕᐊᖓᒍᑦ

ᐸᐅᒃᑑᑎᒃᑯᑦ ᑲᑐᔾᔨᖃᑎᒋᔭᐅᕗᑦ ᐱᓕᕆᐊᒥ ᑐᓂᔭᐅᓯᒪᔪᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓄᑦ  
ᑲᓇᑕᒥ ᐊᑐᕚᒥᐅᑦ ᑲᑐᔾᔨᑎᒌᖏᑦ ᐃᓱᓕᑕᐅᖁᓪᓗᒍ ᑎᒥᒥᒃᑎᒍᑦ ᓂᐅᕐᕈᑎᖃᖃᑦᑕᕐᓂᖅ 
ᐱᓕᕆᑎᑕᐅᖁᓪᓗᒋᑦ ᒪᓕᒐᓕᐅᖅᐸᒃᑐᑦ, ᐃᖅᑲᓇᐃᔭᖅᑎᑦ ᐱᓕᕆᔩᑦ, ᒐᕙᒪᒃᑯᑦ ᐱᓕᕆᔨᖏᑦ 
ᐊᒻᒪᓗ ᐱᕋᔭᒃᑕᐅᓂᒃᑯᑦ ᑎᒥᒥᒃᑎᒍᑦ ᓂᐅᕐᕈᑎᖃᖃᑦᑕᓂᕐᒥᒃ ᑐᑭᒧᐊᒃᑎᑕᐅᖁᓪᓗᒍ 
ᖃᓄᓕᐅᕈᑕᐅᔭᕆᐊᖃᕐᓂᖏᑦ ᐱᕋᔭᒃᑕᐅᓯᒪᔪᑦ ᐊᔭᐅᖅᑐᕐᑕᐅᓪᓗᑎᒃ ᐃᖅᑲᓇᐃᔭᖅ ᑎᑕᐅᕙᖕ-
ᓂᖏᓐᓄᑦ ᐊᒻᒪᓗ ᐊᔭᐅᖅᑐᕐᑕᐅᓂᒃᑯᑦ ᓄᓕᐊᓂᒃᑯᑦ ᐱᓕᕆᓂᕐᒥᒃ. ᑲᑐᔾᔨᖃᑎᒌᖑᔪᑦ 
ᑭᒡᒐᑦᑐᐃᓂᖃᕐᐳᑦ 47 ᐅᖓᑎᐊᓂ ᐃᓚᒋᔭᐅᔪᑦ ᑲᑐᔾᔨᖃᑎᒌᑦ ᐃᓚᒋᔭᐅᓪᓗᑎᒃ ᐸᓖᓯᒃᑯᑦ,  
ᐊᑐᕚᒥ ᐸᓖᓯᒃᑯᑦ ᐊᒻᒪ ᐊᔾᔨᒌᖏᑦᑐᑦ ᐃᓄᓕᕆᓂᕐᒧᑦ ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ ᐊᒻᒪᓗ 
ᓄᓇᓕᖕᓂ ᑲᑐᔾᔨᖃᑎᒋᔭᐅᔪᑦ. ᐱᖓᓱᑦ ᓄᓇᖃᕐᑐᓂ ᑲᑐᔾᔨᖃᑎᒌᑦ ᐊᒥᖅᑳᕐᓯᒪᕗᑦ ᑲᓐᖑᓇᕐᑐᑦ 
ᑐᑭᓯᒋᐊᕈᑎᒃᓴᓂᒃ ᐊᒃᑐᐊᓂᖃᕐᑐᖅ ᐃᓄᐃᑦ ᓂᕕᐊᒃᓵᓂᒃ ᐊᕐᓇᓂᓪᓗ ᐱᕋᔭᒃᑕᐅᓯᒪᒻᒪᕆᒃᑐᑦ 
ᓄᓕᐊᓂᒃᑯᑦ ᐱᓂᕐᓗᒃᑕᐅᓂᕐᒧᑦ. ᐃᒃᐱᒋᔭᐅᓚᐅᕐᒪᑦ ᐱᒻᒪᕆᐅᓂᖓᓄᑦ, ᐊᑐᕚ ᐊᖏᕐ-
ᕋᕆᔭᐅᓂᖓᓄᑦ ᐊᒥᓲᓂᖅᐹᖑᓪᓗᑎᒃ ᓄᓇᓕᐸᐅᔭᓕᖕᓂ ᐃᓄᖕᓄᑦ ᐅᑭᐅᖅᑕᖅᑑᑉ ᓯᓚᑖᓃᑦᑐᒥ, 
ᖃᐅᔨᓇᓱᐊᕐᓗᒍ ᓱᓕ ᖁᕝᕙᕆᐊᖅᐸᓪᓕᐊᔾᔪᑎᐅᒻᒪᑦ ᐃᓄᐃᑦ ᓂᕕᐊᖅᓵᑦ ᐊᕐᓇᐃᓪᓗ 
ᐃᓅᓇᓱᐊᕈᑎᖃᖅᐸᖕᓂᖏᓐᓄᑦ ᓂᓕᐊᕐᓂᒃᑯᑦ ᓂᐅᕐᕈᑎᖃᖃᑦᑕᕐᑎᓪᓗᒋᑦ, ᐃᑲᔪᖅᓱᖅ - 
ᑕᐅᓗᑎᒃ ᐱᔨᑦᑎᕋᕐᕕᐅᓗᑎᓪᓗ ᐱᔭᕆᐊᓕᖏᓐᓄᑦ ᐱᕋᔭᖕᓂᕐᒥ ᐱᕋᔭᒃᑕᐅᕙᒃᑎᓪᓗᒋᑦ.

ᐋᓐᓂᐊᖃᓐᖏᑦᑐᓕᕆᔨᒃᑯᑦ

ᐸᐅᒃᑑᑎᒃᑯᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᒪᓕᒐᖁᑎᓕᕆᔨᖏᑦ ᐊᒻᒪᓗ ᐱᓕᕆᐊᖑᔪᓄᑦ 
ᐃᖅᑲᓇᐃᔭᖅᑎᐅᔪᑦ ᐅᑭᐅᕆᔭᑦᑎᓐᓂ ᐱᔭᕆᑐᔪᒃᑰᓚᐅᕐᒪᑕ ᐱᔾᔪᑎᒋᐊᖅᑐᒋᑦ ᐊᖏᔪᒻᒪᕆᒻᒥᒃ 
ᒐᕙᒪᑐᖃᒃᑯᑦ ᑮᓇᐅᔭᖁᑎᑖᖅᑎᑦᑎᕙᓐᓂᕐᒥᓐᓂᒃ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐱᓕᕆᐊᖑᔪᓄᑦ 
ᒥᒃᖠᒋᐊᖅᑎᑦᑎᓯᒪᓕᓚᐅᕐᓂᖏᓂᒃ ᐸᐅᒃᑑᑎᒃᑯᑦ ᐱᓕᕆᐊᕆᑲᐃᓐᓇᖅᑕᖏᓂ. ᑕᒪᒃᑯᐊᓗ 
ᐱᔭᕆᑐᔫᓚᐅᕋᓗᐊᖅᑎᓪᓗᒋᑦ ᐊᑐᓚᐅᖅᑕᖏᑦ, ᐸᐅᒃᑑᑎᒃᑯᑦ ᑲᔪᓯᑎᑦᑎᓯᒪᔪᓐᓇᓚᐅᖅᐳᑦ 
ᐱᒻᒪᕆᐅᑎᐅᓪᓗᑎᒃ ᐱᓕᕆᐊᕆᑲᐃᓐᓇᖅᑕᒥᓐᓂᒃ ᐃᑲᔪᕈᑎᐅᓕᖅᓯᒪᔪᓂᒃ ᐊᕐᓇᖏᓄᑦ  
ᐃᓄᐃᑦ ᐊᒻᒪᓗ ᓄᓇᓕᒋᔭᒥᓐᓂ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐃᓱᒫᓗᒍᑎᖃᕐᕕᒋᔭᒥᓐᓂᒃ 
ᓯᕗᓪᓕᖅᐸᐅᑎᑕᒃᓴᒥᓐᓂᒃᓗ ᐱᓕᕆᐊᖃᕈᓐᓇᖁᓪᓗᒋᑦ.

ᐋᓐᓂᐊᓇᓐᖏᑦᑐᓕᕆᓂᖅ — ᑐᑭᓯᕖᑦ?

ᐸᐅᒃᑑᑎᒃᑯᑦ ᑐᑭᒧᐊᕐᑎᑦᓯᔨᐅᓚᐅᕐᑐᑦ ᑐᓐᖓᓱᑦᑎᑦᓯᓪ ᓗᑎᓪᓪᓗ 
ᑐᑭᓯᕖᑦ ᐃᓕᓐᓂᐊᕐᓯᓐᓈᑦ ᑲᑎᒪᓪᓗᑎᒃ ᑲᓇᑕᒥ ᐃᓄᐃᑦ 
ᐊᕐᓇᐃᑦ ᓄᓕᐊᕐᓂᓕᕆᔪᓂᑦ ᑲᑎᒪᕕᔾ ᔪᐊᕈᑎᖃᕐᑎᓪᓗᒋᑦ 
ᕕᕝᕗᐊᕆ 2012ᖑᑎᓪᓗᒍ. ᐃᓄᐃᑦ ᐃᑲᔪᕐᑕᐅᖁᓪᓗᒋᑦ 
ᐱᔭᕆᑐᔪᑦ ᐋᓐᓂᐊᕐᑐᓕᕆᔪᑦ ᐅᖃᐅᓰᑦ ᑕᐃᔭᐅᔾᔪᓯᖏᑦ 
ᑐᑭᖏᓪᓗ ᑐᑭᓯᐅᒪᔭᐅᓂᐊᕐᖓᑕ, ᑐᑭᖏᑦ ᐅᖃᐅᓯᕐᖓᐅᑎᒃᑯᑦ 
ᑕᓪᓕᒪᐅᓕᖓᓪᓗᑎᒃ ᐃᓄᑦᑎᑑᓕᕐ ᑕᐅᓚᐅᕐᑐᑦ ᐊᑐᐃᓐ-
ᓇᐅᓪᓗᑎᓪᓗ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑎᓐᓂ, ᕿᓪᓕᕐᑑᔭᒥ 
ᓂᐱᓕᐅᕐᓯᒪᔪᑦ ᐊᒻᒪ ᐸᐃᑉᐹᑎᒍᑦ ᐅᖃᓕᒫᒐᓕᐊᖑᓯᒪᓪᓗᑎᒃ. 
ᑐᑭᓯᐅᒪᔾᔪᑎᑦᓴᑦ ᐊᐅᓪᓚᕐᑎᑕᐅᓚᐅᕐᑐᑦ ᐃᓄᐃᑦ ᓄᓇᓕᒫᖏᓐᓄᑦ.

ᐸᐅᒃᑑᑎᒃᑯᑦ ᐅᓂᒃᑳᕆᐊᕐᑐᖅᓯᒪᓚᐅᕐᒥᔪᑦ ᓯᓚᕐᔪᐊᕐ ᒥᐅᖃᑎᒌᑦ 
ᓄᓇᖃᖅᑳᕐᓯᒪᔪᑦ ᐊᓴᐱᓕᕆᔪᓄᑦ/ᐊᐅᒃᑯᑦ ᐋᓐᓂᐊᕐᑖᕈᑕᐅᓲᑦ 
ᑲᑎᒪᔾᔪᑕᐅᑎᓪᓗᒋᑦ ᐅᐸᓗᖓᐃᔭᐃᔨᓄᑦ ᑲᑎᒪᕕᔾᔪᐊᓚᐅᖅᑳᕋᑎᒃ 

ᐊᓴᐱᓕᕆᔪᑦ AIDS 2012ᒥ ᐋᖅᑭᑦᓱᕐᑕᐅᕙᓪ ᓕᐊᓕᕐᑎᓪᓗᒋᑦ ᐃᓗᓕᕆᓂᐊᕐᑕᖏᑦ ᑐᑭᓯᕖᑦ. ᐅᓂᒃᑳᕗᑦ 
ᑐᓴᕈᒥᒋᔭᐅᓪᓚᕆᓚᐅᕐᑐᖅ ᓄᓇᖃᖅᑳᕐᓯᒪᔪᓄᑦ ᓇᑭᑐᐃᓐᓇᑦᓯᐊᖅ ᐊᐃᓯᒪᑎᓪᓗᒋᑦ ᓯᓚᕐᔪᐊᕐ ᒥᐅᖃᑎᕗᑦ.  
ᐅᐃᒍᔭᐅᓪᓗᓂ ᑐᓴᐅᒪᑎᑦᓯᔾᔪᑎᑦᓴᑎᓄᑦ ᑐᕌᖓᔪᑦ ᒫᔾᔨ 31, 2014ᒧᑦ ᑎᑭᓯᒪᔪᑦ ᐊᖏᕐᑕᐅᓚᐅᕋᑦᑕ 
ᐃᓅᖅ ᑲᑎᒌᓄᑦ ᓴᖅᑭᔮᕐᑎᑦᓯᒍᑎᑦᓴᓂᒃ ᐱᓪᓗᒍ ᑐᑭᓯᕖᑦ. ᑐᑭᓯᕖᑦ ᐱᒋᐊᕐᑎᑕᐅᓚᐅᕐᑐᓂ ᕕᓂᐱᒡᒥ 
ᒫᓂᑑᕙᒥ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᓄᕕᒻᒪ 30, 2012ᖑᑎᓪᓗᒍ ᐊᓯᒃᑲᓐᓂᖏᓐᓂᓪᓗ 
ᐱᒋᐊᕐᑎᑦᓯᔪᖃᕐᓂᐊᕐᑐᓂ ᐊᒡᒍᑐᖅᓯᒪᔪᑦ ᓄᓇᖏᓐᓂ ᐊᕐᕌᒎᓂᐊᕐᑐᒥ. ᐸᐅᒃᑑᑎᒃᑯᑦ ᐃᑲᔫᑎᖃᓪ-
ᓚᕆᑦᑐᓂᒃ ᐅᓂᒃᑳᕐᕕᐅᖃᑦᑕᓚᐅᕐᖓᑕ ᐃᑲᔫᑎᖓᑦ ᑲᔪᓯᑦᓯᐊᕐᓂᕋᕐᑕᐅᓪᓗᓂ. ᐅᓂᒃᑳᓕᐅᕐᑐᖃᕐ-
ᓂᓚᐅᕐᑐᖅ ᑐᑭᓯᕖᑦ ᓴᖅᑭᔮᕐᑎᑕᐅᓗᓂ ᑲᓇᑕᒥᐅᑦ ᐋᓐᓂᐊᓯᐅᕐᑏᑦ ᐅᖃᓕᒫᒐᖁᑎᖏᑎᒍᑦ ᔮᓐᓄᐊᕆ 
2013ᖑᑎᓪᓗᒍ. ᑐᑭᓯᕖᑦ ᐊᒻᒪᓗᑦᑕᐅᖅ ᐊᓯᖏᑦ ᓄᓕᐊᕐᓂᖕᒧᑦ ᑐᑭᓯᐅᒪᔾᔪᑎᑦᓴᐃᑦ ᐃᓚᓕᐅᔾ-
ᔭᐅᓂᐊᕐᑐᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑎᓐᓄᑦ ᐃᓕᓐᓂᐊᕐᑎᑦᓯᒍᑕᐅᓂᐊᕐᖓᑕ ᑕᖅᑲᒃᑯᓄᖓ  
ᓗᒃᑖᓄᑦ ᐊᖅᑯᑕᐅᓗᓂ ᒥᒧᐊᕆᔪᓪ ᓯᓚᑦᑐᖅᓴᕐᕕᔾᔪᐊᖓᑦ ᓂᐅᐸᐅᓪᓛᒥ.

ᐊᐅᒃᑰᓲᖅ ᑎᖑᓪᓗᓇᕐᑐᖅ C
ᐸᐅᒃᑑᑎᒃᑯᑦ ᑮᓇᐅᔭᕐᑖᕐᑎᑕᐅᓚᐅᕐᖓᑕ ᐊᐅᒃᑰᓲᖅ ᑎᖑᓪᓗᓇᕐᑐᖅ 
C ᑐᑭᓯᐅᒪᔭᐅᖁᓪᓗᒍ ᐃᑉᐳᕈ 2011ᖑᑎᓪᓗᒍ ᑎᑭᑦᑐᒍ ᒫᔾᔨ 
2013ᒧᑦ. ᑲᑎᓐᖓᔪᓂᒃ ᐊᐱᖅᓱᑲᑕᓚᐅᕐᑐᒍᑦ ᑕᒪᐃᓐᓂ 
ᑎᓴᒪᐅᓕᖓᔪᓂ ᐊᒡᒍᑐᖅᓯᒪᔪᓂ ᑐᑭᓯᓇᓱᐊᕐᑐᑕ ᐃᓄᐃᑦ 
ᖃᐅᔨᒪᔭᖏᓐᓂᑦ ᑕᒪᑐᒧᖓ, ᐱᖅᑯᓯᖏᓐᓂᑦ ᑕᑯᓐᓇᕈᓯᖏᓐᓂᓪᓗ 
ᐋᓐᓂᐊᓕᓐᓂᑦ (KAB) ᐊᐅᒃᑰᓲᖅ ᐊᐅᓪᓗᓇᕐᑐᖅ C ᐱᔾᔪᑎᒋᓪᓗᒍ. 
ᐱᖓᓲᓕᖓᔪᓂᒃ ᐅᓂᒃᑳᓕᐅᓚᐅᕐᑐᒍᑦ ᐅᓕᒫᒐᕋᓛᓂᒃ ᐊᐅᒃᑰᓲᖅ 
ᑎᖑᓪᓗᓇᕐᑐᖅ C ᐅᓂᒃᑳᕆᓪᓗᑎᒍ ᖃᓄᐃᓕᐅᕆᓲᖑᒻ ᒪᖔᑦ 
ᑎᓴᒪᐅᓕᖓᔪᓂ ᐅᖃᐅᓯᕐᖓᐅᑎᓂ. ᐸᐅᒃᑑᑎᒃᑯᑦ ᑲᑐᔾ - 
ᔨᖃᑎᖃᕐ ᑐᑎᒃ CATIE−ᑯᓐᓂᑦ ᐃᓄᑦᑎᑑᓕᕐᑕᐅᓪᓗᑎᒃ 
ᐅᖃᓕᒫᒐᓕᐊᒥᓂᖏᓐᓂᒃ ᐊᐅᒃᑰᓲᖅ ᑎᖑᓪᓗᓇᕐᑐᖅ C 
ᐱᔾᔪᑎᒋᓪᓗᒍ ᐱᓐᖑᐊᕈᑎ ᑕᐃᔭᐅᓪᓗᓂ Chatterbox 
ᑐᑭᓯᕙᓪᓕᐊᒍᑕᐅᓂᐊᕐᖓᑦ ᐃᓅᓱᑦᑐᓄᑦ ᐅᖃᐅᓯᐅᕙᓪᓕᐊᓪᓗᓂᓗ 
ᐊᐅᒃᑰᓲᖅ ᑎᖑᓪᓗᓇᕐᑐᖅ C. ᐃᓘᓐᓇᑦᓯᐊᑎᓪᓗ ᑎᓴᒪᑦ ᑐᑭᓯᐅᒪᔾᔪᑎᑦᓴᐃᑦ 
ᐊᐅᓪᓚᕐᑎᑕᐅᓚᐅᕐᑐᑦ ᑕᒪᐃᓐᓄᑦ ᐃᓄᐃᑦ ᓄᓇᖏᓐᓄᑦ. ᐊᐅᒃᑰᓲᖅ ᑎᖑᓪ-
ᓗᓇᕐᑐᖅ C ᖃᓄᖅᑑᕈᑕᐅᓪᓗᓂ ᐸᕐᓇᐅᑎᓕᐅᓚᐅᕐᑐᑦ ᑲᑎᒪᓪᓗᑎᒃ ᑰᔾᔪᐊᒥ 
ᔮᓐᓄᐊᕆ 20 – 21, 2013ᖑᑎᓪᓗᒍ ᐋᖅᑭᑦᓱᐃᔭᕐᑐᖅᑐᑎᒃ ᐊᕐᕌᒍᓄᑦ ᑕᓪᓕᒪᓄᑦ 
ᐸᕐᓇᐅᑎᑦᓴᓂᒃ ᐊᐅᒃᑰᓲᖅ ᑎᖑᓪᓗᓇᕐᑐᖅ C ᑐᑭᓯᔭᐅᕙᓪᓕᐊᖁᓪᓗᒍ. ᐊᖏᖅ-
ᑕᐅᑐᐊᕐᐸᑕ ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓄᑦ, ᐊᓯᖏᓐᓄᑦ ᐅᖃᐅᓯᕐᖓᐅᑎᓄᑦ 
ᑎᓴᒪᐅᓕᖓᔪᓂ ᑎᑎᕋᕐᑕᐅᓂᐊᕐᑐᑦ ᑐᓂᐅᖅᑲᕐᑕᐅᓗᑎᓪᓗ ᐃᓄᐃᑦ ᓄᓇᖏᓐᓄᑦ 
ᐊᒥᖅᑳᕐᑕᐅᓂᐊᕐᖓᑕ, ᒐᕙᓚᒃᑯᓐᓄᑦ, ᐋᓐᓂᐊᕐᑐᓕᕆᔩᑦ ᐊᖏᔪᖅᑲᐅᑎᖏᓐᓄᑦ ᐊᓯᖏᓐᓄᓪᓗ 
ᐱᓇᓱᐊᖃᑕᐅᖃᑦᑕᕐᑐᓄᑦ ᑕᒪᑐᒧᖓ. ᐅᖓᕙᕆᐊᕐᑕᐅᓚᐅᕐᑐᖅ ᐅᐃᒍᔭᐅᓪᓗᓂ ᐱᔭᕇᕐᑕᐅᖁᓪᓗᒍ  
ᒫᔾᔨ 2014ᒧᑦ. ᐅᐃᒍᔭᐅᓂᖓ ᐱᕕᖃᒃᑲᓐᓂᕐᓂᐊᕋᑦᑕ ᐋᖅᑭᑦᓱᕆᐊᓖᑦ ᑲᔪᓯᑎᑕᐅᔾᔪᑎᑦᓴᖏᓪᓗ 
ᓴᖅᑭᔮᕐᑎᑦᓯᒐᓱᐊᓕᕈᑦᑕ ᑐᑭᓯᐅᒪᔾᔪᑎᑦᓴᓂᒃ.

ᐋᓐᓂᐊᑦᓲᔭᕆᔭᐅᕙᑦᑐᖅ ᐋᖅᑭᑦᑕᐅᔪᓐᓇᖏᑦᑐᓪᓗ ᑳᓐᓴᑦ

ᐸᐅᒃᑑᑎᒃᑯᑦ ᐅᐱᒍᓱᑦᓯᐊᓚᐅᕐᑐᑦ ᑐᓐᖓᓱᑦᑎᑦᓯᓪᓗᑎᒃ ᒥᓂᔅᑕᖓᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑐᓴᕐᑎᑦᓯᑎᓪᓗᒍ ᓄᕕᒻᒪ 26, 2012ᖑᑎᓪᓗᒍ ᑎᓴᒪᐅᔪᕐᖏᕋᕐᑐᓂᒃ ᐋᓐᓂᐊᕐᑖᕈᑕᐅᓲᓂᒃ ᐋᖅᑭᑦ-
ᑕᐅᔪᓐᓇᖏᑦᑐᑦ ᐋᖅᑭᑦᑕᐅᔪᓐᓇᕐᑐᓪᓗ ᑳᓐᓴ ᑐᑭᓯᐅᒪᔭᐅᖁᓪᓗᒍ ᐊᕐᕌᒍᑦᑎᓐᓂ ᑮᓇᐅᔭᖅᑖᕐᑎᑕᐅᓪᓗᑎᒃ 
ᐅᖁᒪᐃᓐᓂᕐᓂᐊᕐᑎᒃᑯᑦ ᖃᓂᒪᖃᕐᑕᐃᓕᑎᑦᓯᔩᑦ ᑲᓇᑕᒥ. ᐸᐅᒃᑑᑎᒃᑯᑦ ᐃᓄᓐᓄᑦ ᐃᑲᔫᑎᑦᓴᖏᑦ 
ᐋᖅᑭᑦᑕᐅᔪᓐᓇᐃᓕᔪᑦ ᐋᖅᑭᑦᑕᐅᔪᓐᓇᕐᑐᓪᓗ ᑳᓐᓴ ᑐᑭᓯᐅᒪᔭᐅᖁᓪᓗᒍ (2012-2014) ᐱᔭᕇᓚᐅᕐᑐᑦ 
ᑕᒪᐃᓐᓂᒃ ᕿᒥᕐᕈᓪᓗᑎᒃ ᖃᐅᔨᒪᔭᐅᔪᓂᓪᓗ ᑐᑭᓯᓇᓱᐊᕐᑐᑕ ᐃᓄᐃᑦ ᖃᐅᔨᒪᔭᖏᓐᓂᑦ ᑕᒪᑐᒧᖓ, 
ᐱᖅᑯᓯᖏᓐᓂᑦ ᑕᑯᓐᓇᕈᓯᖏᓐᓂᓪᓗ ᐋᓐᓂᐊᓕᓐᓂᑦ (KAB) ᖃᐅᔨᓴᕈᑎᑦᓴᓂᒃ ᓴᖅᑭᔮᓪᓚᕆᑦᑐᒃᑯᑦ 
ᐅᓂᒃᑳᕆᓗᒍ ᖃᓄᖅᑑᕈᓐᓇᕐᓯᓂᐊᕋᑦᑕ ᑐᑭᓯᐅᒪᓂᕐᓴᐅᓗᑎᒃ ᐃᓄᐃᑦ ᐃᓕᖅᑯᓯᖓᑎᒍᑦ ᐊᑐᐃᓐᓇᖃᓐ-
ᖏᓗᐊᕐᓂᖏᓪᓗ ᖃᐅᔨᒪᔭᐅᒋᐊᓕᓐᓂᒃ ᐋᓐᓂᐊᕐᑖᖑᕙᑦᑐᑦ ᐊᔾᔨᒌᖏᑦᑐᑦ ᑳᓐᓴᑦ ᐱᔾᔪᑎᒋᓪᓗᒋᑦ, ᐊᒻᒪᓗ 
ᑭᓱᑦ ᐱᓗᐊᓚᕿᒍᑕᐅᓲᖑᒻᒪᖔᑕ ᐋᓐᓂᐊᓕᕈᑕᐅᓗᐊᕐᐸᑦᑐᑦ, ᖃᐅᔨᓴᕐᑕᐅᔾᔪᓰᓪᓗ ᐃᔭᕈᕙᐅᔭᒃᑯᑦ 
ᐋᓐᓂᐊᖃᓐᖏᒃᑲᓗᐊᕐᒪᖔᑕ, ᖃᐅᔨᔭᐅᑦᓵᓕᒍᓐᓇᕐᓂᖏᓪᓗ. ᐸᐅᒃᑑᑎᒃᑯᑦ ᐱᔭᕇᕋᑖᓚᐅᕐᑐᑦ ᒪᕐ-
ᕉᓕᖓᔫᓐ ᓂᖕ ᖃᐅᔨᓴᕐᑏᑦ ᑕᐃᒫᑦᓯᐊᓕᕋᓗᐊᕐᒪᖔᑕ ᐱᓂᕐᓗᒃᑕᐃᓕᓂᒃᑯᑦ ᑲᑎᒪᔩᑦ ᕿᒥᕐᕈᔨᖏᓐᓄᑦ 
ᑖᓐᓇ ᖃᐅᔨᓴᕐᑕᐅᔪᒪᔪᖅ ᐱᔾᔪᑎᒋᓪᓗᒍ, ᐊᐃᑉᐹ ᒐᕙᒪᑐᖃᒃᑯᑎᒍᑦ ᐊᒻᒪ ᐳᕌᕕᓐᓯᑎᒍᑦ ᕿᒥᕐᕈᔩᑦ. 
ᑲᑎᓐᖓᔪᓂᒃ ᑐᑭᓯᓇᓱᐊᓚᐅᕐᑐᒍᑦ ᐃᓅᕕᒻᒥᒃ, ᐳᕕᕐᓂᑐᒥ, ᑰᔾᔪᐊᒥ, ᐸᓐᓂᖅᑑᒥ, ᑲᖏᖅᖠᓂᖕᒥ, ᕆᒍᓕᑦᒥ 
ᐋᑐᕚᒥᓗ. ᑲᑐᔾᔨᖃᑎᒋᔭᕗᑦ ᖃᐅᔨᓴᕐᑕᑎᓐᓄᑦ ᑲᓇᑕᒥ ᑳᓐᓱ ᓱᓴᐃᔭᑎ, ᑲᓇᑕᒥ ᐃᕕᐊᖏᒃᑯᑦ ᐋᓐᓂᐊᕐ-
ᑖᕐᐸᑦᑐᑦ ᑲᑐᔾᔨᖃᑎᒌᖏᑦ, ᑲᓇᑕᒥ ᑲᑐᔾᔨᖃᑎᒋᔭᐅᔪᑦ ᑳᓐᓱ ᐋᖅᑭᑦᑕᐅᒍᑎᑦᓴᖏᓂᒃ ᕿᓂᕐᐸᑦᑐᑦ, 
ᓄᓇᕗᑦ ᒐᕙᒪᒃᑯᖏᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪ ᐊᒡᒍᑐᖅᓯᒪᔪᓕᒫᓂ ᐃᓄᐃᑦ ᓄᓇᑖᕈᑎᖏᑕ 
ᐊᖏᕈᑎᒃᑯᑦ ᑲᑐᔾᔨᖃᑎᒌᖏᑦ. ᑳᓐᓴᓕᕆᔪᓂᒃ ᐃᓕᓐᓂᐊᕐᓯᓐᓈᑦ ᑲᑎᒪᓚᐅᕐᒥᔪᑦ ᐊᕐᕌᒍᑕᒫᕐᓯᐅᑎᒃᑯᑦ 
ᑲᑎᒪᓂᖃᕐᑐᑎᒃ ᒫᔾᔨ 2013ᖑᑎᓪᓗᒍ ᐊᒻᒪ ᐅᖃᐅᓯᕐᖓᐅᑎᒃᑯᑦ ᑐᑭᓕᐅᕆᓪᓗᑕ ᑲᑎᒪᓂᒃᑯᑦ 
ᐅᖃᓕᒫᒐᓕᐅᕐᑐᑕᓗ ᖃᐅᔨᒪᔾᔪᑕᐅᓂᐊᕐᑐᓂᒃ ᑐᑭᖏᓐᓂᑦ ᐋᓐᓂᐊᕐᑖᖑᕙᑦᑐᑦ ᐋᖅᑭᑦᑕᐅᔪᓐᓇᕐᑐᑦ 
ᐋᖅᑭᑦᑕᐅᔪᓐᓇᖏᑦᑐᓪᓗ ᑳᓐᓴᑦ ᑐᑭᖏᓐᓂᑦ ᑲᑎᒪᔾᔪᑕᐅᓂᐊᕐᑐᖅ ᔫᓂ 2013ᖑᓕᖅᑲᑦ.

ᐃᓱᒪᖅᓴᕐᓯᐅᕐᓂᖅ ᓯᒡᒐᓕᐊᕐᑐᕈᓐᓇᐃᓕᓂᖕᒧᑦ (STARSS)
ᑐᓴᕐᑎᑕᐅᓚᐅᕐᑎᓪᓗᑕ ᐊᕐᕌᓂ ᑲᑎᒪᕕᔾᔪᐊᕐᑐᑕ ᐊᕐᕌᒍᑕᒫᕐᓯᐅᑎᒃᑯᑦ ᐃᓕᓐ-
ᓂᐊᕐᓯᓐᓈᑦ ᐱᔾᔪᑎᒋᓪᓗᒍ ᓯᒡᒐᓕᐊᒧᑦ ᓄᖅᑲᕋᓱᐊᕐᓂᖕᒧᑦ ᐃᑲᔫᑎᑦᓴᑦ (ᐃᓱᒪᕐ-
ᓴᖅᓯᐅᕐᓂᖅ ᓯᒡᒐᓕᐊᕐᑐᕈᓐᓇᐃᓕᓂᖕᒧᑦ), ᐸᐅᒃᑑᑎᒃᑯᑦ ᐃᑲᔪᕐᑎᖃᓚᐅᕐᑐᑦ 
ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓂᑦ ᐃᓄᓐᓄᑦ ᑐᕌᖓᔪᓂᒃ ᑐᑭᓯᐅᒪᔾᔪᑎᓕᐅᖁᓪᓗᑕ, 
ᐊᑎᑖᕐᑎᑕᐅᒃᑲᓐᓂᕐᑐᓂ ᑕᐃᖃᑦᑕᕐᓂᐊᓕᕐᑐᖅ ᐊᑏ. ᖃᐅᔨᓴᕐᑐᑕ ᖃᓄᖅ 
ᐃᓱᒪᒋᔭᐅᒻᒪᖔᑦ ᐱᔭᕇᓚᐅᕐᑐᑦ ᐊᒡᒍᑐᖅᓯᒪᔪᓕᒫᓂ. ᑭᖑᓪᓕᕐᐹᖅᓯᐅᑎᑦ 
ᐃᓄᑦᑎᑑᓕᕐᑕᐅᓯᒪᓕᕐᑐᑦ ᑕᒪᐃᓐᓂ ᑎᓴᒪᐅᓕᖓᔪᓂ ᐃᓄᒃᑎᑐᑦ. ᑕᒪᒃᑯᐊ  
ᐃᑲᔫᑎᑦᓴᑦ ᐊᑕᔪᑦ ᑕᕝᕚᑭᒥᑦ ᓄᖅᑲᕋᓱᐊᕈᒪᔪᓄᑦ ᒫᓐᓇᓗ ᑕᒪᐃᓐᓂ ᐊᒡᒍᑐᖅᓯᒪᔪᓂ 
ᖃᓄᖅᑑᕈᑕᐅᓪᓚᕆᒻᒪᑦ ᓄᖅᑲᕐᑎᑦᓯᒐᓱᐊᕐᓂᖅ. ᐱᓕᒻᒪᑦᓴᕐᑕᐅᓂᐊᕐᑐᑦ ᑖᒃᑯᐊ  
ᓄᑖᑦ ᐃᑲᔫᑎᑦᓴᑦ ᐸᕐᓇᑕᐅᒐᓱᐊᕐᑐᑦ ᑎᓴᒪᐅᓕᖓᔪᓂ ᐊᒡᒍᑐᖅᓯᒪᔪᑦ ᑐᓂᔭᐅᕙᓪ-
ᓕᐊᖁᓪᓗᒋᑦ ᒫᔾᔨᒥᑦ ᒪᐃᒧᑦ 2013. ᓄᓇᕗᒥᐅᑦ ᐱᓕᒻᒪᑦᓴᕐᑕᐅᓂᐊᕐᑐᑦ ᐊᖅ - 
ᑯᑕᐅᓗᒃ ᑕᓚᕖᓴᒃᑯᑦ ᑕᑯᓐᓇᓪᓘᑎᓗᓂ ᐋᓐᓂᐊᕐᑐᓕᕆᔾᔪᑎᑦ ᑐᓐᖓᕕᖃᕐᓗᑎᓪᓗ 
ᐅᖃᖃᑎᖃᓚᐅᕐᓂᕗᑦ ᓄᓇᕗᑦ ᒐᕙᒪᒃᑯᖏᑕ ᐋᓐᓂᐊᖃᕐᓇᖏᑦᑐᓕᕆᔨᖏᓐᓂᑦ.

ᐆᒻᒪᑦᑎᐊᕆᓐᓂᖅ ᐱᕐᕈᓗᐊᕿᑦᑕᐃᓕᓂᕐᓗ

ᐸᐅᒃᑑᑎᒃᑯᑦ ᐃᓄᐃᑦ ᓱᕈᓯᖁᑎᖏᑦ ᐃᓅᓱᑦᑐᓪᓗ ᐆᒻᒪᑦᑎᐊᕆᓪᓗᑎᒃ ᐱᕐᕈᓗᐊᕿᔾ
ᔭᐃᕈᑎᑦᓴᖏᑦ (ᐋᒋᓯ 2012 – ᒫᔾᔨ 31, 2013) ᐱᖃᑕᐅᑎᑦᓯᓚᐅᕐᖓᑕ ᐃᓄᓐᓂᒃ 
ᐃᓅᓱᑦᑐᓂᒃ ᑎᓴᐅᒪᓕᖓᔪᓂ ᓄᓇᓕᓐᓂ ᑐᓐᖓᓱᑦᑎᑦᓯᓚᐅᕐᓯᒪᔪᓂ ᐅᖃᐅᑕᐅᕙᓪ-
ᓕᐊᑎᓪᓗᒍ ᐃᓕᓴᐃᓂᖕᒧᑦ ᐊᖅᑯᓯᐅᕐᓂᖅ ᐃᓕᓐᓂᐊᕐᓯᓐᓈᑦ ᑲᑎᒪᓪᓗᑎᒃ. 
ᐸᐅᒃᑑᑎᒃᑯᑦ ᖁᕕᐊᓱᓚᐅᕐᑐᑦ ᐱᖃᑕᐅᔪᓐᓇᕋᒥᒃ ᐋᓐᓂᐊᖃᕐ ᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 
ᑐᓴᕐᑎᑦᓯᑎᓪᓗᒍ ᐃᓘᓐᓇᑦᓯᐊᑎᑦ ᐆᒻᒪᑦᑎᐊᕆᑦᑐᑦ ᐱᕐᕈᓗᐊᕿᑦᑕᐃᓕᓂᖕᒧᓪᓗ ᐃᑲᔫᑎᑦᓴᑦ 
ᐅᖃᐅᓯᕆᒻᒪᒋᑦ ᑎᓯᒻᒪ 3, 2012ᖑᑎᓪᓗᒍ. ᐱᓇᓱᐊᕐᑕᕗᑦ ᐃᓚᓕᐅᔾᔨᓯᒪᓚᐅᕐᑐᑦ ᐃᓕᓴᐃᓂᖕᒧᑦ 
ᐊᖅᑯᓯᐅᕐᓂᖅ ᐅᖃᓕᒫᒐᒃᓴᓂᒃ ᐃᓅᓱᑦᑐᓄᑦ ᐅᖃᓕᒫᕐᑎᒋᕙᑦᑕᑎᓐᓄᑦ. ᐃᓕᓐᓂᐊᕐᓯᓐᓈᑦ ᑲᑎᒪᓂᖃᕐ-
ᓯᒪᓕᕐᑐᑦ ᐃᓄᒃᔪᐊᒥ, ᐸᓐᓂᖅᑐᒥ ᒪᑯᕕᒻᒥᓗ. ᐃᓅᓱᑦᑐᑦ ᑐᓴᕋᑦᓴᓂᒃ ᐅᓂᒃᑳᕐᑎᑕᐅᓪᓗᑎᒃ ᑐᓴᕐ-
ᑕᐅᓂᐊᕐᑐᓂᒃ ᐋᓐᓂᕐᑕᐃᓕᒪᓂᕐᒧᑦ ᐱᕐᕈᓗᐊᕿᔾᔭᐃᕈᑎᑦᓴᓂᓪᓗ ᐃᓅᓱᑦᑑᖃᑎᒥᓄᑦ ᑐᕌᖓᔪᑦ. ᑐᓴᕋᑦᓴᑦ 
ᓇᑲᑎᕆᔨᓄᑦ ᐋᖅᑭᒋᐊᕐᑕᐅᕙᓪᓕᐊᔪᑦ ᓴᖅᑭᑕᐅᓂᐊᕐᑐᑎᓪᓗ ᕿᓪᓕᕐᑑᔭᒃᑯᑦ ᓂᐱᓕᐅᕐᓯᒪᓗᑎᒃ ᐃᓄᐃᑦ 

ᓄᓇᓕᓕᒫᖏᓐᓄᑦ ᐱᔭᑦᓴᐅᓂᐊᕐᑐᑦ, ᓯᐊᒻᒪᕐᑎᖅᑕᐅᓗᑎᒃ ᐊᖅᑯᑕᐅᓗᑎᒃ ᐸᐃᔅᐳᒃ ᔫᑑᑉ 
ᐃᓄᒋᐊᓄᑦ ᐅᖃᖃᓯᔮᕐᕕᐅᓲᑦ, ᐊᑐᐃᓐᓇᐅᓪᓗᑎᓪᓗ ᐸᐅᒃᑑᑎᒃᑯᑦ ᑐᑭᓯᒋᐊᕐᕕᖓᓂ ᖃᕆᓴᐅᔭᒃᑯᑦ 
ᐱᑐᕝ ᕕᖓᒍᑦ. ᐃᓄᕕᐊᓗᐃᑦ ᓄᓇᖓᑕ ᑯᐊᐳᕇᓴᖓᑕ ᒪᒃᑯᑦᑐᓕᕆᔩᑦ ᑐᑭᒧᐊᕐᑎᑦᓯᔨᖓᑦ 
ᐊᒃᓱᖐᔪᓐᓇᓚᐅᕐᖓᑦ ᑮᓇᐅᔭᓂᒃ ᒪᕐᕉᓐᓂᖕ ᐃᓅᓱᑦᑑᓐᓂᖕ ᓄᓇᓕᕐᔪᐊᖑᓂᕐᓴᓂᒃ ᐱᖓᓱᓂᒃ 
ᑎᑭᑎᑦᓯᔪᓐᓇᕐᓯᓚᐅᕐᑐᑦ ᐱᖃᑕᐅᓂᐊᕐᑐᓂᒃ ᐃᓕᓐᓂᐊᕐᓯᓐᓈᑦ ᑲᑎᒪᑎᓪᓗᒋᑦ ᐃᓕᓴᐃᔪᓐ-
ᓇᕐᓯᓂᐊᕐᖓᑕ ᐱᓕᒻᒪᑦᓴᐃᓂᒃᑯᑦ ᐊᓯᒥᓂᒃ ᓇᖕᒥᓂᖅ ᓄᓇᒥᓐᓂ ᑕᐃᒫᓪᓗ ᐊᔪᕈᕐᓃᕐ ᓴᐃᓂᒃᑯᑦ 
ᐱᑕᖃᕐᓂᕐᓴᐅᓕᕐᓂᐊᕐᖓᑦ ᓄᓇᖓᓂ ᐃᑲᔪᕐᑎᑦᓴᓂᒃ ᐊᔪᕈᕐᓃᓴᕐᓯᒪᓗᑎᒃ. ᑕᐃᒫᒃ ᐊᒥᓲᓂᕐᓴᓂᑦ 
ᐃᑲᔪᕈᓐᓇᕐᓯᓯᒪᔪᒍᑦ.

ᐋᖅᑭᑦᓱᐃᓂᖅ ᐃᓕᖅᑯᓯᒃᑯᑦ ᑐᑭᓯᓇᕐᑐᓂᒃ ᐊ.ᓴ.ᐱᑦᓴᖅ/ᐊ.ᓴ.ᐱ. ᑎᒥᐅᑉ ᐃᑦᑎᖏᑎᒍᑦ ᐋᓐᓂᐊᕐᑖᕈᑕᐅᓲᖅ 
ᐃᓕᓐᓂᐊᕈᑕᐅᓂᖓ, ᐋᓐᓂᐊᕐᑖᕐᔭᐃᕈᑎᑦᓴᑦ, ᖃᐅᔨᓴᕐᑕᐅᔾᔪᓯᖏᑦ ᐃᓅᓕᓴᐃᓂᕐᓗ ᐃᓄᓐᓂᖕ ᑲᓇᑕᒥᐅᓂᒃ

ᐸᐅᒃᑑᑎᒃᑯᑦ ᑲᑐᔾᔨᖃᑎᖃᕐᐸᓪᓕᐊᓕᕆᕗᑦ ᑎᐅᓪᕼᐊᐅᓯ ᓯᓚᑦᑐᖅᓴᕐᕕᔾᔪᐊᖓᓂᒃ ᕿᒥᕐᕈᖁᓪᓗᑕ 
ᓄᓇᓖᑦ ᐅᐸᓗᖓᐃᕐᓯᒪᒻᒪᖔᑕ ᓄᓇᒥᓐᓂ ᑐᓐᖓᕕᓕᓐᓂᒃ ᖃᐅᔨᓴᕆᐅᕐᓴᓂᖕᒥᑦ ᕿᒥᕐᕈᓂᐊᕐᑐᑕ 
ᓄᓇᓖᑦ ᐅᐸᓗᖓᐃᕐᑕᐅᕙᒻᒪᖔᑕ ᖃᐅᔨᓴᕐᓂᖕᒧᑦ. ᒫᓐᓇ ᑮᓇᐅᔭᕐᑖᕋᑖᓚᐅᕐᑐᒍᑦ ᑭᓯᐊᓂ 
ᐊᑐᕈᓐᓇᕐᑐᓂᒃ ᑲᑎᒪᓂᕐᒧᑦ ᑐᓴᕋᓱᐊᕐᓗᑕ ᓄᓇᓕᓐᓂᖕ ᑲᑐᔾᔨᖃᑎᑦᑎᓐᓂᒃ. ᒪᕐᕈᐊᕐᑎᖅᑐᑕ 
ᑲᑎᒪᓂᖃᕐᓯᒪᓕᕐᑐᒍᑦ ᐃᖃᓗᓐᓂ ᔫᓂ 2012ᖑᑎᓪᓗᒍ ᐊᒻᒪ ᒫᓐᓇᕋᑖᖅ ᑰᔾᔪᐊᒥ ᔮᓐᓄᐊᕆ 
2013ᒥ. ᓄᓇᓖᑦ ᑲᑎᒪᖃᑕᐅᓚᐅᕐᑐᑦ ᐅᖃᖅᓯᒪᓕᕐᑐᑦ ᐱᖃᑕᐅᔪᒪᓂᕋᕐᑐᑎᒃ ᐃᑲᔫᑎᑦᓴᑦ 
ᑲᒪᒋᔭᐅᓕᕐᐸᑕ. ᐸᐅᒃᑑᑎᒃᑯᑦ ᓯᕗᒧᐊᕐᐸᓪᓕᐊᓂᐊᕐᑐᑦ ᑐᑦᓯᕋᕐᓗᑎᒃ ᐊᐅᓚᔾᔪᑎᑦᓴᓄᑦ ᐃᑲᔫᓯᐊᑦ-
ᓴᓂᒃ ᐊᕐᕌᒍᓄᑦ ᐱᖓᓱᓄᑦ ᑐᕌᖓᒐᔭᕐᑐᓂᒃ ᐅᒃᑑᕝᕙ 2013ᖑᓕᖅᑲᑦ ᒪᓂᒪᓴᐃᓕᕐᒥᑉᐸᑕ 
ᑮᓇᐅᔭᕐᑖᕈᒪᔪᓄᑦ ᑲᓇᑕᒥ ᐋᓐᓂᐊᕐᑐᓕᕆᓂᖕᒧᑦ ᖃᐅᔨᓴᕐᑏᑦ ᑎᒥᖓᑦ.

ᑲᑐᔾᔨᖃᑎᒋᔭᐅᔪᑦ

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᕐᕕᑎᓐᓂ ᑲᑎᒪᔨᕋᓛᓃᖃᑕᐅᒻᒪᑕ ᑲᓇᑕᒥ  
ᓯᓚᕐᔪᐊᒥᓗ ᑎᒥᐅᔪᓂ.

ᑲᓇᑕᒥ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᓂᖕᒧᑦ ᑲᑎᒪᔨᕋᓛᖏᑦ (NICOH) ᐅᖃᐅᔾᔨᒋᐊᕆᔨᐅᒻᒪᑕ 
ᑲᑎᒪᔨᖏᑦ ᐋᓐᓂᐊᕐᓇᕐᑐᑦ ᒥᑦᓵᓄᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᓐᓄᑦ. ᓱᓕᒃᑲᓐᓂᖅ 
ᐸᐅᒃᑑᑎᒃᑯᑦ ᐃᓂᖃᖃᑕᐅᒋᓪᓗᑎᒃ ᐃᓄᐃᑦ ᖃᓂᒻᒪᖃᕐᑕᐃᓕᑎᑦᓯᓂᕐᖕᒧᑦ ᐅᐸᓗᖓᐃᔭᐃᔨᖏᓐᓄᑦ 
(IPHTG), ᐃᓄᐃᑦ ᓇᔾᔨᔪᑦ ᖃᓄᐃᓐᖏᑦᓯᐊᖁᓪᓗᒋᑦ ᕿᑐᕐᖓᓕᕆᓂᖕᒥᓪᓗ ᐅᐸᓗᖓᐃᔭᐃᔩᑦ 
(IMCHWG), ᐃᓄᐃᑦ ᐱᐊᕋᖏᑦ ᐱᕈᕐᓴᓂᖏᓐᓂ ᐃᑲᔫᑎᑦᓴᑦ/ᐃᓕᓐᓂᐊᕈᑎᑦᓴᓄᓪᓗ 
ᐅᐸᓗᖓᐃᔭᐃᔩᑦ (IECDEWG) ᐊᒻᒪ ᐃᓱᒪᒃᑯᑦ ᐊᑦᓱᕈᕐᐸᑦᑐᑦ ᐃᓱᒪᓪᓕᕐᓯᒪᕙᑦᑐᓪᓗ 
ᖃᐅᔨᒪᔨᑕᖏᑕ ᑲᑎᒪᔨᕋᓛᖏᑦ. ᑖᒃᑯᐊᓕᒫᑦ ᑲᑎᒪᔨᕋᓛᖏᑦ ᐅᓂᒃᑳᐸᑦᑐᑦ ᐃᓄᐃᑦ ᑕᐱᕇᑦ 
ᑲᓇᑕᒥ ᑲᑎᒪᔨᖏᓐᓄᑦ ᐊᖅᑯᑕᐅᓪᓗᑎᒃ ᑲᓇᑕᒥ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᓂᖕᒧᑦ 
ᑲᑎᒪᔨᕋᓛᖏᑦ. ᐸᐅᒃᑑᑎᒃᑯᑦ ᐊᑦᓱᕈᐃᓐᓇᕐᖓᑕ ᐊᕐᓇᐃᑦ ᐊᖑᑏᓪᓗ ᐃᓚᒋᔭᐅᑦᓯᐊᖏᓐᓇᕐᓗᑎᒃ 
ᐊᒻᒪ ᐊᕐᓇᐃᑦ ᐅᖃᐅᓯᕆᒐᔪᑦᑕᖏᑦ ᐱᖃᓯᐅᔾᔭᐅᖏᓐᓇᕐᓗᑎᒃ ᐅᖃᐅᓯᐅᕙᓪᓕᐊᔪᓕᒫᓂ.

ᐊᕐᕌᒍᑦᑎᓐᓂ ᓯᕗᓪᓕᐅᑎᒍᒪᓂᐊᕐᑕᖏᑦ ᑲᓇᑕᒥ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᓂᖕᒧᑦ 
ᑲᑎᒪᔨᕋᓛᖏᑦ (NICOH) ᐃᓱᒪᓪᓕᕐᓯᒪᔪᑦ ᐊᑦᓱᕈᖃᑦᑕᕐᑐᑦ, ᐳᕙᓪᓗᓐᓇᖅ ᑏᐲ, ᖃᓂᒃᑯᑦ 
ᖃᓂᒻᒪᓰᑦ ᓇᔾᔨᓗᓂᓗ ᓇᔾᔨᐊᖏᑦ ᖃᓄᐃᓐᖏᑦᓯᐊᖁᓪᓗᒋᑦ. ᐃᓄᓐᓂᑦ ᖃᓂᒻᒪᖃᕐ ᑕᐃᓕᑎᑦ-
ᓯᓂᕐᖕᒧᑦ ᐅᐸᓗᖓᐃᔭᐃᔨ ᓯᕗᓪᓕᐅᑎᒍᒪᓂᐊᕐᑕᖏᑦ ᓄᓕᐊᕐᓂᒃᑯᑦ ᖃᓄᐃᓐᖏᑦᓯᐊᕋᓱᐊᕐᓂᖅ, 
ᐳᕙᓪᓗᓇᑦ ᑏᐲ ᐊᒻᒪ ᐃᓅᖅᑲᑎᒌᑎᒍᑦ ᐋᓐᓂᐊᕐᑐᓕᕆᓂᖕᒥ ᖃᐅᔨᒪᔾᔪᑎᕗᑦ. ᑲᑎᒪᔭᕐ-
ᑐᖃᑕᐅᒐᐃᒐᑦᑕ ᑕᒪᒃᑯᓄᖓ ᐸᐅᒃᑑᑎᒃᑯᑦ ᐱᕕᖃᑦᓯᐊᓕᕐᐸᒻᒪᑕ ᓯᕗᓪᓕᐅᑎᒍᒪᔭᖏᑦ ᐃᓄᓐᓄᑦ 
ᐊᕐᓇᓄᑦ ᑐᕌᖓᔪᑦ ᑐᓴᕐᑕᐅᔪᓐᓇᕐᓯᓪᓗᑎᒃ. ᐸᐅᒃᑑᑎᒃᑯᑦ ᐅᖃᐅᓯᖃᕐᑎᑦᓯᔪᓐᓇᕐᓯᓪᓗᑎᒃ ᓂᖓᕐᓂᖅ 
ᐃᓕᕋᓱᐊᓇᐅᒻᒪᑦ ᖃᓄᐃᓐᖏᑦᓯᐊᕈᓐᓇᕐᑐᓄᑦ ᐃᓅᓯᓕᒫᕈᓐᓇᕐᑐᓂ ᐅᖃᐅᓯᐅᕙᓪᓕᐊᒋᐊᖃᕐᓂᖓ 
ᓇᓗᓇᐃᕐᑕᐅᔪᓐᓇᕐᓯᓪᓗᓂ. ᑕᒪᒃᑯᐊ ᑲᑎᒪᓂᐅᔪᑦ ᑐᓴᐅᒪᖃᑎᒌᓐᓂᒃᑯᑦ ᑲᓱᕈᓐᓇᕋᑦᑕ 
ᐱᕕᖃᕐᑎᑕᐅᒐᐃᒐᑦᑕ ᑕᐃᒫᒃ ᐊᒡᒍᑐᖅᓯᒪᔪᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᐃᑦ ᓯᓚᕐᔪᐊᒥ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᐊᒻᒪ ᐸᐅᒃᑑᑎᒃᑯᑦ ᖃᐅᔨᒍᓐᓇᕐᓯᖃᑦᑕᕐᖓᑕ ᓇᐅᒃᑯᑦ 
ᐃᖅᑲᓇᐃᔭᖃᑎᒌᑦᑐᓐᓇᕐᒪᖔᑕ ᑖᒃᑯᓂᖓᑦᓴᐃᓐᓇᖅ ᐱᓇᓱᐊᖁᓇᒋᑦ, ᐱᖃᓯᐅᔾᔭᐅᓯᒪᓐᖏᑦᑐᓪᓗ 
ᐃᓚᓕᐅᑎᔪᒥᓇᕐᑐᑦ ᓇᓗᓇᐃᔭᕐᐸᓪᓗᒋᑦ ᐋᖅᑭᒋᐊᕈᑎᑦᓴᐃᓪᓗ ᖃᓄᖅᑑᕈᑕᐅᕙᓪᓗᑎᒃ 
ᓱᕐᕋᐃᔪᓐᓇᕐᓗᑎᓪᓗ ᑲᔪᓯᑎᑦᓯᓂᒃᑯᑦ.

ᑲᓇᑕᒥ ᓄᓇᖃᖅᑳᕐᓯᒪᔪᑦ ᑲᑎᒪᔨᖏᑦ ᐊ.ᓴ.ᐱᑦᓴᓕᕆᔪᑦ/ᐊ.ᓴ.ᐱ. (NACHA) ᖃᐅᔨᒪᔨᑕᐅᒻᒪᑕ 
ᑲᑎᒪᔨᖏᑦ ᐅᖃᐅᔾᔨᒋᐊᕆᔨᐅᓪᓗᑎᒃ ᑲᓇᑕᒥ ᖃᓂᒪᖃᕐᑕᐃᓕᑎᑦᓯᔩᑦ ᑎᒥᖓᓐᓄᑦ ᑲᓇᑕᒥᐅᓄᑦ 
ᑖᒃᑯᐊᓗ ᐋᓐᓂᐊᖃᕐᓇᖏᑦᑐᓕᕆᔩᑦ ᒥᓂᔅᑕᖓᓄᑦ ᖃᐅᔨᒪᔾᔪᑕᐅᕙᑦᑐᑎᒃ ᐅᖃᐅᓯᖃᓕᕋᐃᒐᒥᒃ 
ᐊ.ᓴ.ᐱᑦᓴᒥᑦ ᐋᓐᓂᐊᕐᑖᖑᓲᓂᒃ ᐊᐅᒃᑯᑦ ᐊᓯᖏᓐᓂᓪᓗ ᖃᓂᒻᒪᓯᓂᒃ ᓯᐊᔭᑦᑐᓂᒃ. ᐸᐅᒃᑑᑎᒃᑯᑦ 
ᐱᖃᑕᐅᓂᖏᑦ ᑲᓇᑕᒥ ᓄᓇᖃᖅᑳᕐᓯᒪᔪᑦ ᐊᓴᐱᓕᕆᔨᑦ ᑲᑎᒪᔨᖏᑦ (NACHA) ᐱᖃᓯᐅᔾ-
ᔨᑦᓯᐊᕋᓱᑉᐸᒻᒪᑕ ᐃᓄᐃᑦ ᐅᔾᔨᕆᔭᖏᓐᓂᒃ ᖃᐅᔨᒪᔭᖏᓪᓗ ᐃᓚᓕᐅᔾᔭᐅᑦᓯᐊᖁᓪᓗᒋᑦ. ᑎᓕᔭᐅᔾ-
ᔪᑎᒋᓯᒪᔭᖏᑦ NACHA−ᑯᑦ ᐊᓯᔾᔨᕐᓂᐊᓕᕐᒪᑕ 2013ᒥ ᐱᔾᔪᑎᒋᓪᓗᒍ ᑲᑎᓐᖓᓂᕐᓴᓂᑦ 
ᐊᑕᐅᑦᓯᑰᕐᑕᓂᕐᓴᐅᓗᑎᒃ ᑲᓇᑕᒥ ᖃᓂᒪᖃᕐᑕᐃᓕᑎᑦᓯᔩᑦ ᑎᒥᖓᑦ ᐱᓇᓱᐊᕐᓂᐊᓕᕐᖓᑕ. ᑲᓇᑕᒥ 
ᖃᓂᒪᖃᕐᑕᐃᓕᑎᑦᓯᔩᑦ ᑎᒥᖓᑦ ᐊᑐᕋᓱᐊᕐᓂᕐᓴᐅᓂᐊᓕᕐᖓᑕ ᐃᓗᐃᑦᑑᔾᔫᒥᔪᒥᑦ ᑕᑯᓐᓇᒐᖃᕐ-
ᓂᖅᓴᐅᓕᕐᓗᑎᒃ ᐃᒻᒥᒃᑯᑦ ᐋᓐᓂᐊᑦ ᖃᓂᒻᒪᓰᓪᓗ ᓇᓪᓕᑭᑕᖅᑕᐅᓇᓱᑐᐃᓐᓇᕈᓐᓃᕐᓗᑎ. ᐃᓗᓐᓇᑎᑦ 
ᐅᖃᐅᔾᔨᒋᐊᕆᔩᑦ ᑲᑎᒪᔨᖏᑦ ᒥᓂᔅᑕᒧᑦ ᖃᐅᔨᒋᐊᒃᑲᓐᓂᕐᓂᐊᓕᕐᑐᑦ ᐱᓂᐊᕐᓂᒥᓂᒃ 
ᐊᖏᕈᑎᒋᓚᐅᕐᑕᒥᓂᒃ ᐊᒻᒪ ᑲᑎᒪᔨᖏᑕ ᒪᓕᒐᕆᓂᐊᕐᑕᖏᓂᒃ.

ᑲᓇᑕᒥᐅᑦ ᓯᕗᓕᕐᑎᐅᓯᒪᒻᒪᑕ ᐃᓄᒋᐊᑦᑐᑦ ᓄᓇᓕᕐᔪᐊᑦ ᐃᑉᐱᓐᓂᕐᓂᖅᐹᖑᓂᐊᕐᑐᑦ ᐊ.ᓴ.ᐱᑦᓴᑦ/
ᐊ.ᓴ.ᐱ. ᐊᐅᒃᑯᑦ ᐋᓐᓂᐊᕐᑖᖑᓲᓂᑦ ᐊᖅᑯᑎᑖᖁᓪᓗᒋᑦ ᐃᑲᔪᕐᑎᐅᖃᑎᒌᓐᓂᒃᑯᑦ ᑲᔪᖏᕐᓇᕐ - 
ᑐᓂᓪᓗ ᐃᑲᔫᑎᑦᓴᓂᒃ ᖃᓄᖅᑑᖃᑎᒌᑦᑐᓐᓇᖁᓪᓗᒋᑦ. ᑖᒃᑯᐊ ᐅᖄᓚᐅᑎᒃᑯᑦ ᑲᑎᒪᖃᑎᒌᑉᐸᑦᑐᑦ 
ᑲᑎᒪᒋᐊᖃᓕᕋᐃᒻᒪᑕ ᐊᒻᒪ ᓵᓐᖓᓪᓘᑎᓪᓗᑎᒃ ᑲᑎᒪᕕᔾᔪᐊᖃᑕᐅᕙᑦᑐᑦ ᓯᓚᕐᔪᐊᒥ ᐊ.ᓴ.ᐱ. 
ᑲᑎᒪᕕᔾᔪᐊᕈᑕᐅᓕᕋᐃᒻᒪᑦ ᐊᕐᕌᒎᒃ ᒪᕐᕉᒃ ᓈᔭᕋᐃᒻᒪᑎᒃ, ᒫᓐᓇᕋᑖᖅ ᐅᐊᓯᖕᑕᓐ, ᑏᓰ ᒥᐊᓕᒐᑦ 
ᓄᓇᖓᓂ ᔪᓚᐃ 2012ᒥ ᑲᑎᒪᕕᔾᔪᐊᓚᐅᕐᒥᔪᑦ. ᐸᐅᒃᑑᑎᒃᑯᑦ ᑲᑎᒪᔨᐅᖃᑕᐅᔪᑦ ᓯᓚᕐᔪᐊᒥ 
ᓄᓇᖃᖅᑳᕐᓯᒪᔪᑦ ᐊ.ᓴ.ᐱᑦᓴᑦ/ᐊ.ᓴ.ᐱ. ᖃᓄᖅᑑᕐᑏᑦ ᑎᒥᖏᓐᓄᑦ ᐃᓄᐃᑦ ᐃᓱᒫᓗᒋᕙᑦᑕᖏᑦ 
ᓯᓚᕐᔪᐊᕐᒥᐅᖃᑎᒌᓄᑦ ᐱᖃᓯᐅᔾᔭᐅᖃᑦᑕᕐᓂᐊᕐᖓᑕ ᐃᓚᒋᔭᐅᓗᑎᒃ.

ᓄᓇᖃᖅᑳᕐᓯᒪᔪᑦ ᐊ.ᓴ.ᐱᑦᓴᑦ/ᐊ.ᓴ.ᐱ. ᓄᓇᓕᓐᓂ ᖃᐅᔨᓴᕐᑕᐅᓂᖓᓄᑦ ᐊᐅᓚᑦᑎᔩᑦ ᑲᑎᒪᔨᖏᑦ 
ᓄᑖᖑᒻᒪᑕ ᐅᖃᐅᔾᔨᒋᐊᕆᔨᐅᓂᐊᓕᕐᑐᑦ ᑲᓇᑕᒥ ᓄᓇᖃᖅᑳᕐᓯᒪᔪᑦ ᐊᓴᐱᓕᕆᔪᑦ ᑲᑐᔾ-
ᔨᖃᑎᒌᖏᓐᓂᑦ (CAAN) ᑎᒥᒋᔭᐅᓗᑎᒃ ᓄᓇᖃᖅᑳᕐᓯᒪᔪᑦ ᖃᐅᔨᓴᕐᑎᖏᓐᓄᑦ ᐊ.ᓴ.ᐱᑦᓴᒥᑦ / 
ᐊ.ᓴ.ᐱ.ᒥᓪᓗ ᓄᓇᓕᓐᓂ ᖃᐅᔨᓴᕐᑕᐅᓗᑎᒃ. ᐸᐅᒃᑑᑎᒃᑯᑦ ᑭᒡᒐᕐᑐᐃᒻᒪᑦ ᐃᓄᐃᑦ ᐅᖃᐅᓯᕆᔪᒪᕙᑦ-
ᑕᖏᓐᓂᒃ ᐊᑲᐃᓪᓕᐅᕈᑎᓂᑦ ᓯᕗᓪᓕᐅᑎᒍᒪᔭᖏᓐᓂᓪᓗ ᐃᓚᒋᔭᐅᓂᒃᑯᑦ ᑲᑎᒪᔨᓄᑦ.

ᑲᓇᑕᒥ ᓄᓇᖃᖅᑳᕐᓯᒪᔪᑦ ᐊᓴᐱᓕᕆᔪᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥᐅᑦ ᓄᓇᖃᖅᑳᕐᓯᒪᔪᑦ 
ᑐᑭᒧᐊᕐᑎᑦᓯᔩᑦ ᑲᑎᒪᔨᕋᓛᖏᑦ ᐅᐸᓗᖓᐃᔭᕐᓯᒪᒋᐊᖃᕐᓂᖕᒧᑦ (NASCCR) ᐅᐃᒍᒋᓪᓗᓂᒋᑦ 
CAAN−ᑯᑦ ᓄᓇᓕᓐᓂ ᐅᐸᓗᖓᐃᔭᕐᓯᒪᒋᐊᖃᕐᓂᖕᒧᑦ ᐊᑦᓱᔾᔫᒥᐅᕙᓪᓕᐊᖁᓪᓗᒍ. ᓯᕗᓪᓕᕐᒥ 
ᐱᔭᑦᓴᕗᑦ ᑲᔪᓯᖁᓪᓗᒋᑦ CAAN−ᑯᑦ ᑲᑐᔾᔨᖃᑎᖃᓚᐅᕐᑐᑦ ᑐᓐᖓᓵᕐᕕᒃᑯᓐᓂᑦ ᓄᓇᓕᓐᓂᖔᖅ 
ᐊᓪᓚᐃᑦ ᓄᓇᖓᓂ ᑲᒪᓂᐊᓕᕐᑐᑦ ᑲᑐᔾᔨᖃᑎᖃᕐᓗᑎᒃ ᐃᓄᖁᑎᖏᓐᓂᑦ ᐃᓚᓕᐅᔾᔨᓯᒪᓂᐊᕐᒥᔪᑦ 
ᐅᑭᐅᖅᑕᖅᑐᒥᐅᓄᑦ ᑐᕌᖓᔪᓂᒃ. ᐸᐅᒃᑑᑎᒃᑯᑦ ᐃᖅᑲᓇᐃᔭᕐᑎᖏᑦ ᐱᓕᒻᒪᑦᓴᓚᐅᕐᒥᔪᑦ ᐊᕐᕌᓂ 
ᐃᓚᒋᔭᐅᓪᓗᓂ ᐃᓚᖓ 1ᒧᑦ.

ᐊᕐᕌᒍᑦ ᐱᖓᓲᓕᕐᑐᑦ, ᐸᐅᒃᑑᑎᒃᑯᑦ ᐱᖃᑕᐅᓪᓚᕆᑦᑐᓂᒃ ᑲᑐᔾᔨᖃᑕᐅᓯᒪᔪᑦ CAANᑯᓐᓂᑦ 
ᓄᓇᖃᖅᑳᕐᓯᒪᔪᓄᑦ ᐋᓐᓂᐊᕐᑖᕈᑕᐅᓲᖅ ᐊ.ᓴ.ᐱ. ᐅᔾᔨᕆᔭᐅᕙᓪᓕᐊᖁᓪᓗᒍ ᐱᓇᓱᐊᕈᓯᖓᓂ 
ᓇᐃᓈᕐᑐᒍ ᑕᐃᔭᐅᓲᑦ (AAAW) ᑐᑭᒧᐊᕐᑎᑦᓯᔩᑦ ᑲᑎᒪᔨᕋᓛᖏᓐᓂᑦ. ᐊᕐᕌᓂ ᐸᐅᒃᑑᑎᒃᑯᑦ 
ᐱᖓᓲᓕᖓᔪᓂ ᐱᖃᑕᐅᓚᐅᕐᑐᑦ ᖃᓄᐃᓕᐅᕐᑎᑦᓯᔪᖃᕐᑎᓪᓗᒍ:

• ᓴᖅᑭᑕᐅᓂᖓ ᓄᓇᖃᖅᑳᕐᓯᒪᔪᓄᑦ ᐋᓐᓂᐊᕐᑖᕈᑕᐅᓲᖅ ᐊ.ᓴ.ᐱ. ᐅᔾᔨᕆᔭᐅᕙᓪᓕᐊᖁᓪᓗᒍ 
ᐱᓇᓱᐊᕈᓯᖓ (AAAW) ᕕᓂᐱᒡᒥ ᐅᖃᓪᓚᒋᐊᕐᑐᕐᓯᒪᓚᐅᕐᑐᖅ ᐅᓖᐱᑲ ᑲᓪᓗ;

• ᑐᓐᖓᓱᑦᑎᑦᓯᔨᐅᖃᑕᐅᓚᐅᕆᓪᓗᑕ ᐃᓅᓱᑦᑐᑦ ᑲᑎᑎᑕᐅᑎᓪᓗᒋᑦ ᐃᖃᓗᓐᓂ ᑲᓇᑕᒥ 
ᓄᓇᖃᖅᑳᕐᓯᒪᔪᑦ ᐊᓴᐱᓕᕆᔪᑦ ᑲᑐᔾᔨᖃᑎᒌᖏᓐᓂᑦ (CAAN) ᐊᒻᒪ ᓄᓇᕗᑦ  
ᑐᓐᖓᕕᒃᑯᑦ ᑎᒥᖓᑦ; ᐊᒻᒪ

• ᑐᓐᖓᓱᑦᑎᑦᓯᔨᐅᖃᑕᐅᒋᓪᓗᑕ ᑲᓇᑕᐅᑉ ᒐᕙᒪᒃᑯᖏᑕ ᑭᒡᒐᖏᑦ ᐅᓪᓛᕈᕐᒥᑕᖃᑎᖃᕐ-
ᑎᓪᓗᒋᑦ CAANᑯᓐᓂᑦ ᐊᒻᒪ ᑎᒥᐅᔪᑦ ᐊᓴᐱᓕᕆᔩᑦ ᐱᕙᓪᓕᐊᓂᖕᒧᓪᓗ ᑲᑐᔾ- 
ᔨᖃᑎᒌᖏᑦ (ICAD). ᐊᒥᖅᑳᕈᓐᓇᕐᓯᓪᓗᑕ ᑐᑭᓯᐅᒪᔭᑦᑎᓐᓂᒃ ᑐᑭᓯᕖᑦ ᐃᓗᓕᖏᓐᓂᑦ  
ᒐᕙᒪᒃᑯᑦ ᐊᖏᔪᖅᑲᐅᑎᖏᓐᓄᑦ.

2013 CAAN ᐊᔾᔨᖖᒍᐊᖅ

2013 ᐊᕐᕌᒍᑕᒫᖅᓯᐅᑦ 
ᑭᒃᑯᓕᒫᖅᑎᑦᑎᓂᕐᒧᑦ 
ᑲᑎᒪᕕᔾᔪᐊᕐᓂᐅᔪᒥ 
ᐊᑐᕚᒥ

ᐸᐅᒃᑑᑎᒃᑯᑦ ᐃᓂᖃᖃᑕᐅᒻᒥᔪᑦ ᑲᓇᑕᒥ ᓇᔾᔨᔪᓕᕆᔩᑦ ᐃᓪᓕᐊᓕᕆᔩᓪᓗ ᑲᑎᒪᔨᕋᓛᖏᓐᓂ.  
ᑖᓐᓇ ᐱᓪᓗᐊᑕᐅᕗᖅ ᖃᓄᑐᐃᓐᓇᑦᓯᐊᖅ ᐊᕐᓇᓅᖓᔪᑦ ᐅᖃᐅᓯᐅᓕᕋᐃᒻᒪᑕ ᐋᓐᓂᐊᕐ-
ᑐᓕᕆᓂᖕᒥᑦ ᐅᖃᐅᓯᖃᕐᑎᓪᓗᑕ. ᐱᕕᖃᕐᑎᑕᐅᒐᑦᑕ ᐃᓄᐃᑦ ᐊᕐᓇᐃᑦ ᐅᖃᐅᓯᕆᔪᒪᕙᑦᑕᖏᑦ 
ᐱᖃᓯᐅᔾᔭᐅᔪᓐᓇᕐᖓᑕ ᐅᖃᐅᓯᐅᕙᓪᓕᐊᔪᓄᑦ.

ᓂᕿᖃᑦᑎᐊᓂᕐᒧᑦ ᖃᓄᖅᑑᖅᑏᑦ ᑲᑎᒪᔨᕋᓛᖏᑦ ᐅᖃᐅᔾᔨᒋᐊᕆᔨᐅᖃᑕᐅᒋᕗᑦ ᑲᑎᒪᔨᕋᓛᓂ 
ᖃᐅᔨᓴᕐᓯᓐᓈᑦ ᐱᔭᑦᓴᑎᓐᓂ ᓄᓇᑦᓯᐊᕗᑦ ᓄᓇᖓᓂ. ᑖᓐᓇ ᑕᐃᔭᐅᓪᓗᓂ ᖃᓄᖅᑑᖃᑎᖃᕐᓂᖅ 
ᓄᓇᓕᓐᓂᒃ: ᖁᐃᓂᑦᑎᑦᓯᐊᕐᓂᖅ ᓂᕿᑦᓯᐊᕙᓂᒃ ᓄᓇᓖᑦ ᓂᕆᔭᑦᓴᖃᕐᑎᑕᐅᓂᖏᑎᒍᑦ ᓄᓇᓖᑦ 
ᓄᓇᖏᓐᓂ ᐅᖓᓯᒌᑦᑐᑕᐅᔪᓂ ᐊᒻᒪ ᖃᐅᔨᓴᕐᓯᓐᓈᑦ ᐆᑦᑐᕋᕐᑕᐅᓪᓗᓂ ᓄᓇᑦᓯᐊᕗᑦ ᓄᓇᖓᓂ 
2016ᒧᑦ ᑎᑭᑦᑐᒍ. ᐸᐅᒃᑑᑎᒃᑯᑦ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᐃᓂᖃᖃᑕᐅᔫᒃ ᑲᑎᒪᔨᕋᓛᖏᓐᓂ 
ᐃᑲᔪᕐᑐᐃᖁᓪᓗᒋᑦ ᑲᓇᑕᒥ ᑲᑐᔾᔨᖃᑎᒌᓐᓂᒃᑯᑦ ᑐᓴᐅᒪᑎᑦᓯᓂᒃᑯᓪᓗ ᐊᒥᖅᑳᕈᓐᓇᖁᓪᓗᑕ  
ᐃᓄᐃᑦ ᓄᓇᖏᓐᓂ ᐊᒡᒍᑐᖅᓯᒪᔪᓂ.

ᐃᖅᑲᓇᐃᔭᖃᑎᖃᕐᓂᖅ ᓄᓇᕗᒥ ᑐᕚᑭᒥᑦ ᓄᖅᑲᑎᑦᓯᒐᓱᐊᕐᓂᖕᒧᑦ ᑲᑎᒪᔨᕋᓛᑦ ᐅᖃᐅᔾ-
ᔨᒋᐊᕆᔨᐅᕗᑦ ᑲᔪᓯᓪᓗᓂ ᐊᑏ ᐱᓕᕆᐊᖑᓂᖓᒍᑦ ᐊᓯᖏᓐᓂᓪᓗ ᓯᒡᒐᓕᐊᒧᑦ ᓄᖅᑲᐸᓪ-
ᓕᐊᒍᑕᐅᔪᒥᓇᕐᑐᑦ ᐊᑐᐃᓐᓇᕆᔭᕗᑦ. ᐸᐅᒃᑑᑎᒃᑯᑦ ᐊᖅᑯᑕᐅᒻᒥᒻᒪᑦ ᖃᐅᔨᒪᓂᐅᔪᓂᒃ 
ᓯᐊᒻᒪᕐᑎᕆᔨᐅᓂᖏᑕ ᐊᓯᖏᓐᓄᑦ ᐊᒡᒍᑐᖅᓯᒪᔪᑦ ᓄᓇᖏᓐᓄᑦ ᑐᓴᐅᒪᑎᑦᓯᕙᑦᑐᑕ 
ᖃᓄᐃᓕᖓᓕᕐᒪᖔᑦ ᑐᓴᕐᑕᐅᑎᓐᓇᓱᑦᑕᕗᑦ.

ᐃᓅᖅᑲᑎᒌᑎᒍᑦ-ᐱᕙᓪᓕᐊᔾᔪᑎᑦᓴᑯᓪᓗ ᒪᑭᑉᐸᓪᓕᐊᓂᖅ

ᐃᖅᑲᓇᐃᔭᕐᕕᑦᑎᒍᑦ ᑐᕌᒐᖃᓪᓚᕆᑦᓯᒪᒐᑦᑕ ᑎᓴᒪᐅᓕᖓᔪᓂᒃ ᐃᑲᔫᑎᐅᔪᒥᓇᕐᑐᓂᒃ  
ᐊᕐᕌᒍᑦᑎᓐᓂ. ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᑲᓱᕐᕕᖓᑦ (ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ N),  
ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᐃᓕᓐᓂᐊᕐᓯᓐᓈᑦ ᑲᑎᒪᓚᐅᕐᑐᑦ, ᐅᔭᕋᓐᓂᐊᕐᓂᖕᒧᑦ ᓄᓇᒥᐅᑕᓂᓪᓗ 
ᑮᓇᐅᔭᓕᐅᕈᑎᑦᓴᓂᒃ ᕿᓂᕐᑐᑦ ᐊᒻᒪ ᐱᓇᓱᐊᕐᓂᐊᕐᒥᔪᑦ ᖃᐅᔨᓇᓱᐊᕐᓗᑕ ᐅᓇᒻᒥᒋᔭᐅᔪᓂᒃ, 
ᑭᓐᖒᒪᔭᐅᔪᓂᒃ ᐊᐳᖅᑕᕈᑕᐅᕙᑦᑐᓂᓪᓗ ᐃᓄᓐᓄᑦ ᐃᓅᓱᑦᑐᓄᑦ ᑮᓇᐅᔭᓕᐅᕈᑎᑦᓴᒃᑯᑦ 
ᒪᑭᑉᐸᓪᓕᐊᒍᑎᑦᓴᑦ.

ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᑲᓱᕐᕕᖓᑦ (ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ N)

ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᑲᓱᕐᕕᖓᑦ (ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ N) ᓇᐅᒃᑯᓕᒫᑦᓯᐊᖅ 
ᓂᕆᐅᒋᓚᐅᕐᑕᑦᑕ ᐅᖓᑎᒃᑲᓐᓂᐊᓗᐊᓄᑦ ᑲᔪᓯᑦᓯᐊᕐᓯᒪᒻᒪᑦ. ᖃᐅᔨᓴᕐᓯᓐᓈᑦ ᐆᑦᑐᕋᓚᐅᕐᑕᕗᑦ 
ᐊᔪᕆᕐᓯᐅᔾᔨᔨᖃᕐᑐᑕ ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓂᑦ ᓇᖕᒥᓂᓖᑦ ᐊᕐᓇᐃᑦ ᑮᓇᐅᔭᕐᑖᕐᕕᐅᓲᓪᓗ 
ᑲᑐᔾᔨᖃᑎᒌᑦ ᓄᓇᕗᓕᒫᒦᓐᖔᕐᓯᒪᔪᑦ. ᓯᕗᓪᓕᕐᒥ ᑲᑎᓚᐅᕐᑐᑦ ᐆᑦᑐᕈᒪᓚᕐᖓᑕ 

ᐊᑐᖅᑕᐅᔪᓐᓇᕐᑐᓂᒃ ᑕᒪᐃᓐᓄᑦ ᐃᔾᔪᐊᕈᒥᓇᕐᑐᒥᒃ ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᑲᓱᕐᕕᑦᓴᖓᓂᒃ 
ᐊᑐᖅᑕᐅᔪᓐᓇᕐᓗᓂᓗ ᓇᒥᑐᐃᓐᓇᑦᓯᐊᖅ ᐊᒡᒍᑐᖅᓯᒪᔪᑦ ᓄᓇᖏᓐᓂ ᕿᑭᖅᑖᓘᑉ ᐊᓯᐊᓂ.  
ᐊᓯᖏᑦ ᐱᔭᑦᓴᕐᑖᕆᓚᐅᕐᑕᕗᑦ ᓇᓗᓇᐃᕐᓯᓂᖅ ᖃᐅᔨᒪᔾᔪᑎᑦᓴᓂᒃ ᑐᑭᓯᒋᐊᕈᑎᑦᓴᓂᓪᓗ ᐊᕐᓇᓄᑦ 
ᐊᑐᐃᓐᓇᐅᑦᓴᐅᑎᒋᖏᑉᐸᑕ ᓄᓇᖓᓂ ᐅᕝᕙᓘᓐᓃᑦ ‘ᐱᔭᕆᐊᑭᓪᓕᕐᑎᕆᓂᖅ ᐊᑐᐊᕋᑦᓴᓂᒃ’.  
ᓄᑖᑦ ᓴᓇᔾᔪᑎᑦᓴᑦ ᐱᔭᕇᕐᑕᐅᓚᐅᕐᑐᑦ ᐅᓂᒃᑳᕆᔭᐅᓪᓗᑎᓪᓗ ᕿᒥᕐᕈᔭᐅᓂᐊᕐᖓᑕ ᐊᒻᒪ 
ᑲᓇᑕᓕᒫᒥᓐᖔᕐᑐᑦ ᓈᒻᒪᑦᓴᕐᓂᐊᕐᒪᖔᑕ ᓵᓐᖓᓪᓘᑎᓪᓗᑎᒃ ᑲᑎᒪᕕᔾᔪᐊᕐᑐᓄᑦ ᐋᑐᕚᒥ ᒫᔾᔨ 
2013ᖑᑎᓪᓗᒍ.

ᐃᓚᖏᑦ ᐱᔭᑦᓴᕆᓚᐅᕐᑕᑦᑕ ᐱᔭᕇᓚᐅᕐᖓᑕ ᐃᓚᒋᔭᐅᓪᓗᓂ ᓴᖅᑭᑕᐅᓂᖓ ᐃᓄᐃᑦ ᐊᕐᓇᐃᑦ 
ᓇᖕᒥᓂᓖᑦ ᑲᓱᕐᕕᖓᑦ (ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ N) ᖃᕆᓴᐅᔭᒃᑯᑦ ᑐᑭᓯᒋᐊᕐᕕᒃ ᐱᑐᕝᕕᒃ 
ᐊᒻᒪ ᐅᓂᒃᑳᖃᑦᑕᓚᐅᕐᑐᑦ ᐊᕐᓇᐃᑦ ᐃᓄᐃᑦ ᐊᑐᖅᓯᒪᔭᒥᓐᓂᒃ ᓇᒻᒥᓂᖃᕐᓂᒃᑯᑦ, ᑕᕝᕙᑦᓴᐅᑎᒋ 
ᑐᓴᕐᑕᐅᔪᒪᓚᐅᕐᑐᑦ ᐊᒻᒪ ᐃᑲᔪᕐᑐᐃᓂᕋᕐᑐᑎᒃ ᐃᓄᐃᑦ ᐊᕐᓇᐃᑦ ᓇᒥᑐᐃᓐᓈᑦᓯᐊᕐᑐᑦ ᑲᓇᑕᒥ. 
ᓯᕗᓪᓕᖅᐹᒥ ᖃᐅᔨᓴᕐᑕᕗᑦ ᐱᒋᐊᕈᑎᖃᓚᐅᕐᑐᑦ ᖁᓕᓂᒃ ᐊᕐᓇᓂᒃ ᐃᖃᓗᒻᒥᐅᓂᖕ ᐊᔪᕆᕐᓯᐅᔾ-
ᔨᔨᖃᕐᑐᑕ ᐊᒻᒪ ᐅᖃᐅᔾᔨᒋᐊᕆᔨᖃᕐᑐᑕ ᐱᓇᓱᐊᕐᑕᑎᓐᓄᑦ ᑭᓯᐊᓂᓕ ᐊᕙᑎᑦ ᐱᖓᓱᐃᕐᓱᕐᑐᒍ 
ᖁᓕᓪᓗ (70) ᐃᓚᒋᔭᐅᓕᕇᕐᑐᑦ ᑲᓇᑕᒦᓐᖔᕐᓯᒪᔪᑦ. ᑖᓐᓇ ᐱᓇᓱᐊᒐᕆᓚᐅᕐᑕᕗᑦ ᐅᓂᒃ-
ᑳᕆᔭᐅᓚᐅᕐᒥᔪᖅ ᑲᓇᑕᒥ ᓄᓇᖃᖅᑳᕐᓯᒪᔪᑦ ᐱᕙᓪᓕᐊᔪᓕᕆᓂᖕᒧᑦ ᒪᑭᑉᐸᓪᓕᐊᔪᓕᕆᔨᖏᑦ 
ᐋᑐᕚᒦᑦᑐᑎᒃ ᔮᓐᓄᐊᕆ 2013ᖑᑎᓪᓗᒍ ᑐᓐᖓᓱᐊᑎᑕᐅᑦᓯᐊᓚᐅᕐᑐᑎᓪᓗ.

ᐸᕐᓇᓯᒪᔪᒍᑦ ᐊᕐᕌᒎᓂᐊᕐᑐᒥ ᐱᖃᓯᐅᔾᔨᓂᐊᓕᕐᒥᔪᒍᑦ ᐱᕈᕐᓴᐃᓂᖅ ᐃᑲᔫᑎᑦᓴᓂᒃ ᑐᓐᖓᕕᒋᓗᒋᑦ 
ᐃᑲᔫᑎᑦᓴᓕᐊᖑᓚᐅᕐᑐᑦ ᓴᓇᕐᕈᑎᑦᓴᑦ ᒫᓐᓇᒧᑦ ᐊᒻᒪ ᐊᑦᓱᖐᓯᒪᔪᓐᓇᕐᓯᓗᑕ ᑮᓇᐅᔭᓂᒃ ᒪᑭᒪᔾ-
ᔪᑎᑦᓴᑦᓄ ᐊᑐᓕᕐᑎᒍᑎᑦᓴᓂᒃ ᐃᑲᔪᕐᓱᐃᒍᑎᑦᓴᓂᓪᓗ ᑲᓱᕐᕕᑎᒍᑦ ᐱᓐᖑᕐᑎᑕᐅᓚᕆᓛᕐᑐᖅ 
ᐅᖓᑖᓂ ᒫᔾᔨ 31. ᐅᖃᐅᓯᐅᕆᐊᓐᖓᓚᐅᕐᑐᖅ ᖃᓄᖅ ᒪᑭᒪᑏᓐᓇᕈᓐᓇᕐᒪᖔᑦᑎᒍ ᑲᓱᕐᕕᒃ 
ᐊᖏᔪᖅᑲᐅᑎᖏᓐᓄᑦ ᑲᓇᑕᒥ ᐃᓄᓕᕆᔨᑐᖃᒃᑯᓐᓄᑦ ᑎᒍᒥᐊᕐᑕᐅᓯᒪᒻᒪᑦ, ᑕᐃᒫᑦᑕᐅᖅ 
ᑲᔪᓯᑦᓯᐊᖁᔨᑦᓯᐊᕐᑐᑦ ᑲᓱᕐᕕᒃ ᑲᔪᓰᓐᓇᖁᓪᓗᒍ ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᑲᓱᕐᕕᖓᑦ  
(ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ N).

ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ (ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ) ᑲᑎᒪᓯᓐᓈᑦ ᐃᓕᓐᓂᐊᕐᓂᖓᑦ

ᓯᕗᓪᓕᕐᐹᖅ ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᐃᓕᓐᓂᐊᕐᓯᓐᓈᑦ ᑲᑎᒪᔾᔪᑎᑦᓴᑦ ᐋᖅᑭᑦᓱᕐ ᑕᐅᒋᐊᓐ-
ᖓᓚᐅᕐᑐᑦ ᐸᐅᒃᑑᑎᒃᑯᓐᓄᑦ ᐱᒋᐊᓕᓵᕐᑎᓪᓗᒍ 2000ᖏᓐᓂ ᑐᓐᖓᓱᐊᑎᑕᐅᑦᓯᐊᓚᐅᕐᓯᒪᔪᖅ. 
ᐊᕐᕌᒎᒃ ᒪᕐᕉᒃ ᐊᓂᒍᕐᒪᑎᒃ, ᐸᐅᒃᑑᑎᒃᑯᑦ ᖃᐅᔨᒋᐊᕐᕕᐅᓚᐅᕐᓯᒪᒻᒪᑕ ᑲᓇᑕᒥ ᐊᕐᓇᐃᑦ 
ᑐᓐᖓᕕᖏᓐᓄᑦ (CWF) ᓇᓗᓇᐃᕐᓯᓯᒪᒐᒥᒃ ‘ᓄᓇᖃᖅᑳᕐᓯᒪᔪᑦ’ ᐊᕐᓇᐃᑦ ᐅᑭᐅᖅᑕᖅᑐᕐᓗ 
ᓯᕗᓪᐅᔾᔭᐅᔪᒪᓂᖓᓂᒃ. ᐸᐅᒃᑑᑎᒃᑯᑦ ᐊᒻᒪ ᑲᓇᑕᒥ ᐊᕐᓇᐃᑦ ᑐᓐᖓᕕᖓᑦ ᓇᓗᓇᐃᕐᓯᓪᓗᑎᒃ 
ᑐᑭᓯᒐᒥᒃ ᑕᐃᒫᒃ ᑲᔪᓯᒋᐊᖃᕐᓂᖓᑕ ᐋᖅᑭᒋᐊᕐᓯᒪᓗᓂ ᓄᑖᓐᖑᕆᐊᕐᑕᐅᓗᑎᓪᓗ ᐃᓕᓐ-
ᓂᐊᕐᓯᓐᓈᑦ ᑲᑎᒪᔾᔪᑎᑦᓴᑦ. ᐸᐅᒃᑑᑎᒃᑯᑦ ᐋᖅᑭᑦᓱᐃᔪᒪᓚᐅᕐᒥᔪᑦ ᓄᑖᒥᒃ ‘ᐱᑖᕐᕕᑦᓴᑦ ᓇᒦᒻᒪᖔᑕ” 
ᐃᑲᔪᕈᓐᓇᕐᑐᑦ ᐊᕐᓇᓂᒃ ᑐᑭᓯᔪᓐᓇᖁᓪᓗᒋᑦ ᓇᐅᒃᑯᑦ ᓴᓐᖏᓂᖃᐅᕐᒪᖔᕐᒥᒃ ᐊᑭᑐᔫᑎᓂᓪᓗ 
ᐊᓐᓂᓇᕐᑐᓂᒃ ᑎᒍᒥᐊᕋᒥᒃ ᓲᕐᓗ ᐃᓚᒥᓐᓄᑦ ᐃᑲᔪᕐᑐᖅᑕᐅᓂᖏᑦ, ᐅᖃᐅᓯᕐᖓᐅᑎᖓ 
ᐃᓕᖅᑯᓯᕐᒥᓂᓪᓗ ᖃᐅᔨᒪᓂᖏᓐᓄᑦ, ᖃᐅᔨᒪᓪᓗᑎᓪᓗ ᓄᓇᒥᓐᓂ ᑭᓱᒥᒃ ᑭᓐᖒᒪᑦᓯᒻᒪᖔᑕ, 
ᐊᓯᖏᓪᓗ. ᑖᓐᓇ ᐃᓕᓐᓂᐊᕐᓯᓐᓈᑦ ᑲᑎᒪᓂᖅ ᑲᔪᓯᑎᑕᐅᓚᐅᕐᑐᖅ ᐃᓅᕕᒻᒥ ᐃᖃᓗᓐᓂᓗ 
ᐊᕐᕌᒍᖓᓂ 2012/13. ᐱᔭᕇᓚᐅᕐᑎᓪᓗᒋᑦ ᐃᖃᓗᓐᓂ ᐃᓕᓐᓂᐊᕐᓯᓐᓈᑦ ᑲᑎᒪᔪᑦ,  
ᓄᓇᖓᓂᒥᐅᖅ ᐊᕐᓇᖅ ᐃᓄᒃ ᓴᖅᑭᔮᕐᑎᓚᐅᕐᑕᕗᑦ ᓄᓇᑦᓯᐊᖅ ᓂᐅᔅᑯᑦ ᐅᖃᕐᑐᓂ 
ᐃᓕᓐᓂᐊᕐᓯᓐᓈᑦ ᑲᑎᒪᖃᑕᐅᓚᐅᕐᑐᓂ ᓇᓗᖅᑯᑎᔪᓐᓃᓚᐅᕋᒥ ᐆᑦᑐᕆᐊᑦᓴᖅ ᓇᖕᒥᓂᖅ 
ᓂᐊᖃᐅᔭᓕᐅᕐᕕᑦᓴᒥᒃ ᓂᖅᑎᐅᕐᕕᒻᒥᑦ ᐊᒻᒪ ᑲᔪᓯᑦᓯᐊᕐᐸᓪᓕᐊᔪᖅ ᓇᖕᒥᓂᕆᔭᖓ.

ᐸᐅᒃᑑᑎᒃᑯᑦ ᐊᐱᕆᔭᐅᓚᐅᕐᑐᑦ ᐅᓂᒃᑳᕆᐊᕐᑐᖁᔭᐅᓪᓗᑎᒃ ᖃᓄᐃᓕᐅᕐᓂᕆᓚᐅᕐᑕᖏᓐᓂᒃ 
ᑮᓇᐅᔭᑎᒍᑦ ᒪᑭᑉᐸᓪᓕᐊᔾᔪᑎᑦᓴᑦ ᖃᐅᔨᒪᔨᑕᖏᓐᓄᑦ ᑲᓇᑕᒥ ᐊᕐᓇᐃᑦ ᑐᓐᖓᕕᖓᑕ 
ᑲᑎᒪᔨᖏᓐᓄᑦ ᑑᕋᓐᑐᒥ ᔮᓐᓄᐊᕆ 2013ᖑᑎᓪᓗᒍ. ᐃᑲᔪᕐᑐᐃᒻᒪᕆᓚᐅᕐᑐᑦ ᑲᔪᖏᓪᓚᕆᑦᑐᓪᓗ 
ᑖᑦᓱᒥᖓ ᐱᓇᓱᐊᕐᑕᐅᔪᒥᒃ, ᒪᓂᒪᓴᐃᒻᒪᕆᓕᕐᑐᓪᓘᓐᓃᑦ ᓲᕐᓗ ᑮᓇᐅᔭᓕᕆᔨᒻᒪᕇᑦ ᐊᒻᒪ  
ᐊᓯᖏᑦ ᖃᐅᔨᒪᔪᒻᒪᕆᑦ ᐃᑲᔪᕈᒪᔪᑦ. ᐱᓇᓱᐊᕐᑕᐅᓂᖓ ᐱᔭᕇᕈᒫᕐᑐᖅ ᐊᕐᕌᒍᖓᓂ 2014.

ᐅᔭᕋᓐᓂᐊᕐᓂᖅ ᕿᓂᕐᓂᕐᓗ ᓄᓇᒥᒃ ᑮᓇᐅᔭᓕᐅᕈᑕᐅᔪᓐᓇᕐᑐᓂᑦ

ᐸᐅᒃᑑᑎᒃᑯᑦ ᐅᔾᔨᕈᓱᑦᓯᒪᓪᓚᕆᒻᒪᑕ ᖃᐅᔨᓴᕐᑐᖃᕆᐊᖃᕐᓂᖓᓂᒃ ᖃᓄᖅ ᐃᓄᐃᑦ ᐊᕐᓇᐃᑦ 
ᐃᓚᖏᓪᓗ ᐃᑉᐱᓐᓂᕐᓯᒪᓕᕐᒪᖔᑕ ᓄᓇᒦᓐᖔᕐᑐᓂᒃ ᐲᔭᐃᕙᓪᓕᐊᔪᓂᑦ ᐅᔭᕋᓐᓂᐊᕐᑐᓂᒃ ᐃᓄᐃᑦ 
ᓄᓇᖓᑦ ᐃᓗᐊᓂ. ᑲᓇᑕᒥ ᐊᕐᓇᐃᑦ ᑐᓐᖓᕕᖓᑦ ᓇᓗᓇᐃᕐᓯᓯᒪᓕᕐᖓᑕ ᐅᑭᐅᖅᑕᖅᑐᖅ 
ᓯᕗᓪ ᓕᐅᒋᐊᖃᕐᓂᖏᓐᓂᑦ, ᐸᐅᒃᑑᑎᒃᑯᑦ ᓇᓗᓇᐃᕐᓯᑲᓐᓂᓕᓚᐅᕐᒥᔪᑦ ᓄᑖᒥᖕ ᐱᓇᓱᐊᕈᒥᓇᕐᑐᒥᒃ 
ᖃᐅᔨᓴᕐᓂᖕᒧᑦ ᑐᑦᓯᕋᐅᑎᓕᐅᕈᑎᑦᓴᒥᒃ. ᑐᑦᓯᕋᐅᑎᑦᓴᑦ ᐊᖏᖅᑕᐅᓚᐅᕐᑐᑦ ᐱᒋᐊᓐᖓᕐᓂᖓᓂ 
2012/13 ᐊᒻᒪ ᑎᑎᕋᕈᒪᓪᓗᑎᒃ ᐊᔾᔨᐅᖏᓪᓚᕆᑦᑐᒥᒃ ᐃᓅᖅᑲᑎᒌᑎᒍᑦ ᐋᓐᓂᐊᕐᑐᓕᕆᓂᒃᑯᓪᓗ 
ᐃᓱᒫᓗᒋᔭᖃᕐᖓᑕ ᐊᒻᒪ ᐃᓄᐃᑦ ᐊᕐᓇᐃᑦ ᓯᕗᓪᓕᐅᑎᒍᒪᔭᖏᑦ ᐊᒻᒪ ᓄᓇᓖᑦ ᐱᓇᓱᐊᖃ-
ᑎᒋᔪᒪᓪᓗᒋᑦ ᓴᓇᔨᕐᔪᐊᓪᓗ ᐋᖅᑭᑉᐹᓪᓕᕈᑎᑦᓴᓂᒃ ᕿᓂᖃᑎᒌᖁᓪᓗᑕ ᐊᐳᖅᑕᕈᑕᐅᕙᑦᑐᓄᑦ.

ᑖᓐᓇ ᐃᑲᔫᑎᖃᕐᓯᒪᒻᒪᕆᑦᑐᖅ ᐊᔪᕆᕐᓯᐅᔾᔭᐅᓪᓗᑕ ᐃᑲᔪᕐᑎᖃᕐᑐᑕᓗ ᐊᖏᔪᖅᑳᖑᑲᐃᓐᓇᕐᑐᒥᑦ 
ᐅᓖᐱᑲ ᑲᓪᓗᕐᒥᑦ, ᐊᕐᓇᐃᑦ ᓄᓇᖓᓂ ᖃᒪᓂᑦᑐᐊᕐᒥᐅᑦ ᑕᐃᒫᑦᓴᐃᓐᓇᖅ ᓄᓇᒥᓐᓂ ᐃᓕᓐ-
ᓂᐊᕈᒪᔪᑦ. ᓗᒃᑖᖅ ᐳᕋᐃᓐᒃ ᑎᐊᔅᑐᕐ, ᐳᑎᔅ ᑲᓚᒻᐱᐊ ᓯᓚᑦᑐᖅᓴᕐᕕᔾᔪᐊᖓᓂᒃ, ᖃᐅᔨᒋᐊᓚᐅᕐᖓᑦ 
ᐸᐅᒃᑑᑎᒃᑯᓐᓄᑦ ᑲᑐᔾᔨᖃᑎᖃᑎᖃᕈᒪᓪᓗᓂ ᑕᐃᒫᑦᓴᐃᓐᓇᐸᓗᒃ ᐱᓇᓱᐊᕈᑎᑦᓴᓂᒃ ᑮᓇᐅᔭᕐ-
ᑖᕐᓯᒪᒐᒥ ᓇᓪᓗᐊᓄᑐᐃᓐᓈᖓᓪᓗᑎᒃ ᐃᓄᓐᓄᑦ. ᑲᑐᔾᔨᖃᑎᒌᓐᓂᖓᑦ ᐊᑦᓱᐊᓗᒃ ᑲᔪᓯᑦᓯᐊᕐᓯᒪᔪᖅ 
ᐊᒻᒪ ᐱᓇᓱᐊᕐᑕᐅᓂᖓ ᑲᔪᓯᑦᓯᐊᕐᓂᓚᐅᕐᑐᖅ ᐱᒻᒪᕆᐊᓗᖕᓂᑦ ᑐᑭᓯᑎᑦᓯᔪᓐᓇᕐᓯᒪᒻᒪᑕ ᖃᓄᖅ 
ᐃᓄᐃᑦ ᐃᓚᒌᑦ ᓇᐅᒃᑯᑦ ᐅᔾᔨᕈᓱᒻᒪᖔᑕ ᐃᑉᐱᓐᓂᕐᓯᒪᒻᒪᖔᑕᓗ ᐅᔭᕋᓐᓂᐊᕐᕕᖃᓕᕐᑎᓪᓗᒋᑦ. 
ᐱᒻᒪᕆᐅᔪᕐᓕ ᐃᖅᑲᓇᐃᔮᕆᓚᐅᕐᑕᕗᑦ ᐃᓕᓴᐃᓪᓗᑕ ᓄᓇᖓᓂᕐᒥᐅᓂᒃ ᓇᖕᒥᓂᖅ 
ᖃᐅᔨᓴᕆᐊᓕᓐᓂᒃ ᖃᐅᔨᓴᕆᐅᕐᓴᕐᑎᑦᑐᒋᑦ, ᐱᓕᒻᒪᑐᐊᕐᐸᑕ ᐊᔪᕈᓐᓃᕋᒥᒃ ᓄᓇᖓᓂ 
ᖃᐅᔨᒪᔪᖃᐃᓐᓇᕐᓂᐊᓕᕐᑐᓂ ᖃᐅᔨᓴᕈᓯᓂᒃ ᐱᔭᕇᕐᑐᑎᓪᓗ.

ᐊᑦᓱᐊᓗᖕ ᑐᑭᓯᔪᒪᓂᖃᕐᖓᑕ ᓄᓇᓕᓐᓂ ᐊᒡᒍᑐᖅᓯᒪᔪᓂ ᐃᓄᐃᑦ ᖃᓄᑎᒋ ᑲᔪᓯᑦ ᓯᐊᕐ-
ᑎᒋᓐᓂᕐᒪᖔᑦ. ᓱᓕᒃᑲᓐᓂᖅ, ᐅᖃᖃᑎᒋᔭᐅᓯᒪᓕᕐᒥᔪᑦ ᐅᔭᕋᓐᓂᐊᕐᑏᑦ ᑲᒻᐸᓂᖏᑦ ᓇᐅᒃᑯᑦ 
ᑲᑐᔾᔨᖃᑎᒌᓪᓗᑎᒃ ᖃᐅᔨᓴᖃᑎᒌᑦᑐᓐᓇᕐᒪᖔᕐᒥ ᑖᒃᑯᓂᖓᑦᓴᐃᓐᓇᖅ ᑐᑭᓯᓇᓱᐊᕈᒪᔭᒥᓄᑦ.

ᐃᓄᐃᑦ ᐃᓅᓱᑦᑐᑦ ᒪᑭᒪᓇᓱᐊᕐᓂᕐᓗ ᑮᓇᐅᔭᓕᐅᕐᓂᒃᑯᑦ

ᑲᔪᓯᑦᓯᐊᕐᓯᒪᓂᖓ ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᐃᓚᖓᒍᑦ ᐱᔾᔪᑕᐅᓪᓗᓂ, ᐃᓄᓕᕆᔨᑐᖃᒃᑯᑦ 
(AANDC) ᖃᐅᔨᒋᐊᓚᐅᕐᖓᑕ ᐸᐅᒃᑑᑎᒃᑯᓐᓄᑦ ᐱᓇᓱᐊᖃᑕᐅᔪᒪᒻᒪᖔᑕ ᑐᕌᖓᔪᓂᒃ ᐃᓄᐃᑦ 
ᐃᓅᓱᑦᑐᑦ ᑲᔪᖏᕐᑐᖅᑕᐅᒍᑎᑦᓴᖏᓐᓂᒃ ᑮᓇᐅᔭᕐᑎᒍᑦ ᒪᑭᑉᐸᓪᓕᐊᒍᑎᑦᓴᑦ ᐱᓪᓗᒋᑦ. ᐱᕕᑭᑦᑑᒧᑦ, 
ᐃᓱᒪᓕᐅᕈᑕᐅᓚᐅᕐᑐᖅ ᑐᑭᓯᓇᓱᐊᖁᓪᓗᑕ ᐃᓄᓐᓂᖕ ᐃᓅᓱᑦᑐᓂᒃ ᑭᓱᒥᖕ ᖁᕕᐊᒋᔭᖃᕐᒪᖔᑕ, 
ᐊᑦᓱᕉᑎᒋᕙᑦᑕᖏᑦ, ᐊᐳᖅᑕᕈᑕᐅᕙᑦᑐᑦ ᐃᑲᔪᕐᑎᑖᕆᐊᖃᕐᒪᖔᑕᓗ ᓇᐅᒃᑯᑦ ᒪᑭᒪᓇᓱᐊᕐᓂᖕᒧᑦ 
ᐃᓚᒋᔭᐅᓕᖁᓪᓗᒋᑦ ᑮᓇᐅᔭᓕᐅᕐᓂᒃᑯᑦ. ᐅᖃᖃᑎᒋᓚᐅᕐᑐᒋᑦ ᐱᖃᑕᐅᔪᒪᕙᑦᑐᑦ ᑎᒥᐅᔪᑦ, 
ᑐᑭᓯᔭᐅᓚᐅᕐᑐᖅ ᐊᒥᓲᒻᒪᑕ ᐊᐳᖅᑕᕈᑕᐅᕙᑦᑐᑦ ᐊᓱᕈᕐᓇᕐᑐᑦ ᐱᔾᔪᑎᒋᓪᓗᒍ ᐃᓕᓐᓂᐊᕐᓂᖅ ᐊᒻᒪ 
ᓯᕕᑐᔪᒧᑦ ᐊᕗᖓᑲᓪᓚᒃ ᐱᒋᐊᕈᒥᓇᕐᑐᑦ ᐱᓇᓱᐊᖅᑕᐅᑦᓲᔭᕐᓗᑎᒃ ᑭᓯᐊᓂᐅᒻᒪᑦ ᐱᒋᐊᕐᑕᐅᔪᒪᔪᖅ. 
ᑲᑎᒪᕕᔾᔪᐊᕐᑎᑕᐅᓚᐅᕐᑐᑦ ᐃᓅᓱᑦᑐᑦ ᒫᔾᔨᐅᑎᓪᓗᒍ ᒪᕐᕉᓐᓂᖕ ᑭᒡᒐᕐᑐᐃᔨᖃᕐᑐᐃᓐᓇᐅᓪᓗᑎᒃ 
ᑎᓴᐅᒪᓕᖓᔪᓂᑦ ᓄᓇᓖᑦ ᐊᒡᒍᑐᖅᓯᒪᓂᖏᓐᓂᑦ, ᐊᒻᒪ ᓂᕆᐅᓇᕐᑐᖅ ᖃᐅᔨᑐᐊᕈᑦᑕ 
ᖃᐅᔨᓴᕐᑕᑎᓐᓂᒃ ᑖᓐᓇ ᓄᑖᒥᑦ, ᑕᒪᒃᑮᓯᒪᓂᕐᓴᒥᓪᓗ ᐱᓇᓱᐊᕈᒪᓚᖓᔪᒍᑦ ᐊᕐᕌᒍᖓᓂ 
2013/14.

ᑲᑐᔾᔨᖃᑎᒋᔭᐅᔪᑦ

ᐃᓘᓐᓇᑎᒃ ᐸᐅᒃᑑᑎᒃᑯᑦ ᐱᓇᓱᐊᕐᑕᖏᑦ ᑲᒪᒋᔭᐅᕙᒻᒪᑕ ᑲᑐᔾᔨᖃᑎᖃᕐᑐᑎᒃ ᐊᔾᔨᒌᖏᑦᑐᓂᒃ 
ᑲᑐᔾᔨᖃᑎᒌᓂᒃ ᐱᖃᑕᐅᓗᑎᒃ ᓄᓇᕕᒻᒥ ᐋᓐᓂᐊᕐᑐᓕᕆᔩᑦ ᑲᑎᒪᔨᖏᑦ, ᒪᑭᕕᐅᑉ ᓄᓇᑦᓯᐊᕗᓪᓗ 
ᒐᕙᒪᖏᑦ, ᐃᓄᕕᐊᓗᐃᑦ ᑯᐊᐳᕇᓴᓐ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ. ᐅᓄᕐᑐᒻᒪᕇᑦ ᐊᓯᖏᑦ 
ᑲᑐᔾᔨᖃᑎᒋᖃᑦᑕᕐᑕᕗᑦ ᑲᑭᕙᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᕿᑭᖅᑖᓗᖕᒥ ᓇᖕᒥᓂᓖᑦ ᑲᑎᒪᔨᖏᑦ 
ᓄᓇᕗᒥ ᐱᖃᑕᐅᓪᓗᑎᒃ ᓄᓇᓖᑦ, ᐋᓐᓂᐊᕐᕖᑦ ᓄᓇᓕᓐᓂ, ᐱᔨᑦᓯᕐᑎᐅᕙᑦᑐᓪᓗ ᐃᑲᔪᕐᑏᑦ.

29ᖓᓂ ᐊᕐᕌᒍᑕᒫᕐᓯᐅᑎᒃᑯᑦ ᑭᒃᑯᓕᒫᕐᑎᑦᓯᓂᒃᑯᑦ ᑲᑎᒪᕕᔾᔪᐊᕐᓂᖏᑕ ᐅᓂᒃᑳᖏᑦ

ᐸᐅᒃᑑᑎᒃᑯᑦ 29ᖓᓂ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᓂᖏᑦ ᑲᑎᒪᓚᐅᕐᑐᑦ ᒫᔾᔨ 5ᒥᑦ 7ᒧᑦ, 
2013ᖑᑎᓪᓗᒍ ᐋᑐᕚᒥ.

ᖃᐃᖅᑯᔭᐅᓯᒪᔪᑦ

ᑲᑎᒪᓂᕐᑕᒫᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᓂᖃᕐᑎᓪᓗᒋᑦ, ᐊᔾᔨᒌᖏᑦᑐᓂᒃ ᐃᓄᐃᑦ 
ᓯᕗᓕᕐᑎᖏᓐᓂᑦ, ᒐᕙᓕᕆᔨᓂᑦ, ᒐᕙᒪᒃᑯᓪᓗ ᑭᒡᒐᖏᓐᓂᑦ ᖃᐃᖅᑯᔭᐅᓯᒪᔪᓪᓗ ᐱᒃᑯᓇᕐᑐᑦ 
ᖃᐃᖅᑯᔭᐅᕙᒻᒪᑕ ᑲᑎᒪᓂᑦᑎᓐᓄᑦ ᐊᒻᒪ ᐅᓂᒃᑳᕋᔪᑦᑐᑎᒃ ᑲᑎᒪᔭᕐᑐᕐᓯᒪᔪᓄᑦ. ᐊᕐᕌᒍᑦᑎᓐᓂ 
ᐅᖃᓕᒪᔨᒋᓂᐊᕐᑕᕗᑦ ᖃᐃᖅᑯᔭᐅᓚᐅᕐᑐᑦ ᐅᑯᐊ:

• ᑎᐅᕆ ᐊᐅᓪᓚ, ᐊᖏᔪᖅᑳᖓᑦ ᐃᓄᐃᑦ ᑕᐱᕇᑦ ᑲᓇᑕᒥ (ᑕᕐᕆᔮᑦᓴᓕᐊᒃᑯᑦ);
• ᓲ ᐆ’ᓴᓪᓕᕙᓐ, ᑲᓇᑕᒥ ᑕᑎᒋᔭᐅᔪᖅ ᐱᓂᕐᓗᒃᑕᐅᕙᑦᑐᑦ ᐱᕋᔭᑕᐅᓂᒃᑯᑦ; ᐊᒻᒪ
• ᐋᓇ ᐸᐅᓗ, ᑐᑭᒧᐊᕐᑎᑦᓯᔨᐅᑉ ᐃᑲᔪᕐᑎᖓ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ 

ᐱᕙᓪᓕᐊᑎᑦᓯᔨᖏᓐᓄᑦ, ᐃᓄᐃᑦ ᑕᐱᕇᑦ ᑲᓇᑕᒥ.

ᐃᓄᐃᑦ ᐊᕐᓇᐃᑦ ᐱᒃᑯᒋᔭᐅᓛᖑᔪᑦ ᐊᕐᕌᒍᑕᒫᑦ

ᐊᓕᐊᓇᐃᖑᓛᖑᖃᑕᐅᕙᑦᑐᖅ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᑐᑕ ᓂᕈᐊᕋᑦᓴᓐᖑᕐᑎᑦᓯᓂᖅ 
ᐃᓄᒻᒥᑦ ᐊᕐᓇᒥᒃ ᐱᒃᑯᒋᔭᐅᓛᖑᔪᒥᑦ ᐊᕐᕌᒍᑕᒫᑦ. ᑐᓐᓂᖅᑯᓯᐊᕐᑎᑦᓯᕙᑦᑐᑦ ᐊᕐᓇᒧᑦ ᐃᓄᒻᒧᑦ 
ᐃᓕᑕᕆᔭᐅᓪᓗᓂ ᐃᑲᔪᒃᑲᐅᓂᖓᓄᑦ ᐃᓅᖃᑎᒥᓂᖕ ᐃᒻᒥᓂᓪᓗ ᐃᓱᒪᒋᓇᓯ ᐊᓯᒥᓂᒃ 
ᓯᕗᓪᓕᐅᔨᕙᓐᓐᓂᖓᓄᑦ ᐃᓄᐃᑦ ᐊᕐᓇᐃᑦ ᓄᓇᖓᓂᓗ ᐃᑲᔪᒃᑲᐅᓂᖓᓄᑦ. ᐊᕐᕌᒍᑦᑎᓐᓂ 
ᑐᓐᓂᖅᑯᓯᐊᕐᑎᑕᐅᓚᐅᕐᑐᖅ ᐅᓘᑎ ᓴᖑᔭ ᒥᑦᑎᒪᑕᓕᒻᒥᐅᖅ.

ᐅᓂᒃᑳᕆᐊᕐᑐᖅᓯᒪᔪᑦ ᐃᓕᓐᓂᐊᕐᓯᓐᓈᓪᓗ ᑲᑎᒪᓂᖅ

ᐸᐅᒃᑑᑎᒃᑯᑎᒍᑦ ᐋᓐᓂᐊᕐᑖᖑᕙᑦᑐᖅ ᑳᓐᓴ ᐃᓕᓐᓂᐊᕈᑕᐅᓂᖓ ᑲᑎᒪᓯᓐᓈᑦ

ᔨᐅᕆ ᐸᐃᓕ, ᐸᐅᒃᑑᑎᒃᑯᑦ ᐊᐅᓚᑦᑎᔨᖓᑦ ᐋᓐᓂᐊᕐᑐᓕᕆᓂᖕᒧᑦ ᐊᑐᐊᒐᓕᐅᕐᓂᖕᒥᑦ 
ᐃᑲᔫᑎᑦᓴᓕᐅᕐᓂᖕᒥᓪᓗ, ᐅᓂᒃᑳᓚᐅᕐᑐᖅ ᖃᓄᐃᓕᐅᕈᑕᐅᓯᒪᒻᒪᖔᑦ ᐱᓕᕆᐊᖑᓂᖓ.  
ᐸᐅᒃᑑᑎᒃᑯᑦ ᐃᓚᒋᔭᐅᓚᐅᕐᑐᑦ ᑎᓴᒪᐅᔪᕐᖏᕋᕐᑐᓂ ᐱᑎᑕᐅᖃᑕᐅᔪᑑᓪᓗᑎᒃ ᑮᓇᐅᔭᓂᑦ  
ᑳᓐᓴ ᐋᓐᓂᐊᑦᓲᔭᕈᑕᐅᕙᑦᑐᖅ ᐋᖅᑭᑦᑕᐅᔪᓐᓇᖏᑦᑐᓪᓗ ᖃᓄᖅᑑᕈᑕᐅᖁᓪᓗᒍ ᑲᓇᑕᐅᑉ 
ᖃᓂᒻᒪᓯᓕᕆᔨᖏᓐᓄᑦ ᑲᓇᑕᒥ 2012ᖑᑎᓪᓗᒍ. ᐱᓇᓱᐊᕐᑕᐅᓕᖓᑦ ᐱᔭᕇᕐᓯᓚᐅᕐᑐᑦ  
ᑕᒪᐃᓐᓂᒃ ᕿᒥᕐᕈᔭᕆᐊᓕᓐᓂᒃ ᐊᓯᖏᓐᓂᓪᓗ ᐃᑲᔫᑕᐅᔪᓐᓇᕐᑐᓂᑦ ᑐᑭᓯᓇᓱᐊᕐᑐᑎᒃ  
ᖃᐅᔨᒪᔭᓂᑦ, ᐱᐅᓯᕆᔭᐅᕙᑦᑐᓂᒃ ᐅᑉᐱᕆᔭᐅᔪᓂᓪᓗ ᐃᓄᓐᓄᑦ ᐋᓐᓂᐊᖅᑖᖑᕙᑦᑐᑦ 
ᐋᖅᑭᑦᑕᐅᔪᓐᓇᕐᑐᑦ ᐋᖅᑭᑦᑕᐅᔪᓐᓇᐃᓕᔪᓪᓗ ᖃᓄᖅ ᑐᑭᓯᐅᒪᔭᐅᒻᒪᖔᑦ ᐱᖃᑕᐅᓗᑎᒃ ᑭᓱᒧᑦ 
ᐋᓐᓂᐊᓕᓚᕿᕙᒻᒪᖔᑕ, ᖃᐅᔨᓴᕐᑕᐅᓂᖅ ᐊᒻᒪ ᖃᐅᔨᔭᐅᑦᓵᓕᕈᑕᐅᔪᓐᓇᕐᑐᑦ. ᐱᖓᓲᔪᕐᑐᑦ 
ᐊᑕᐅᓯᓪᓗ ᐊᒡᒍᕐᓯᒪᓪᓗᑎᒃ ᑲᑎᓐᖓᑎᑕᐅᓚᐅᕐᑐᑦ ᐃᓄᐃᑦ ᓄᓇᖓᑦᓂ ᑐᑭᓯᓇᓱᐊᕐᑐᑕ 
ᐅᖃᐅᓯᐅᖁᔭᐅᔪᓂᒃ. ᐱᔾᔪᑎᖓᓕ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᓂᐅᓚᐅᕐᑑᑉ ᑐᓴᕋᑦᓴᑦ 
ᐃᓚᕙᓪᓕᐊᒍᒪᓪᓗᒋᑦ ᒫᓐᓇᒧᑦ ᑐᑭᓯᕙᓪᓕᐊᓯᒪᔭᕗᑦ ᐱᓗᐊᕐᑐᒥᓪᓗ ᑐᑭᓯᓇᓱᐊᕈᒪᓪᓗᑕ 
ᑲᑎᓐᖓᔪᓂᑦ ᖃᐅᔨᓇᓱᐊᕐᑐᑕ ᐋᓐᓂᐊᕐᑐᓕᕆᓂᖕᒥ ᐅᖃᐅᓰᑦ ᑐᑭᖏᑦ ᐃᓄᑦᑎᑑᖓᑦ-
ᓯᐊᕋᓗᐊᕐᒪᖔᑕ ᐊᒻᒪ ᖃᑦᓯᑲᓪᓚᐃᑦ ᐅᖃᓕᒫᒐᓕᐊᖑᓯᒪᔪᑦ ᐃᑲᔪᕐᓂᖃᕋᓗᕐᒪᖔᑕ  
ᐃᓄᓐᓄᑦ ᑐᑭᓯᓯᒪᑦᓯᐊᖁᓪᓗᒋᑦ ᑳᓐᓴᒥᑦ ᐋᓐᓂᐊᑦᓲᔭᕈᑕᐅᓲᑦ ᐋᖅᑭᑦᑕᐅᔪᓐᓇᖏᑦᑐᓪᓗ 
ᑐᑭᓯᔭᐅᒃᑲᓐᓂᖁᓪᓗᒋᑦ.

ᑲᑎᒪᔭᕐᑐᖅᓯᒪᔪᑦ ᑐᓴᕐᑎᑕᐅᓪᓗᑎᒃ ᐱᒋᐊᓐᖓᕐᓂᖓᓂ ᖃᐅᔨᔭᐅᓚᐅᕐᑐᓂᒃ ᐊᓯᖏᓐᓂ 
ᐊᒡᒍᑐᕐᓯᒪᓪᓗᑎᒃ ᑲᑎᓐᖓᔪᓂ ᒫᓐᓇᒧᑦ ᑐᑭᓯᒋᐊᕐᕕᐅᖃᑦᑕᓚᐅᕐᑐᓂ. ᖃᐅᔨᔭᐅᕙᓪᓕᐊᔪᑦ 
ᐊᑦᓱᐊᓗᒃ ᑐᑭᓯᕚᓪᓕᕐᓇᓚᐅᕐᑐᑦ ᐃᓄᐃᑦ ᖃᐅᔨᒪᓂᖏᓐᓂᒃ, ᐱᐅᓯᖏᓐᓂᑦ ᖃᓄᕐᓗ 
ᐃᓕᖅᑯᓯᕐᓱᓲᖑᒻᒪᖔᑕ ᑳᓐᓴ ᐋᓐᓂᐊᑦᓲᔭᕐᓂᖅ ᐋᖅᑭᑦᑕᐅᔪᓐᓇᖏᑦᑐᓪᓗ ᐃᓱᒪᒋᔭᐅᒻᒪᖔᑕ. 
ᖃᐅᔨᓴᕐᑐᑕ ᑐᑭᓯᓇᓱᐊᓚᐅᕐᒥᔪᒍᑦ ᓇᐅᒃᑯᑦ ᖃᐅᔨᒪᔾᔪᑎᑦᓴᓂᒃ ᐊᑐᐃᓐᓇᖃᕆᐊᖃᕐᒪᖔᑕ 
ᖃᐅᔨᒪᔭᐅᓐᓂᖏᑦᑐᓂᒃ, ᐃᓄᐃᑦ ᐋᓐᓂᐊᕐᑖᕈᑎᒋᑐᐃᓐᓇᕆᐊᓕᖏᓐᓂᑦ, ᖃᐅᔨᓴᕈᓰᑦ ᐊᒻᒪ  

ᐱᐅᓰᑦ/ᖃᐅᔨᒪᔭᐅᔪᓪᓗ ᐊᒻᒪ ᐊᔾᔨᒌᖏᑦᑐᑦ ᖃᐅᔨᒃᑲᐃᔾᔪᓯᐅᕙᑦᑐᑦ ᐃᓄᓐᓂᖕ ᐋᓐᓂᐊᖃᓕᕐ-
ᑐᖃᕋᐃᒻᒪᑦ. ᐃᓚᖏᑦ ᖃᐅᔨᓚᐅᕐᑕᕗᑦ ᐱᓪᓗᐊᑕᐅᓂᖏᑦ ᑕᐃᒫᒃ ᐱᖃᑕᐅᓚᐅᕐᑐᑦ ᑲᑎᓐᖓᓪᓗᑎᒃ 
ᐊᕙᑎᕗᑦ ᐋᓐᓂᐊᑖᕐᕕᐅᓲᖑᒋᐊᖓ ᐊᒻᒪ ᐋᓐᓂᐊᕐᑖᖑᕙᑦᑐᑦ ᐋᖅᑭᑦᑕᐅᔪᓐᓇᐃᓕᓲᖑᒋᐊᖏᑦ. 
ᐊᒻᒪᓗᑦᑕᐅᖅ, ᐃᓄᑦᑎᑐᑦ ᑕᐃᔭᐅᓂᖓ ᐋᖅᑭᑕᐅᔪᓐᓇᐃᓕᔪᖅ ᑐᑭᓯᓂᕐᓗᒃᑕᐅᓯᒪᕙᒻᒪᑦ. 
ᑲᑎᒪᖃᑕᐅᔪᑦ ᑐᓴᐅᒪᓂᕋᕐᑐᑎᒃ ᐊᔾᔨᒌᖏᑦᑐᓂᒃ ᐋᓐᓂᐊᕐᑕᖃᐅᕐᒪᑦ ᑳᓐᓴᒥᒃ ᑭᓯᐊᓂᓕ 
ᖃᐅᔨᒪᔭᐅᒐᓂ ᑭᓱᒧᑦ ᐋᓐᓂᐊᓕᓲᖑᒻᒪᖔᑕ, ᖃᐅᔨᓴᕈᓰᓪᓗ, ᐆᑦᑐᕋᐅᓰᑦ ᐃᓅᓕᓴᐃᔾᔪᓰᓪᓗ 
ᖃᓄᐃᑦᑑᒻᒪᖔᑕ. 

ᓂᖓᕐᑕᐃᓕᓂᖕᒧᑦ ᐋᓐᓂᕐᑎᕆᑦᑕᐃᓕᓂᖕᒧᓪᓗ ᓯᕗᓪᓕᐅᑎᒋᐊᓖᑦ 

ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᓂᖅ ᐱᕕᖃᕐᕕᒋᒐᑦᑎᒍ ᐸᐅᒃᑑᑎᒃᑰᓪᓗᑕ ᐅᖃᖃᑎᒋᔪᒪᓪᓗᒋᑦ ᐃᓄᐃᑦ 
ᐊᕐᓇᐃᑦ ᐱᔾᔪᑎᒋᓪᓗᒍ ᐃᓄᐃᑦ ᑭᒃᑯᑐᐃᓐᓇᑦ ᓂᐅᕐᕈᑕᐅᕙᑦᑐᑦ. ᐃᓄᓐᓂᖕ ᓂᐅᕐᕈᑎᖃᕐᓂᖅ 
ᑐᑭᖃᕐᒪᑦ ᕿᓂᕐᓂᖅ, ᐅᓯᔭᐅᓂᖏᑦ ᐊᒻᒪ/ᐅᕝᕙᓘᓐᓃᑦ ᐊᓄᓪᓚᑦᓯᐊᑐᑦ ᐊᓂᑎᑕᐅᑦᑕᐃᓕᓲᑦ 
ᐊᑐᖅᑕᐅᔪᒪᒧᑦ − ᐱᓗᐊᕐᑐᖅ ᓄᓕᐊᕐᓂᒃᑯᑦ ᑮᓇᐅᔭᓕᐅᕈᑕᐅᓪᓗᑎᒃ ᐅᕝᕙᓘᓐᓃᑦ ᐱᔪᒪᑎᓐᓇᒍ 
ᓄᓕᐊᕐᑎᑕᐅᕙᑦᑐᑦ. ᑖᓐᓇ ᓴᖅᑭᓯᒪᓕᕐᖓᑦ ᓯᕗᓪᓕᐅᔾᔭᐅᔭᕆᐊᖃᓪᓚᕆᓐᓂᖓ ᑲᓇᑕᒥ, 
ᖃᐅᔨᒪᔭᐅᑦᓯᐊᖏᒃᑲᓗᐊᕐᑐᓂ ᖃᓄᖅ ᐃᓄᐃᑦ ᐊᕐᓇᐃᑦ ᖃᓄᐃᓕᖓᒻᒪᖔᑕ ᐅᕝᕙᓘᓐᓃᑦ 
ᖃᓄᑎᒋ ᐃᑉᐱᓇᕐᑎᒋᓯᒪᒻᒪᖔᑦ ᐃᓄᓐᓄᑦ.

ᕼᐃᓕᓐ ᕉᔅ ᑭᒃᑯᑐᐃᓐᓇᑦ ᐱᕋᔭᑕᐅᓂᒃᑯᑦ ᓂᐅᕐᕈᑕᐅᑦᑕᐃᓕᖁᓪᓗᒋᑦ (PACT) ᐅᓂᒃᑳᓚᐅᕐᑐᖅ 
ᑲᑎᒪᔭᕐᑐᖅᓯᒪᔪᓄᑦ. ᐃᖅᑲᓇᐃᔭᖃᑎᖃᕐᑐᑎᒃ ᐊᔾᔨᒌᖏᑦᑐᕈᓘᔭᓂᒃ ᑖᒃᑯᓂᖓᑦᓴᐃᓐᓇᖅ 
ᐱᓇᓱᐊᖃᑕᐅᔪᓂᒃ ᑲᓇᑕᒥ, ᓂᐅᕐᕈᑎᖃᑦᑕᐃᓕᑎᑦᓯᒐᓱᐊᕐᑐᑦ ᐊᕐᓇᓂᒃ (PACT) ᑐᕌᖓᓂᕐᓴᐅᒻᒪᑕ 
ᖃᐃᔨᒃᑲᕐᓵᕆᓂᖕᒥᑦ ᐃᓅᖃᑎᑦᑎᓐᓂᒃ ᐅᖃᐅᓯᐅᒋᐊᓕᒻᒥᑦ ᐊᒻᒪ ᓄᖅᑲᕐᔫᒥᓕᖁᓪᓗᒍ ᓂᐅᕐ-
ᕈᑎᖃᖃᑦᑕᕐᓂᖅ ᐃᓄᓐᓂᖕ. ᕼᐃᓕᓐ ᓇᓗᓇᐃᕐᑐᐃᓪᓗᓂ ᐊᔾᔨᒌᖏᑦᑐᓂᒃ ᐃᓄᓐᓂᒃ ᐊᑐᖅᑐᑎᒃ 
ᓂᐅᕐᕈᑎᑦᓴᓕᐅᕐᑎᐅᕙᑦᑐᑦ ᐱᖃᑕᐅᓪᓗᓂ ᓄᓕᐊᕐᓂᒃᑯᑦ ᑕᐅᖅᓰᓂᖅ ᐊᒻᒪ ᐱᔪᒪᑎᓐᓇᒋᑦ 
ᐃᖅᑲᓇᐃᔮᖑᑎᑕᐅᒻᒪᕆᓕᕐᑐᓂ.

ᕼᐃᓕᓐ ᐅᓂᒃᑳᓚᐅᕐᑐᖅ ᑲᓇᑕᒥ ᖃᓄᕐᑑᕈᑕᐅᔪᑦ ᐸᕐᓇᐅᑏᑦ ᐃᓄᓐᓂᒃ ᓂᐅᕐᕈᑎᑦᓴᓕᐅᕐᐸᑦᑐᑦ 
ᓯᕗᓕᕐᑎᖃᕐᑐᑎᒃ ᑭᒃᑯᑐᐃᓐᓇᑦ ᐅᓗᕆᐊᓇᕐᑐᒦᖁᓇᒋᑦ ᐱᓕᕆᕝᕕᖓᓂᒃ. ᕿᒥᕐᕈᑎᑦᓯᓪᓗᓂ 
ᐱᒋᐊᕐᑕᐅᓂᑯᓂᒃ ᓂᐅᕐᕈᑎᖃᑦᑕᐃᓕᑎᑦᓯᒐᓱᐊᕐᑐᑦ ᐊᕐᓇᓂᒃ (PACT) ᐱᖃᑕᐅᕕᒋᓯᒪᔭᖏᓐᓂᒃ. 
ᓂᐅᕐᕈᑎᖃᑦᑕᐃᓕᑎᑦᓯᒐᓱᐊᕐᑐᑦ ᐊᕐᓇᓂᒃ ᑲᑐᔾᔨᖃᑎᒋᔭᐅᒋᓪᓗᑎᒃ ᑎᒥᐅᔪᒧᑦ ᑭᒃᑯᑐᐃᓐᓇᑦ 
ᓂᐅᕕᐅᑕᕙᑦᑐᑦ ᓄᖅᑲᕐᑎᑕᐅᖁᓪᓗᒍ ᑲᑐᔾᔨᖃᑎᒌᖏᓐᓄᑦ ᐃᑲᔪᖃᑦᑕᕐᑐᑦ ᑐᑭᒧᐊᕐᑎᑦᓯᔨᐅᓪᓗᑎᒃ 
ᐸᓖᓯᒃᑯᓐᓂᒃ ᐱᓂᕐᓗᒃᑕᐅᔪᒥᓃᓪᓗ ᐃᑲᔪᕐᑎᖏᓐᓂᒃ ᑐᐊᕕᐅᔾᔭᐅᔾᔫᒥᓇᓱᐊᖁᓪᓗᒋᑦ ᐃᑲᔪᕐ-
ᑎᑖᑦᓯᐊᕐᓗᑎᓪᓗ ᐱᓂᕐᓗᒃᑕᐅᕙᑦᑐᑦ. ᓂᐅᕐᕈᑎᖃᑦᑕᐃᓕᑎᑦᓯᒐᓱᐊᕐᑐᑦ ᐊᕐᓇᓂᒃ ᐃᑲᔪᕐ ᓂᖃᓪ-
ᓚᕆᒃᓯᒪᔪᑦ ᐸᓖᓯᒃᑯᑦ ᑕᑯᓐᓇᕐᓂᕆᔭᖓᑦ ᑕᒪᑐᒥᖓ ᐊᓯᔾᔨᕐᐸᓪᓕᐊᓕᕐᑑᒐᓗᐊᖅ ᓂᐅᕕᐊᑦ-
ᓴᐅᕙᑦᑐᑦ ᐊᖅᑯᑎᒃᑯᑦ ᓄᓕᐊᕐᓂᖕᒧᑦ ᐱᓂᕐᓗᒃᑕᐅᓂᑰᒻᒪᑕᑦᑕᐅᖅ ᐃᓅᓪᓗᑎᒃ ᓂᐅᕐᕈᑎᐅᕙᒻᒪᑕ. 
ᓴᐃᓐᑦ ᔫ ᐊᕐᓇᓂᒃ ᐃᑲᔪᕐᑏᑦ, ᐋᑐᕚᒥ ᐃᑲᔪᕐᑎᐅᖃᑎᒌᑦ, ᐊᑐᐃᓐᓇᖃᕐᖓᑕ ᑐᕌᕐᑕᕐᕕᐅᓚᕆᑦᑐᑎᒃ 
ᑕᒪᐃᓐᓄᑦ ᐊᑕᐅᑦᓯᒧᑦ ᑐᑭᒧᐊᕐᑎᑦᓯᔨᐅᕙᑦᑐᑦ ᓄᓇᖓᓂ ᑲᑐᔾᔨᑎᖃᑎᒌᓂᒃ ᐊᒻᒪ ᐱᓂᕐᓗᒃᑕᐅᓂᑯᑦ 
ᕿᒫᕕᑦᓴᖃᖁᓪᓗᒋᑦ, ᐋᓐᓂᐊᕐᕕᓐᓄᑦ ᐱᔨᑦᓯᕈᑏᓪᓗ ᓇᒦᒻᒪᖔᑕ ᐊᑐᐃᓐᓇᕆᔪᓐᓇᕐᑕᖏᑦ.

ᓯᕗᓪᓕᕐᐹᖑᓪᓗᑎᒃ ᐃᑲᔪᕐᑎᓪᓚᕆᐅᕙᑦᑐᑦ ᐊᖅᑯᒻᒥ ᐋᑐᕚᒥ ᐅᓂᒃᑳᕐᓯᒪᔪᑦ ᐊᕙᑎᑦ ᒪᕐᕈᐃᓱᕐᑐᒍ 
ᐅᓂᒃᑳᖃᑦᑕᓚᐅᕐᖓᑕ ᐃᓄᐃᑦ ᐊᕐᓇᐃᑦ ᐃᓄᓐᓂᒃ ᓂᐅᕐᕈᑎᖃᕐᐸᑦᑐᑦ ᒥᑦᓵᓄᑦ ᐊᕐᕌᓂ. 
ᓂᐅᕐᕈᑎᖃᑦᑕᐃᓕᑎᑦᓯᒐᓱᐊᕐᑐᑦ ᐊᕐᓇᓂᒃ ᖃᐅᔨᒃᑲᐃᓚᐅᕐᑐᑦ ᐸᐅᒃᑑᑎᒃᑯᓐᓂᑦ ᖃᐅᔨᒪᔭᒥᓂᒃ 
ᖃᓄᐃᓕᐅᕐᐸᒻᒪᖔᑕ ᐃᓄᐃᑦ ᐅᖃᐅᓯᕆᓚᐅᕐᑕᖏᑎᒍᑦ ᐊᑐᖅᑕᐅᕙᑦᑐᓂᒃ ᐋᑐᕚᒥ ᑲᑐᔾ-
ᔨᖃᑎᖃᕐᐸᓪᓕᐊᔪᒪᓪᓗᑎᒃ. ᓂᐅᕐᕈᑎᖃᑦᑕᐃᓕᑎᑦᓯᒐᓱᐊᕐᑐᑦ ᐊᕐᓇᓂᒃ ᐋᖅᑭᑦᓱᐃᕙᓪᓕᐊᔪᑦ 
ᐃᑲᔪᕐᑎᑦᓴᓂᒃ ᐱᓕᒻᒪᑦᓴᐃᓂᖕᒥᑦ ᐃᓕᓴᐃᖔᖃᑦᑕᓕᕋᔭᕐᑐᓂᒃ ᐃᑲᔪᕋᓱᓐᓂᖕᒧᑦ ᐃᓄᐃᑦ 
ᑭᒃᑯᑐᐃᓐᓇᑦ ᓂᐅᕐᕈᑕᐅᓲᓂᑦ ᐊᒻᒪ ᑐᑦᓯᕋᐅᑎᓕᐅᕐᐸᓪᓕᐊᔪᑦ ᑲᔪᓯᒃᑲᓐᓂᖁᓪᓗᒋᑦ ᑕᒪᒃᑯᐊ 
ᐃᓕᓐᓂᐊᕐᓂᐅᔪᑦ ᑲᑎᒪᓯᓐᓈᑦ ᓄᓇᕗᒥ. ᐃᓄᐃᑦ ᑐᓐᖓᓱᕝᕕᖓᑦ ᐋᑐᕚᒥ ᐱᒻᒪᕆᐅᒻᒥᔪᑦ 
ᑲᑐᔾᔨᓂᒃᑯᑦ ᐃᖅᑲᓇᐃᔭᖃᑎᐅᕙᓪᓕᐊᔪᑦ.

ᕼᐃᓕᓐ ᐅᖃᐅᓯᖃᓚᐅᕐᒥᔪᖅ ᑕᐃᔭᐅᔾᔪᓯᖓᓂᒃ ᑐᑭᖏᓐᓂᓪᓗ ᑭᒃᑯᑐᐃᓐᓇᕐᓂᑦ ᓂᐅᕐᕈᑎᖃᕐᐸᑦᑐᑦ 
ᐱᓪᓗᒍ. ᓄᓕᐊᕐᓂᒃᑯᑦ ᓂᐅᕕᐊᑦᓴᐅᕙᓐᓂᖅ ᐃᓄᑑᓪᓗᓂ ᐊᖏᓛᖑᒻᒪᑦ ᑭᒃᑯᑐᐃᓐᓇᕐᓂᑦ 
ᓂᐅᕐᕈᑎᑦᓴᓕᐅᕐᐸᑦᑐᓂ. ᕿᒥᕐᕈᓚᐅᕐᑐᓂ ᐃᓚᖏᑦ ᐱᓂᕐᓗᒃᑕᐅᓯᒪᔪᑦ ᖃᓄᐃᑦᑑᒐᔪᒻᒪᖔᑕ, 

ᕿᓂᕈᓯᖏᓐᓂᑦ, ᐅᓯᔭᐅᔾᔪᓯᖏᓐᓂᑦ, ᓇᐅᒃᑯᑐᐃᓐᓇᖅ ᑮᓇᐅᔭᓕᐅᕈᑎᒋᔪᓐᓇᕐᑕᒥᒍᑦ, ᐊᒻᒪ 
ᓇᓗᓇᐃᕐᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᖓᑎᒍᑦ ᒪᓕᒐᕐᓂ ᑭᒃᑯᑐᐃᓐᓇᑦ ᓂᐅᕐᕈᑕᐅᕙᑦᑐᑦ 
ᐱᔾᔪᑎᒋᓪᓗᒋᑦ. ᖃᑦᓯᑲᓪᓚᐅᓕᕐᑐᑦ ᐸᓯᔭᒃᓴᓐᖑᕐᑎᑕᐅᔪᑦ ᓄᑖᖅ ᒪᓕᒐᖅ ᐊᑐᖅᑕᐅᓪᓗᓂ ᐊᒻᒪ 
ᓂᕆᐅᑦᑐᑦ ᐊᒥᓱᕈᕐᐸᓪᓕᐊᓂᐊᕆᐊᖏᑦ ᐃᖅᑲᕐᑐᐃᕕᒃᑯᑦ ᐸᓖᓯᒃᑯᓪᓗ ᑐᑭᓯᕙᓪᓕᐊᓕᕐᐸᑕ 
ᐃᓄᓐᓂᖕ ᑭᒃᑯᑐᐃᓐᓇᕐᓂᑦ ᓂᐅᕐᕈᑎᖃᕐᓂᐅᕙᑦᑐᒥᑦ ᖃᓄᕐᓗ ᐊᐅᓚᓂᖃᓲᖑᒻᒪᖔᑕ.

ᑲᑎᒪᔭᕐᑐᖅᓯᒪᔪᑦ ᐊᐱᕆᔭᐅᓕᓚᐅᕐᒥᔪᑦ ᐅᖃᖃᑎᒌᓐᓂᐊᕐᑐᑦ ᐊᒡᒍᑐᕐᓯᒪᓂᖏᓂᖕ 
ᐅᖃᐅᓯᐅᖁᓪᓗᒍ ᓇᓗᓇᐃᕐᑕᐅᑲᓐᓂᕐᓗᓂ. ᐱᖃᑕᐅᔪᑦ ᓇᓗᓇᐃᕐᓯᓚᐅᕐᑐᑦ ᐊᔾᔨᐅᖏᑦᑐᓂᒃ 
ᐅᓗᕆᐊᓇᕐᑐᒦᑉᐸᒻᒪᑕ ᑕᐃᒪᐃᓚᕿᔾᔪᑕᐅᕙᑦᑐᓪᓗ ᐃᓄᓐᓄᑦ ᐊᕐᓇᓄᑦ ᐃᓅᓱᑦᑐᓄᓪᓗ, 
ᐱᔾᔪᑕᐅᓪᓗᑎᒃ ᐊᔪᖅᓴᒧᑦ ᐃᖅᑲᓇᐃᔮᑦᓴᖃᓐᖏᒧᓪᓗ, ᓂᓐᓂᐅᕐᑐᑦ ᐃᓪᓗᒥ ᐊᒻᒪ ᓇᓕᕌᕐᕕᑦᓴᑦ 
ᐊᑐᐃᓐᓇᐅᓐᖏᓗᐊᒧᑦ, ᓄᓕᐊᕐᓂᒃᑯᑦ ᖁᓄᔪᕐᓂᐊᕐᑕᐅᓂᑰᒧᑦ ᑎᒥᒃᑯᓪᓘᓐᓃᑦ ᐋᓐᓂᑎᖅ-
ᑕᐅᓕᓂᐅᒧᑦ/ᐃᓚᖏᑦ ᓂᖓᖃᑦᑕᐅᑎᕙᓐᓂᖏᓐᓄᑦ, ᐃᒻᒥᓂᖕ ᓇᓗᖅᑯᑎᒧᑦ, ᐊᖏᔪᖅᑳᑦᓯᐊᖏᒧᑦ 
ᐊᔪᕆᕐᓯᐅᔾᔨᔨᑦᓴᓂᒃ, ᐃᓕᓐᓂᐊᕐᓯᒪᑦᓯᐊᖏᒧᑦ, ᐃᓕᖅᑯᓯᕆᔭᐅᒐᔪᓕᕐᑐᖅ ᐃᑦᑎᒋᒧᑦ ᐊᒻᒪ 
‘ᖃᓪᓗᓈᓄᑦ ᓄᓱᐊᕐᑕᐅᔮᕐᓂᖅ’ ᐅᐸᒍᒥᓇᕆᔭᐅᓪᓗᓂ. ᐅᖃᐅᓯᐅᖃᑦᑕᓚᐅᕐᑐᑦ ᑲᑎᓐᖓᓪᓗᑎᒃ 
ᐊᐅᓚᑦᓯᓯᐊᒃᑲᓐᓂᕆᐊᖃᕐᓂᕗᑦ ᐸᐃᔅᐳᒃᑯᑦ ᐅᖃᖃᓯᔮᕐᕖᑦ ᐊᒻᒪ ᐊᓯᖏᑦ ᖃᕆᓴᐅᔭᒃᑯᑦ 
ᑲᓱᕐᕕᐅᕙᑦᑐᑦ ᓴᖅᑭᔮᕐᑎᑦᓯᕖᑦ, ᐃᓚᕗᑦ ᕿᑐᕐᖓᕗᓪᓗ ᐅᖃᐅᔾᔪᕐᑕᐅᕙᓪᓗᑎᒃ ᑲᑉᐱᐊᓇᕐ-
ᑐᒦᑦᑕᐃᓕᓂᖕᒥᑦ ᓴᐳᑎᓂᒃᑯᑦ, ᐊᒻᒪ ᓇᐅᑦᓯᑦᑐᖅᑕᐅᑦᓯᐊᕐᓗᑎᒃ ᐊᖏᔪᖅᑳᖏᓐᓄᑦ ᖃᕆᓴᐅᔭᒃᑯᑦ 
ᖃᓄᐃᓕᐅᓕᕐᒪᖔᑕ, ᐱᖃᓐᓇᕆᔭᖏᑦ, ᐃᓕᖅᑯᓯᖓ ᐱᐅᓯᖓᓗ ᐊᓯᔾᔨᕐᑕᓗᐊᓕᕐᐸᑦ. ᐃᓄᐃᑦ 
ᖃᐅᔨᒪᓗᐊᓚᐅᓐᖏᑦᑐᑦ ᑭᓱᒥᑦ ᐊᑐᐃᓐᓇᕐᑕᖃᕐᒪᖔᑦ ᐃᑲᔫᑎᓴᓂᒃ ᐃᑲᔪᕐᑎᑕᖃᕐᒪᖔᑕᓗ 
ᐊᑐᐃᓐᓇᓂᑦ. ᐃᓚᖏᑦ ᐊᑦᓱᕈᕐᓇᓂᖅᐹᖑᓯᒪᔪᑦ ᐊᐳᖅᑕᕈᑕᐅᕙᑦᑐᖅ ᖃᐅᔨᒪᑎᑦᓯᓇᓱᐊᕋᓗᐊᕐᑐᑕ 
ᑐᓴᕐᑕᐅᔪᒪᓐᖏᓐᓂᖓ ᑕᐃᒪᐃᓕᕇᕐᓂᑎᓐᓂᑦ ᐊᑲᐃᓪᓕᐅᕈᑎᓂᑦ, ᐃᓐᓇᑐᖃᕗᑦ ᖃᐅᔨᒪᓐᖏᒻᒪᑕ 
ᑕᐃᒪᐃᑦᑐᑕᖃᕆᐊᖓ, ᐃᓄᐃᑦ ᐃᓱᒪᕙᑦᑐᑦ ᐊᓯᖏᑦ ᓄᓇᓖᑦ ᖃᓪᓗᓈᓂᓘᓐᓃᑦ ᑭᓯᐊᓂ 
ᑕᐃᒪᐃᓲᖑᒋᐊᖏᑦ, ᐅᖓᓯᒌᓕᕐᓯᒪᒧᑦ ᕿᑐᕐᖓᕇᑦ ᐊᖏᔪᖅᑳᕇᑦ ᑐᑭᓯᐅᒪᖃᑎᒌᑦᓯᐊᖏᒧᑦ, 
ᐅᑉᐱᕆᔭᐅᓐᖏᒧᓪᓗ ᐸᓖᓯᒃᑯᑦ.

© ᐱᓇᑎ ᑏᓐ

ᐱᔭᑦᓴᕆᒐᔪᑦᑕᕗᑦ

ᐊᕐᕌᒍᑕᒫᑦ, ᐱᔭᑦᓴᕆᓪᓗᐊᑕᕐᐸᑦᑕᕗᑦ ᑲᒪᒋᒋᐊᖃᕐᐸᒃᑲᑦᑎᒍ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾ - 
ᔪᐊᕐᑐᑕ ᑲᑐᔾᔨᖃᑎᒌᑦᑕ ᐱᓂᐊᕐᓂᕆᓚᐅᕐᑕᖏᑦ ᒪᓕᒐᕐᑎᒍᑦ ᑲᔪᓯᑦᓯᐊᕐᓂᕋᓗᐊᕐᒪᖔᑕ ᐊᒻᒪ 
ᐅᐸᓗᖓᐃᖁᓪᓗᑕ ᐊᕐᕌᒎᓂᐊᕐᑐᒥ ᐱᔭᑦᓴᕆᓂᐊᕐᑕᑎᓐᓂᑦ. ᐃᓚᖏᑦ ᐱᔭᕇᕐᑕᐅᓚᐅᕐᑐᑦ 
ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᓪᓗᑕ ᐊᕐᕌᒍᑦᑎᓐᓂ ᕿᒥᕐᕈᓂᖅ ᐊᖏᕐᑕᐅᓂᖏᓪᓗ ᖃᑦᓯᑲᓪᓚᐃᑦ 
ᐋᖅᑭᒋᐊᕆᐊᓖᑦ ᐸᐅᒃᑑᑎᒃᑯᑦ ᒪᓕᒐᕋᓛᖏᓐᓂ. ᐊᓯᔾᔨᕆᐊᖃᓪᓗᐊᑕᕐᑐᑦ ᒪᓕᒐᕋᓛᓂ 
ᓇᓗᓇᐃᕐᓯᓂᖅ ᖃᑦᓯᐅᒻᒪᖔᑕ ᑭᒡᒐᕗᑦ ᓄᓇᓕᓐᓃᓐᖔᕐᐸᑦᑐᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾ-
ᔪᐊᕆᐊᕐᑎᑕᐅᕙᑦᑐᑦ ᐊᕐᕌᒍᑕᒫᑦ. ᐊᖏᕐᑕᐅᑐᐊᖅᐸᑕ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾ ᔪᐊᕐᑐᓄᑦ, 
ᐊᔾᔨᖏᑦ ᐋᖅᑭᒋᐊᕐᓯᒪᓕᕐᑐᑦ ᒪᓕᒐᕋᓛᑦ ᑐᓂᔭᐅᖃᑦᑕᕐᑐᑦ ᑲᓇᑕᐅᑉ ᓴᓇᔨᕐᔪᐊᖏᓐᓄᑦ 
ᑭᖑᓪᓕᕐᐹᖅᓯᐅᑎᒃᑯᑦ ᐊᖏᖅᑕᐅᖁᓪᓗᒋᑦ.

ᐊᓯᖏᑦ ᐱᔭᑦᓴᑦ ᐱᖃᓯᐅᔾᔨᓯᒪᕙᑦᑐᑦ ᕿᒥᕐᕈᓂᖅ ᑮᓇᐅᔭᓕᕆᔾᔪᓯᑦᑎᓐᓂᒃ ᑲᑐᔾᔨᖃᑎᒌᑎᒍᑦ, 
ᐊᖏᕐᓂᖅ ᓄᑖᒥᑦ ᑮᓇᐅᔭᓕᕆᔾᔪᓯᑦᑎᓐᓂᒃ ᕿᒥᕐᕈᔨᑦᓴᑎᓂᒃ ᐊᕐᕌᒎᓂᐊᕐᑐᒥ, ᕿᒥᕐᕈᓂᖅ 
ᐊᖏᕐᑕᐅᓂᖏᓪᓗ ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ ᓂᕈᐊᕐᓂᕐᓗ ᓄᑖᓂᒃ ᑲᑎᒪᔨᐅᓂᐊᓕᕐᑐᓂᒃ.

ᓂᕈᐊᕐᓂᓕᕆᓂᖅ

ᐱᔾᔪᑎᒋᓪᓗᒍ ᐋᖅᑭᑦᓱᕐᓯᒪᔾᔪᓯᖓ ᐸᐅᒃᑑᑎᒃᑯᑦ ᑲᑎᒪᔨᖏᑕ, ᓂᕈᐊᕐᐸᒻᒪᑕ ᐊᕐᕌᒍᑕᒫᑦᓯᐊᖅ 
ᑲᑎᒪᔩᑦ ᐃᓂᖏᓐᓄᑦ ᐊᒡᒍᑐᖅᓯᒪᔪᓂ ᐃᓚᖏᓐᓂ. ᐊᕐᕌᒍᑦᑎᓐᓂ ᐅᑯᐊ ᑲᑎᒪᔩᑦ ᐊᓯᖏᓐᓂᒃ 
ᓂᕈᐊᕋᑦᓴᑕᖃᓐᖏᓐᓂᖓᓄᑦ ᐃᓕᑐᐃᓐᓇᓚᐅᕐᑐᑦ ᐅᕝᕙᓘᓐᓃᑦ ᓂᕈᐊᕐᑕᐅᓚᐅᕐᑐᑦ 
ᑭᒡᒐᕐᑐᐃᔨᐅᖁᓪᓗᒋᑦ ᓄᓇᒥᓐᓂᖕ:

• ᓵᓚᑦ ᐅᕗᕆ – ᓄᓇᑦᓯᐊᕗᑦ
• ᓰᓚ ᐳᑭᐊᒃ ᓚᒻᔅᑎᓐ − ᕿᑭᖅᑖᓘᑉ ᓂᒋᐊᓂᒃ
• ᐊᓕᓴ ᐸᓛᕼᐅᑎ−ᓯᐱᓐᔅ − ᐃᓅᓱᑦᑐᓂᒃ
• ᐅᓖᐱᑲ ᑲᓪᓗᖅ – ᑭᕙᓪᓕᖅ

2011-2012 ᐊᕐᕌᒍᖓᓂ ᐱᖁᔨᕗᖔᕈᑎᒥᓃᑦ

ᐊᕐᕌᒍᑕᒫᑦ, ᐱᖁᔨᕗᖔᕈᑎᓕᐅᖅᐸᒃᑲᑦᑕ ᐊᖏᖅᑕᐅᓪᓗᑎᓪᓗ ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᕐᑐᑕ 
ᐋᖅᑭᑦᓱᐃᓂᐊᕋᑦᑕ ‘ᐱᔭᑦᓴᑎᓐᓂᒃ’ ᐸᐅᒃᑑᑎᒃᑯᓐᓂ ᐃᖅᑲᓇᐃᔮᑦᓴᑎᓂ ᐊᑐᐊᒐᑦᓴᓂᒃ ᓯᕗᓂᑦᑎᓐᓂ. 
ᐊᕐᕌᒍᑦᑎᓐᓂ, ᑲᑎᒪᔩᑦ ᐊᖏᓚᐅᖅᑐᑦ ᐱᖁᔨᕗᖔᕈᑎᓂᑦ ᐅᑯᐊ ᐱᔾᔪᑎᒋᓗᒋᑦ. ᑐᑭᓯᒋᐊᒃᑲᓐ-
ᓂᕈᒪᒍᕕᑦ, ᖃᐅᔨᒋᐊᕈᓐᓇᕐᑐᑦ ᑐᑭᓯᒋᐊᕐᕕᑎᓐᓄᑦ ᐸᐅᒃᑑᑎᒃᑯᑦ ᐅᓂᒃᑳᖏᓐᓂᒃ ᐱᑐᕝᕕᑎᒍᑦ. 

ᐱᖁᔨᕗᖔᕈᑦ 2013 AGM-01 ᓄᓇᒥᐅᑕᓂᒃ ᑮᓇᐅᔭᓕᐅᕈᑎᑦᓴᐅᕐᓂᖅ ᐱᖁᔨᕗᖓ ᑕᐃᒫᒃ 
ᐸᐅᒃᑑᑎᒃᑯᑦ ᖃᐅᔨᓴᕐᐸᓪᓕᐊᖁᓪᓗᒋᑦ ᐃᑉᐱᓐᓂᕈᑕᐅᔭᑦᑐᓂᒃ ᐅᔭᕋᓐᓂᐊᕐᕕᑕᖃᓕᕐᑎᓪᓗᒍ 
ᓄᓇᒥᐅᑕᓂᒃ ᑮᓇᐅᔭᓕᐅᕋᓱᐊᕐᑐᓂᒃ ᖃᓄᕐᓗ ᐊᕐᓇᐃᑦ ᐃᓚᖏᓪᓗ ᐃᑉᐱᓐᓂᖃᑦᑕᕐᒪᖔᑕ 
ᐃᓄᐃᑦ ᓄᓇᖓᑦᓂ; ᐅᖃᖃᑎᒋᔭᐅᕙᓪᓗᑎᒃ ᐊᕐᓇᐃᑦ ᓄᓇᖏᑦ ᐃᑉᐱᓐᓂᓗᐊᖑᐊᕐᓯᒪᔪᑦ 
ᖃᓄᖅ ᐃᓅᖅᑲᑎᒌᑎᒍᑦ ᐃᓚᒌᓐᓂᒃᑯᑦ ᓱᕐᕋᐃᑎᒋᓯᒪᒻᒪᖔᑕ, ᐋᖓᔮᕐᓇᕐᑐᑦ/ᐃᒥᐊᓗᓪᓗ 
ᐊᑐᕐᓂᓗᒃᑕᐅᓂᖓ, ᓂᖓᕐᓂᖅ ᐋᓐᓂᖅᑎᕆᓂᕐᓗ ᐊᕐᓇᓂᒃ ᐊᒻᒪ ᐃᓕᖅᑯᓯᑐᖃᕐᒥᑦ 
ᐊᓐᓇᐃᓂᖅ; ᑐᓐᖓᕕᒋᓗᒋᑦ ᐅᔭᕋᓐᓂᐊᕐᓂᖕᒥᑦ ᖃᐅᔨᓴᕐᓂᐅᓚᐅᕐᑐᑦ ᖃᒪᓂᑦᑐᐊᒥ 
ᐅᔾᔨᕈᓱᒋᐊᕐᑎᑦᓯᒐᓱᐊᕐᑐᑕ ᐃᓱᒫᓗᒋᔭᐅᕙᑦᑐᓂᒃ, ᓯᕗᓪᓕᐅᑎᒋᐊᓕᓐᓂᒃ ᐊᒻᒪ ᐃᓄᐃᑦ 
ᐊᕐᓇᐃᑦ ᑭᓐᖒᒪᕙᑦᑕᖏᑦ ᐅᑭᐅᖅᑕᖅᑑᑉ ᒐᕙᒪᖏᓐᓂ, ᓄᓇᓕᓐᓂ, ᐃᓄᐃᑦ ᐊᒡᒍᑐᖅᓯᒪᔪᑦ 
ᑲᑐᔾᔨᖃᑎᒌᖏᓐᓂ ᐊᒻᒪ ᐅᔭᕋᓐᓂᐊᕐᑏᑦ ᑲᒻᐸᓂᖏᑦ; ᐊᒻᒪ ᐱᓇᓱᐊᖃᑎᒋᓗᒋᑦ ᐅᔭᕋᓐ-
ᓂᐊᕐᑏᑦ ᑲᒻᐸᓂᖏᑦ ᐊᓯᖏᓪᓗ ᑲᑐᔾᔨᖃᑎᒋᔪᒥᓇᕐᑐᑦ ᐃᓱᒪᕐᓴᖅᓯᐅᖃᑎᒋᓂᐊᕋᑦᑎᒍ 
ᓇᐅᒃᑯᑦ ᑲᑐᔾᔨᖃᑎᒌᑦᑐᓐᓇᕐᒪᖔᑦᑕ ᐊᒻᒪ ᓯᕗᓂᑦᑎᓐᓂ ᐃᖅᑲᓇᐃᔮᕆᔪᒥᓇᓛᕐᑐᓄᑦ 
ᑮᓇᐅᔭᕐᑖᕐᕕᑦᓴᓂᒃ.

© Fred Cattroll

ᐱᖁᔨᕗᖔᕈᑦ 2013 AGM-02 ᐃᓄᐃᑦ ᐊᕐᓇᐃᑦ ᓇᖕᒥᓂᓖᑦ ᐱᖁᔨᕗᖓ ᑕᐃᒫᒃ 
ᐸᐅᒃᑑᑎᒃᑯᑦ ᑮᓇᐅᔭᓂᒃ ᕿᓂᖁᓪᓗᒋᑦ ᑲᔪᓯᑎᑕᐅᕙᓪᓕᐊᖁᓪᓗᒍ ᐃᓄᐃᑦ ᐊᕐᓇᐃᑦ 
ᓇᖕᒥᓂᓖᑦ ᑲᓱᕐᕕᖓᑦ, ᓄᑖᓄᑦ ᓇᒻᒥᓂᕐᑖᕋᑖᕐᑐᓄᑦ ᐃᑲᔫᑎᑦᓴᑦ ᐊᒻᒪ ᑲᓱᕐᕕᕗᑦ 
ᐃᓚᕙᓪᓕᐊᓗᒍ ᐃᑲᔪᕐᑐᖅᑕᐅᕙᓪᓕᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ ᓄᓇᓕᓐᓂ ᐃᓄᐃᑦ 
ᓄᓇᖓᑦᓂ; ᐊᒻᒪ ᑲᑐᔾᔨᖃᑎᖃᕋᓱᐊᕐᓗᑕ ᐅᑭᐅᖅᑕᖅᑐᒥᐅᓂᒃ ᐃᑲᔪᕐᐸᑦᑐᓂᒃ ᐃᓄᓐ-
ᓂᖕ ᐊᕐᓇᓂᒃ, ᐅᔾᔨᕈᓱᒋᐊᕐᑎᑦᓯᒐᓱᐊᕈᒪᒧᑦ ᓴᖅᑭᔮᕐᑎᑦᓯᒍᒪᒧᓪᓗ ᐃᑲᔪᕐᑎᑦᓴᓂᒃ 
ᐃᖅᑲᓇᐃᔭᕐᕕᖏᓐᓄᓪᓗ ᐃᑲᔪᕈᓐᓇᕐᑐᓂᒃ ᐊᑐᐃᓐᓇᐅᔪᓂᒃ ᐊᕐᓇᓄᑦ ᐱᒋᐊᕈᒪᔪᓄᑦ 
ᐱᕈᕐᑎᑦᓯᕙᓪᓕᐊᒍᒪᔪᓄᓪᓗ ᓇᖕᒥᓂᖃᓕᕈᑎᒃ.

ᐱᖁᔨᕗᖔᕈᑦ 2013 AGM-03 ᐃᓪᓗᓕᕆᓂᖅ ᐊᖏᕐᕋᖃᓐᖏᓂᕐᓗ ᐱᖁᔨᕗᖓ ᑕᐃᒫᒃ 
ᐸᐅᒃᑑᑎᒃᑯᑦ ᑮᓇᐅᔭᕐᓯᐅᖁᓪᓗᒋᑦ ᖃᐅᔨᓴᕐᑕᐅᖁᓪᓗᒍ ᐃᓄᐃᑦ ᓄᓇᖓᑦ ᐃᓪᓗᖏᑦ 
ᖃᓄᐃᒻᒪᖔᑕ, ᐅᖃᖃᑎᒋᕙᓪᓗᑎᒍ ᐊᕐᓇᐃᑦ ᐅᑭᐅᖅᑕᖅᑐᒥᐅᑦ ᖃᓄᑎᒋ ᐃᓪᓗᑭᑦᓴᕐᓂᖅ 
ᓱᕐᕋᐃᑎᒋᓯᒪᒻᒪᖔᑦ ᐃᓅᓯᖏᓐᓂᒃ ᐊᕐᓇᐃᑦ ᐃᓚᖏᓪᓗ, ᐱᖃᓯᐅᔾᔭᐅᓗᑎᒃ ᐃᓅᓯᕐᖕᒧᑦ 
ᐊᑲᐃᓪᓕᐅᕈᑕᐅᓕᕐᐸᑦᑐᑦ ᑎᒥᖏᓐᓄᑦ, ᐊᖏᕐᕋᒥ ᐋᓐᓂᖅᑎᖃᑦᑕᐅᑎᕙᑦᑐᑦ ᐊᒻᒪ ᓱᕈᓯᑯᓗᐃᑦ 
ᓄᓕᐊᕐᑕᐅᕙᑦᑐᑦ ᐅᑭᐅᑭᓗᐊᕐᑎᓪᓗᒋᑦ, ᐊᓯᖏᓪᓗ; ᑮᓇᐅᔭᕐᑖᕋᓱᐊᕐᓗᑕ ᖃᐅᔨᓴᕈᑎᑦᓴᓂᒃ 
ᖃᓄᐃᓕᖓᒻᒪᖔᑦ ᐃᓪᓗᑭᑦᓴᕐᓂᐊᓗᖕ ᐃᓄᐃᑦ ᓄᓇᖏᓐᓂ ᑲᓇᑕᒥ, ᐅᑭᐅᖅᑕᖅᑐᒥ 
ᓄᓇᓕᕐ ᔪᐊᓂᓗ ᓄᓇᒋᔭᐅᔪᓂ, ᓇᓗᓇᐃᕐᓂᐊᕐᖓᑦ ᖃᓄᑎᒋ ᑐᐊᕕᕐᓇᕐᑎᒋᒻᒪᖔᑦ 
ᐊᑲᐃᓪᓕᐅᕈᑎᕐᔪᐊᕌᓗᖕ ᖃᐅᔨᓴᕐᓗᒍᓗ ᖃᓄᑎᒋ ᐃᑉᐱᓐᓇᕐᑎᒋᓯᒪᒻᒪᖔᑦ ᐊᕐᓇᓄᑦ; 
ᑲᑐᔾᔨᖃᑎᒋᓗᒋᓪᓗ ᓯᕗᓪᓕᖅᐹᖑᕙᑦᑐᑦ ᐅᐸᑦᑕᐅᔪᑦ ᑲᑐᔾᔨᖃᑎᒌᑦ ᑎᒥᖏᑦ ᑐᑭᓯᓇᓱᐊᕐᓗᑕ 
ᖃᓄᑎᒋ ᐃᑲᔪᕐᑎᖃᐅᕐᒪᖔᑕ ᐱᓇᓱᐊᕈᑎᑦᓴᓗ ᐃᖅᑲᓇᐃᔭᕐᑏᓪᓗ ᐊᖏᕋᖃᓐᖏᑦᑐᓕᕆᔩᑦ 
ᐃᓄᓐᓅᖓᔪᑦ ᐊᒻᒪ ᐃᓕᖅᑯᓯᑐᖃᒃᑯᑦ ᓈᒻᒪᔾᔫᒥᔪᓂᒃ ᐃᑲᔪᕐᑎᑕᖃᐅᕐᒪᖔᑦ.

ᐱᖁᔨᕗᖔᕈᑦ 2013 AGM-04 ᐃᓱᒪᒃᑯᑦ ᐊᑦᓱᕈᖃᑦᑕᕐᓂᖅ ᐱᖁᔨᕗᖓ ᑕᐃᒫᒃ ᐸᐅᒃ-
ᑑᑎᒃᑯᑦ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᑲᑐᔾᔨᓂᒃᑯᑦ ᐃᑲᔪᕐᑎᐅᖃᑎᒌᓪᓗᑎᒃ ᐋᖅᑭᑦ-
ᓱᐃᖁᓪᓗᒋᑦ ᐊᑐᐊᒐᑦᓴᓂᒃ ᐃᑲᔫᑎᑦᓴᓂᓪᓗ ᐱᒋᐊᕐᑎᑦᓯᖁᓪᓗᒋᑦ ᐃᓄᐃᑦ ᖃᕐᓇᖏᓐᓄᑦ 
ᑐᕌᖓᔪᓂᒃ ᐋᓐᓂᐊᖃᕐᓇᖏᑦᑐᓕᕆᓂᖕᒧᑦ; ᐸᐅᒃᑑᑎᒃᑯᓪᓗ ᑮᓇᐅᔭᕐᓯᐅᖏᓐᓇᖁᓪᓗᒋᑦ 
ᐅᔾᔨᕈᓱᒋᐊᕐᑎᑦᓯᒍᑎᑦᓴᓂᒃ ᖃᓄᖅᑑᕈᑎᑦᓴᓂᓪᓗ ᐊᑦᓱᔾᔫᒥᐅᓕᖁᓪᓗᒍ ᐸᕐᓇᐅᑎᑦᓴᓂᒃ.

ᐱᖁᔨᕗᖔᕈᑦ 2013 AGM-05 ᐃᓄᐃᑦ ᐅᖃᐅᓯᕐᖓᐅᑎᖓᑦ ᑎᑎᕋᕐᑕᐅᓂᖓ 
ᐱᖁᔨᕗᖓ ᑕᐃᒫᒃ ᐸᐅᒃᑑᑎᒃᑯᑦ ᐃᓄᑦᑎᑑᓕᕆᔨᖃᕐᓂᖅᓴᐅᓕᖁᓪᓗᒋᑦ ᓄᓇᓕᓐ-
ᓃᖔᕐᑐᓂᖕ ᑎᑎᕋᕐᓯᒪᔪᓂᒃ; ᐱᓇᓱᐊᕐᓂᖅᓴᐅᓕᕐᓗᑕ ᐃᓄᐃᑦ ᑲᑐᔾᔨᖃᑎᒌᖏᑕ 
ᐃᓄᑦᑎᑑᓕᕐᓯᒪᔭᖏᓐᓂᒃ ᑎᑎᕋᕐᓯᒪᔪᓂᒃ ᐊᒡᒍᑐᖅᓯᒪᓂᖏᑦ ᒪᓕᓪᓗᒋᑦ; ᐊᒻᒪ 
ᐅᖃᐅᓯᕐᖓᐅᑏᑦ ᑐᑭᓯᓇᕐᔫᒥᔪᑦ ᐋᓐᓂᐊᕐᑐᓕᕆᓂᖕᒥ ᐊᑐᖅᑕᐅᓂᕐᓴᐅᓕᕐᓗᑎᒃ 
ᑎᑎᕋᕐᑕᐅᓂᐊᑐᐊᖅᐸᑕ..

ᐱᖁᔨᕗᖔᕈᑦ 2013 AGM-06 ᐃᑲᔪᕐᓂᖃᕐᓂᖏᑦ ᓂᕿᑦᑎᐊᕙᑦ ᐱᖁᔨᕗᖓ 
ᑕᐃᒫᒃ ᐸᐅᒃᑑᑎᒃᑯᑦ ᑐᓴᐅᒪᑎᑦᓯᕙᓪᓕᐊᖁᓪᓗᒋᑦ ᐃᓅᕐᓯᒥ ᖃᓄᐃᓐᖏᑦᓯᐊᕈᑎᑦᓴᓂᒃ 
ᐃᓄᓐᖑᓴᐃᔾᔪᓰᑦ, ᐆᒪᓇᓱᐊᕈᓰᑦ ᓂᕿᑦᑎᐊᕙᕗᓪᓗ ᑐᑭᓯᔭᐅᕙᓪᓕᐊᓗᑎᒃ ᖃᓂᒻ-
ᒪᔾᔭᐃᕈᑏᑦ ᐃᓅᓕᓴᐅᑏᓪᓗ ᐅᖃᐅᓯᕐᑎᒍᑦ ᑐᑭᓯᓇᑦᓯᐊᕐᑐᓂᒃ ᑎᑎᕋᕐᑕᐅᕙᓪ- 
ᓗᑎᒃ; ᐅᔾᔨᕈᓱᒋᐊᕐᑎᑦᓯᓗᑕᓗ ᐊᑭᑐᔪᒻᒪᕆᐊᓘᓂᖓᓂᒃ ᐊᓐᓇᐅᒪᓇᓱᐊᕐᓂᖅ 
ᐃᓅᓇᓱᐊᑐᐃᓐᓇᕐᑐᓂ ᕿᓂᕐᓗᑕᓗ ᑮᓇᐅᔭᓂᒃ ᐃᑲᔫᑎᑦᓴᓂᒃ ᑕᒪᒃᑯᓄᖓ.

ᐱᖁᔨᕗᖔᕈᑦ 2013 AGM-07 ᐊᐅᓪᓚᕈᔾᔭᐅᓪᓗᑎᒃ ᐃᓕᓐᓂᐊᕆᐊᕐᑎᑕᐅᕙᓚᐅᕐᑐᑦ 
ᐱᖁᔨᕗᖓ ᑕᐃᒫᒃ ᐸᐅᒃᑑᑎᒃᑯᑦ ᐃᑲᔪᕐᑐᐃᓐᓇᖁᓪᓗᒋᑦ ᓛᐸᑐᐊᒥᐅᑦ ᐃᓄᖏᓐᓂᒃ 
ᐊᔪᐃᓐᓈᖃᕐᑎᓪᓗᒋᑦ ᐱᖃᓯᐅᔾᔭᐅᒋᐊᖃᕐᓂᖏᑕ ᒐᕙᒪᑐᖃᒃᑯᓐᓄᑦ ᐊᐅᓪᓚᕈᔾᔭᐅᓪᓗᑎᒃ 
ᐃᓕᓐᓂᐊᕆᐊᕐᑎᑕᐅᕙᓚᐅᕐᑐᑦ ᓄᓇᖓᓃᕐᖔᕐᑐᑦ ᐱᖃᑕᐅᒋᐊᖃᕐᓂᖏᓐᓄᑦ.

ᐱᖁᔨᕗᖔᕈᑦ 2013 AGM-08 ᓇᔪᒐᑦ (ᕿᒫᕖᑦ) ᐱᖁᔨᕗᖓ ᑕᐃᒫᒃ ᐸᐅᒃᑑᑎᒃᑯᑦ 
ᑲᔪᖏᕐᑐᐃᖁᓪᓗᒋᑦ ᓇᓕᒧᒌᒥᑦ ᑭᒡᒐᕐᑐᐃᔨᖃᕆᐊᖃᕐᓂᖏᑕ ᐃᓄᐃᑦ ᐊᕐᓇᐃᑦ ᓄᓇᓖᑦ 
ᐃᓪᓗᓕᕆᔨᖏᑕ ᑲᑎᒪᔨᖏᓐᓂ ᑲᔪᖏᕐᑐᐃᓂᕐᓴᐅᓂᐊᕐᖓᑕ ᐊᓯᔾᔨᕆᐊᓕᒻᒪᕆᐊᓗᒻᒥᑦ; 
ᑲᔪᖏᕐᑐᐃᓗᑕᓗ ᑲᓇᑕᐅᑉ ᒐᕙᒪᖓᓂᒃ ᑮᓇᐅᔭᕐᑖᕐᑎᑕᐅᖁᓪᓗᒋᑦ ᐃᓄᐃᑦ ᓄᓇᖏᑦ; 
ᐊᒻᒪ ᐃᑲᔪᕐᑎᑦᓴᑦ ᐊᒥᓱᕈᕐᐸᓪᓕᐊᔭᐅᓗᑎᒃ ᐱᓕᒻᒪᑦᓴᕐᑕᐅᕙᓪᓗᑎᓪᓗ ᐃᖅᑲᓇᐃᔭᕐᑏᑦ 
ᕿᒫᕕᓂ ᐅᐸᑦᑕᐅᖅᑳᖃᑦᑕᕐᑐᑦ. 

ᐱᖁᔨᕗᖔᕈᑦ 2013 AGM-09- ᖁᑦᓯᓐᓂᓖᑦ ᐊᑦᑎᓛᒥᒃ ᖁᑦᑎᓛᒧᑦ (K-12) 
ᐃᓕᓐᓂᐊᕐᓂᖅ ᐱᖁᔨᕗᖓ ᑕᐃᒫᒃ ᐸᐅᒃᑑᑎᒃᑯᑦ ᑲᔪᓯᖁᓪᓗᒋᑦ ᑲᑐᔾᔨᖃᑎᒌᓂᑦ 
ᐃᖅᑲᓇᐃᔭᖃᑎᖃᖁᓪᓗᒋᑦ ᖃᓄᖅᑑᕈᑕᐅᖁᓪᓗᒋᑦ ᐃᓄᐃᑦ ᐃᓕᓐᓂᐊᕋᑦᓴᕆᕙᑦᑕᖏᑦ; 
ᑕᑎᒋᔭᐅᓗᑎᒃ ᐊᔭᐅᕆᓗᑕ ᐃᓄᐃᑦ ᐃᓕᓐᓂᐊᕐᑎᖁᑎᕗᑦ ᐊᖑᒻᒪᑎᔪᓐᓇᕐᓯᓂᐊᕐᖓᑕ 
ᑲᓇᑕᓕᒫᒥ ᐃᓕᓐᓂᐊᕐᑕᐅᕙᑦᑐᑦ ᐊᔾᔨᒌᓕᕐᑎᑕᐅᓯᒪᔪᓄᑦ ᐊᒻᒪ ᐃᓕᓐᓂᐊᕈᑎᑦᓴᑦ 
ᑕᒪᒃᑭᕐᓗᒍ ᒪᓕᑦᓯᐊᕐᓯᒪᓗᑎᒃ ᑲᓇᑕᓕᒫᒥ ᐃᓕᓐᓂᐊᕐᑕᐅᕙᑦᑐᓂᒃ.  

ᐱᖁᔨᕗᖔᕈᑦ 2013 AGM-10 ᕿᒫᕖᑦ ᑮᓇᐅᔭᖃᕐᑎᑕᐅᕙᓐᓂᖏᓪᓗ ᐱᖁᔨᕗᖓ  
ᑕᐃᒫᒃ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐃᓕᑕᕐᓯᖁᓪᓗᒋᑦ ᐊᒥᓲᑎᒋᓂᖏᓐᓂᑦ ᓂᖓᕐ-
ᑕᐅᕙᑦᑐᑦ ᐃᓄᐃᑦ ᐊᕐᓇᐃᑦ, ᓱᕈᓯᑯᓗᐃᓪᓗ, ᓯᕗᓪᓕᐅᔾᔭᐅᒋᐊᖃᓪᓚᕆᓕᕐᖓᑦ 
ᑐᐊᕕᕐᓇᕐᓯᓪᓗᓂᓗ; ᐊᒻᒪ ᐋᖅᑭᒋᐊᕐᑕᐅᓗᑎᒃ ᒫᓐᓇ ᐊᓪᓚᐃᑦ ᓄᓇᖓᓂ 
ᑮᓇᐅᔭᕐ ᑖᖑᕙᑦᑐᑦ ᕿᒫᕕᖏᓐᓄᑦ ᐱᖃᓯᐅᔾᔨᓯᒪᖁᓪᓗᒋᑦ ᐃᓄᐃᑦ ᓄᓇᖏᓐᓂᒃ 
ᕿᒫᕕᖏᓐᓂᓪᓗ. 

ᐱᖁᔨᕗᖔᕈᑦ 2013 AGM11- ᐃᓄᐃᑦ ᐊᕐᓇᖏᓐᓂᒃ ᓂᐅᕐᕈᑎᖃᖃᑦᑕᕐᓂᖅ 
ᐱᖁᔨᕗᖓ ᑕᐃᒫᒃ ᐸᐅᒃᑑᑎᒃᑯᑦ ᖃᓄᖅᑑᖃᑎᖃᖁᓪᓗᒋᑦ ᒐᕙᒪᑐᖃᒃᑯᑦ, ᐊᒡᒍᕐ - 
ᓯᒪᔪᑦ ᑲᓇᑕᒥ ᐅᑭᐅᖅᑕᖅᑐᒥᓗ ᐊᒻᒪ ᓄᓇᓕᕋᓛᖑᓂᕐᓴᑦ ᒐᕙᒪᖏᓐᓂᑦ ᐋᖅᑭᑦ-
ᓱᐃᖁᓪᓗᑕ ᓇᓗᓇᐃᕐᓯᒪᑦᓯᐊᕐᑐᓂᒃ ᑐᕌᕐᑕᕗᓪᓗ ᐸᕐᓇᐅᑎᒃᑯᑦ ᑭᒃᑰᒪᖔᑕ  
ᑕᒪᓐᓇ ᑲᒪᒋᔭᐅᕙᓪᓕᐊᖁᓪᓗᒍ. 

ᐱᖁᔨᕗᖔᕈᑦ 2013 AGM-11 ᐃᓄᐃᑦ ᕿᑐᕐᖓᖏᑦ ᑎᒍᐊᓐᖑᐊᖑᕙᑦᑐᑦ ᐱᖁᔨᕗᖓ 
ᑕᐃᒫᒃ ᐸᐅᒃᑑᑎᒃᑯᑦ ᐃᑲᔪᕐᑎᑦᓴᓂᒃ ᕿᓂᖁᓪᓗᒋᑦ ᑕᒪᓐᓇ ᕿᒥᕐᕈᔭᐅᓂᐊᕐᖓᑦ 
ᐊᑲᐃᓪᓕᐅᕈᑎᓪᓚᕆᐅᓂᖓ ᓱᕈᓯᑯᓗᓐᓄᑦ ᐃᓚᖏᓐᓄᓪᓗ, ᑐᓴᕆᐊᕐᕕᒋᕙᓪᓗᒋᑦ 
ᐊᓐᓇᐃᑦ ᐊᓂᒍᐃᓯᒪᔪᑦ ᑎᒍᐊᓐᖑᐊᖑᕙᑦᑐᒥᓃᑦ ᑐᑭᓯᕕᒋᓂᐊᕋᑦᑎᒍ ᖃᓄᖅ 
ᐊᑦᓱᕈᖃᑦᑕᓚᐅᕐᒪᖔᑕ ᓱᕈᓯᐅᓪᓗᑎᒃ ᐃᓐᓇᐅᓕᕐᑎᓪᓗᒋᓪᓗ ᐊᑦᓱᕉᑎᒋᓚᕿᔭᖏᑦ; 
ᐱᓇᓱᐊᖃᑎᒋᓗᒋᑦ ᐃᓚᒌᑦ ᓄᓇᓖᓪᓗ ᖃᓄᖅᑑᕈᑕᐅᓂᐊᕐᖓᑦ ᐊᑲᐃᓪᓕᐅᕈᑎᒻᒪᕆᒃ. 

ᐱᖁᔨᕗᖔᕈᑦ 2013 AGM-12 ᐊᔪᕆᕐᓃᕐᓴᕐᓂᖅ ᐃᖅᑲᓇᐃᔭᕐᑎᑖᕐᐸᓪᓕᐊᓂᕐᓗ ᐱᖁᔨᕗᖓ 
ᑕᐃᒫᒃ ᑮᓇᐅᔭᕐᑖᑎᑦᓯᕙᑦᑐᑦ ᐊᓯᖏᓪᓗ ᑲᑐᔾᔨᖃᑎᒋᔭᕗᑦ ᐊᒥᓱᕈᕆᐊᕆᔪᓐᓇᕐᒪᖔᑕ 
ᑮᓇᐅᔭᕐᑖᕐᕕᒋᕙᑦᑕᕗᑦ ᐃᑲᔪᕐᑎᒋᕙᑦᑕᕗᓪᓗ ᐸᐅᒃᑑᑎᒃᑯᓐᓂ ᑲᔪᓯᑎᑦᓯᔪᓐᓇᕐᓂᐊᕐᖓᑕ 
ᐱᕚᓪᓕᕐᑎᓪᓗᒋᓪᓗ ᐃᑲᔫᑎᒋᕙᒃᑕᕗᑦ ᐃᓄᓐᓄᑦ ᐊᕐᓇᓄᑦ, ᐃᓚᖏᓐᓄᑦ ᓄᓇᖏᓐᓄᓪᓗ; 
ᕿᒥᕐᕈᓗᒍᓗ ᖃᑦᓯᑐᕋᔭᕐᒪᖔᑦ ᐃᖅᑲᓇᐃᔭᕐᑎᖃᕈᓐᓇᕈᑦᑕ ᐊᑐᓂ ᐊᒡᒍᑐᖅᓯᒪᔪᓂ 
ᕿᒥᕐᕈᓗᒍᓗ ᓇᐅᒃᑯᑦ ᐃᑲᔪᕐᑎᐅᖃᑎᒌᑦᑐᓐᓇᕐᒪᖔᑦᑕ ᐃᓄᐃᑦ ᑲᑐᔾᔨᖃᑎᒌᖏᓪᓗ  
ᑕᒪᓐᓇ ᑲᔪᓯᖁᓪᓗᒍ.

Nick Newbery




